
Chandrika Extended Collection of Poems

சந்த்³ரிகா விஸ்த்ரு’தகவிதாஸங்கலநம்

ரசயிதா ஜி ஏஸ் ஶ்ரீநிவாஸமூர்தி:
Murthygss(at)gmail(dot)com 10 july 2024

பத்³யஸூசீ
0. கிஞ்சித்³வக்தவ்யம்
1. காந்தே ஜாக்³ரு’ஹி
2. நக³ரோபவநம்
3. பதிபத்நீஸம்லாப:
4. உத்ஸவதீ³ப:
5. தீ³போத்ஸவ:

6. யத்ர சித்தம் த்வபீ⁴தம்

7.ஸ்வரஜாலம்

8. ஶிஶுத்³ரு’ஷ்டி:

9. ஶிஶுஸ்மிதம்

10. ஶிஶவ:

11. ஶாகடிககீ³தம்

12. ஏகாகிநீ லவநநிரதா

13.அநுராக³தத்த்வம்

14. நித்³ரே!

15. பிதுருபதே³ஶ:

16.மூட⁴திம்முஜல்பநம்-1

17.மூட⁴திம்முஜல்பநம்-2

18. கவேऽவக³ச்ச²

19. விஶ்வஸாம்யாத்ரிக:

20. விஜ்ஞாநஸம்ஸ்க்ரு’தி:

21.கூ³க³லஸ்தவ:

22.ஸிகந்த³ரஸ்ய சரமயாத்ரா

23. மண்டே³லாய ஶ்ரத்³தா⁴ஞ்ஜலி:

24.ஸாஹம் பீ⁴தி:

25. துஷ்டி:

26. க்³ரு’த்⁴ரஶஶௌ

27. ப³ஸ்ததுரங்க³மௌ

28. ஶுநககீ³தம்

29. க³ருட³ஸ்துதி:

30. விஹக:³ மது⁴கரஶ்ச

31.ஸ்வல்பாபா⁴வாத் ஸம்ப⁴வேத் ஸர்வநாஶ:

32. சி²த்³ராந்வேஷீ

33. கோऽஸௌ விகார:?

34.அதிதி²ஸத்கார:

35. மஹாந்த ஊசு:

36.முக்தகாநி

37. சந்த்³ரிகா

38. வ்ரு’த்தகுஸுமார்பணம்

39. தே ஹி மே தி³வஸா க³தா:

40. க்ரிகேடோபாக்²யாநம்

41.ஆர்யோபவநம்

42. மாம் தாட³யத்யுத்ஸுகா

43. கோவிட³ஷ்டகம்

44. விஜ்ஞாநஸூக்தய:

45. கோவிட்³க³த³முக்தகாநி

46. டா³உந்-லோட்³ஸிந்ட்³ரோம்

47.முக்தகமாலா

48.ஆயாஹி ப³ந்தோ⁴

49.லஜ்ஜாதிரோஹிதா ப்ரஹேலிகா

50. ஜந்மோத்ஸவ:

51. கவிபரிசய:
- பத்³யஸூசீ

0. கிஞ்சித்³வக்தவ்யம்

பத³க்³ரத²நகௌஶலம் மம கதா³பி நோ பா⁴ஸுரம்
ந ஶாஸ்த்ரபரிஶீலநே மம வித³க்³த⁴தா த்³ரு’ஶ்யதே ।
ததா²பி மம சாபலம் நுத³தி மாம் கவே:பத்³த⁴தௌ
க்ரு’திர்மம ஸமீக்ஷ்யதாம் கருணயா ரஸோபாஸகை: ॥
ப⁴வதீ³ய:
ஜி ஏஸ் ஏஸ் மூர்தி:
murthygss(at)gmail(dot)com

ஜுலை 10 2024

- பத்³யஸூசீ
சந்த்³ரிகா

1. காந்தே ஜாக்³ரு’ஹி

காந்தே ஜாக்³ரு’ஹி ஜாக்³ரு’ஹி த்வமது⁴நா கீ³தம் மம ஶ்ராவய
ப்ராசீ தி³க் ப்ரதிபா⁴தி தௌ⁴தவஸநா ரக்தாஞ்சலாட³ம்ப³ரா ।
கா³தும் வாஞ்ச²தி ஸப்தவர்ணஸஹிதம் ஸங்கீ³தமாகர்ணய
ஸ்வாபம் முஞ்ச முதா³குருஷ்வ தரஸா த்வந்நாத³ஸம்மேலநம் ॥ 1॥
காந்தே ஜாக்³ரு’ஹி பா⁴ஸ்கரஸ்ய மது⁴ரம் காவ்யம் நவீநம் ஶ‍்ரு’ணு
ப்ரஸ்தௌதி ப்ரத²மாநுராக³கத²நம் வத்⁴வா உஷாயா ரவி: ।
ஆஸ்வாத³ஸ்வ மயி ப்ரசோத³ய கவேர்நைபுண்யமப்ராக்ரு’தம்
ஸத்காவ்யம்ஹ்யநுவர்த்யதே க²லு பு³தை: ⁴ ஸாஹித்யஸம்ஸேவகை: ॥ 2॥
காந்தே ஜாக்³ரு’ஹி பா⁴ஸ்கரோ ம்ரு’து³கரைர்நிர்மாதி சித்ரம் ஶுப⁴ம்
தே³வ்யா ஆக³மநம் தி³ஶாம் ப்ரகடயந்த்யா:ஸ்வாநுராக³ம் ரவௌ ।
ஶீக்⁴ரம் லோகய சித்ரபா⁴நுரசிதம் ஸத்³வர்ணஸம்யோஜநம்
பத்ரம் சாநய தூலிகாம் ப்ரதிக்ரு’திம் கர்தும் யதே வல்லபே⁴ ॥ 3॥
காந்தே ஜாக்³ரு’ஹி ப⁴த்³ரமஸ்து ஜக³தி ப்ரோத்ஸார்ய ஸர்வம் தம:
ஜ்யோதிர்பா⁴து ஸதா³ம்ரு’த: ப்ரஸரது த்⁴வஸ்தஶ்ச ம்ரு’த்யுர்ப⁴வேத் ।
ஆவாப்⁴யாமநுபூ⁴யதாம் ஸகி² மநஸ்யாநந்த³ஸூர்யோத³ய:
ஸத்யம் ஶாஶ்வதமாப்நவாவ ஸுசிரம் நிஷ்காஸ்ய ஸத்யேதரம் ॥ 4॥
- பத்³யஸூசீ

2. நக³ரோபவநம்

க²க³கூஜிதஜ்ரு’ம்ப⁴ணை: ஶநை: தநுஜாட்³யம் ஜஹதீவ தந்த்³ரிலா: ।
நக³ரோபவநஸ்த²பாத³பா: ப்ரத²மார்காருணரஶ்மிசும்பி³தா: ॥ 1॥
லலநாக³ணரோசகம் வபுர்த்³யுதிமல்லப்³து⁴மமேயலாலஸா: ।
தருணா: ஶ்வஸிதைர்விவர்தி⁴தை: பதி² தா⁴வந்தி ககுத்³மவ்ரு’ந்த³வத் ॥ 2॥
ம்ரு’து³ஶீதலமாருதோ லதா: பரிரப்⁴யாநதபுஷ்பரஞ்ஜிதா: ।
அமலாநிலஸேவநே ரதாந் பதி²ஸந்தோஷயதே விஹாரிண: ॥ 3॥
ஹிமஸீகரமௌக்திகாசிதை:ஹரிதார்த்³ரைர்ம்ரு’து³நவ்யஶாத்³வலை: ।
த⁴ரணீ கமநீயதாம் ப்ரகே³ ப⁴ஜதே கஞ்சுகிதேவ ஸுந்த³ரீ ॥ 4॥
ம்ரு’க³மத்ஸ்யவிஹங்க³ரூபதாம் ப⁴ஜமாநா: வநபாலஶிக்ஷயா ।
நரகௌஶலஶக்திஸூசகா தருகு³ல்மா ரமயந்தி பா³லகாந் ॥ 5॥
ப்ரதிமா நரபஸ்ய கஸ்யசித்க³தகாலேஷ்வநுபூ⁴ய மாந்யதாம் ।
அத² காலவிபர்யயாத³ஹோ மலநீரைரபி⁴ஷிச்யதே த்³விஜை: ॥ 6॥
ரஜநீம் விஜநே மஹாபதே²க்ஷபயித்வா ப⁴ஷணே நிரர்க³லே ।
தருணாதபவாஞ்ச²யாது⁴நா ஸ்வபிதி ஶ்வா துஹிநார்த்³ரஶாத்³வலே ॥ 7॥
க்வசிதா³யதபுஷ்பத³ர்ஶநம் க்வசிதா³மீலிதஸூநஸௌரப⁴ம் ।
க்வசிதூ³ர்ஜிதப்⁴ரு’ங்க³ஜே²ங்க்ரு’தீ ரமதே புஷ்பகுதா²ஸு மாநஸம் ॥ 8॥
ஸரஸீஜலமத்⁴யஸம்ஸ்தி²தோத்க்ஷிபணீவக்த்ரஶதாத்³விநி:ஸ்ரு’தா ।
ஜலபி³ந்து³பரம்பரா த்⁴ருவம் ப⁴ஜதே க்ரு’த்ரிமவர்ஷவைப⁴வம் ॥ 9॥
நவயௌவநரூபஶாலிநீ விசரந்தீ ஸ்மயமாநவீக்ஷணை: ।
தருணாநபி⁴தோ விகர்ஷதி ப்ரமதா³ காசித³நூஹ்யலீலயா ॥ 10॥
உபவிஶ்ய ஶிலாஸநே ப்ரியா பதிஸம்ஶ்லேஷஸுகே²ந நிர்வ்ரு’தா ।
ரமணஶ்ரவணாந்திகே மிதோ² மது⁴ரம் வக்தி முதா⁴ நிரந்தரம் ॥ 11॥
அபி⁴தா⁴வநத³ண்ட³தாட³ந- ப்ரணதோல்லங்க⁴நகே²லநைர்ப்⁴ரு’ஶம் ।
த்ரு’ஷிதா ஹிமஶீதபாயஸம் முதி³தா பா³லக³ணா: ப்ரபு⁴ஞ்ஜதே ॥ 12॥
நமநோசிதவ்ரு’த்³த⁴த³ம்பதீ த³ரந்ரு’த்யத்ஸ்மிதஶோபி⁴தாநநௌ ।
வநகாந்திதி³த்³ரு’க்ஷயா ஶநைஶ்சரதோऽந்யோந்யகராவலம்பி³நௌ ॥ 13॥

ப²லவிக்ரயணோத்³யதோ யுவா ஶகடீம் ஸ்வாம் பரிசால்ய ஸஶ்ரமம் ।
ததக⁴ர்மஜலார்த்³ரவிக்³ரஹஸ்தருமூலம் ப⁴ஜதே ஸுகா²வஹம் ॥ 14॥
ஜலவாயுத⁴ராப்ரதூ³ஷணவ்யதி²தா:ஸ்வாஸ்த்²யஹிதார்த²மாக³தா: ।
விஹரந்தி வநே தி³நாத்யயே தி³வஸோத்³யோக³விமர்த³யந்த்ரிதா: ॥ 15॥
ரதிரூபப²லப்ரஸாத⁴நை:ஸ்பு²ரதா³லம்பி³தலோலகுண்ட³லை: ।
க³திரோத⁴கசஞ்சலேக்ஷணை: நவவிந்யாஸநிப³த்³த⁴குந்தலை: ॥ 16॥
மத³ஸாத⁴கக³ந்த⁴லேபநைர்த³ரவிஸ்ரம்ஸிதவஸ்த்ரவிப்⁴ரமை: ।
ப்ரமதா³ ஜநயந்தி மாநஸேऽஸ்தி²ரதாம் ஹந்த விவேகிநாமபி ॥ 17॥
லஸது³ஜ்ஜ்வலதீ³பபங்க்திபி⁴ர்லலிதாலாபவிநோத³கா³யநை: ।
ப⁴ஜதே நவநந்த³நஶ்ரியம் ஜநஸாந்த்³ரோபவநம் க்ஷபாமுகே² ॥ 18॥
தருஷு க²க³க³ணே ஸ்வாநாஶயாந் ஸந்நிவ்ரு’த்தே
ஸ்பு²ரதி நப⁴ஸி நீலே தி³வ்யநக்ஷத்ரவ்ரு’ந்தே³ ।
க³தவதி ஜநஸங்கே⁴ ஸ்வாலயாந் துஷ்டசித்தே
ஸ்வபிதி நக³ரவக்ஷஸ்யாத்தஶாந்திர்வநஶ்ரீ: ॥ 19॥
- பத்³யஸூசீ

3. பதிபத்நீஸம்லாப:

கச்சித் ப்ரியே ஸ்மரஸி தாநி தி³நாநி வீத்²யாம்
வர்ஷாக³மேऽவிக³ணய்ய வசோ கு³ரூணாம் ।
ஸ்தி²த்வா க்³ரு’ஹாத்³ப³ஹிரநர்க³லவ்ரு’ஷ்டிபாதே
ஆவாமபூ⁴வ ஸுதராமுத³கார்த்³ரவஸ்த்ரௌ ॥ 1॥
கச்சித்ப்ரிய ஸ்மரஸி யத்³ப⁴வதா ததா³நீம்
த்வத்பாம்ஸுபங்கிலகரேண ஸமந்த³ஹாஸம் ।
முத்³ராங்கிதா ஸுவிஶதா³ க²லு மே கபோலே
பா³ஷ்பாம்பு³ருத்³த⁴நயநாப⁴வமஸ்மயே ச ॥ 2॥
கச்சித்ப்ரியே ஸ்மரஸி தே ப்ரணயாஜ்ஜநந்யா
யத்ஸ்வாது³ப⁴க்ஷ்யமஶநாய தவ ப்ரத³த்தம் ।
வித்³யாலயேऽஹநி மயா ஸஹ தத்த்வமாத:³
பா³ல்யோசிதப்ரஹஸநப்ரகரோபத³ம்ஶம் ॥ 3॥

கச்சித்ப்ரிய ஸ்மரஸி யத்³ப⁴வதீ³யமாத்ரா
ஸம்ப்ரேஷிதே சணகஜீரகப⁴க்தப⁴க்ஷ்யே ।
ஸந்த³ஶ்ய ரக்தமரிசம் த்வயி ப³த்³த⁴த்³ரு’ஷ்டி:
பா³ஷ்பப்ரவாஹபரிருத்³த⁴விலோகநாஸம் ॥ 4॥
கச்சித் ப்ரியே ஸ்மரஸி மே கு³ருணா பரீக்ஷா-
காலே த்வயா ஸஹ வ்ரு’தா²லபநே நிஷித்³தே⁴ ।
ஆக³த்ய மத்³க்³ரு’ஹமபூர்வஸுமப்ரதா³ந-
வ்யாஜேந தே ஸ்மிதருசா நிதராமலிம்ப: ॥ 5॥
கச்சித் ப்ரிய ஸ்மரஸி ரோஷபரீதசித்தா
வக்தும் த்வயா ஸஹ நைச்ச²மஹாநி ஸேர்ஷ்யம் ।
அங்கார்ஜநே பரிணதம் ப்ரதிபா⁴ந்விதம் த்வாம்
அந்யாஶ்ச யாந்தி லலநா இதி ஶிக்ஷணாய ॥ 6॥
கச்சித் ப்ரியே ஸ்மரஸி தே ஜநநீ ந்யகா³தீ³த்
மாம் ஹர்ஷது:³க²தடப³த்³த⁴நதீ³நிபோ⁴க்தீ: ।
அத்³யப்ரப்⁴ரு’த்யபி⁴மதம் ந மமாத்மஜாயா:
க்ரீடா³ப்ரமோத³சரிதம் ப⁴வதா ஸஹேதி ॥ 7॥
கச்சித் ப்ரிய ஸ்மரஸி மத்ஸத³நஸ்ய ப்ரு’ஷ்டே²

மந்நாமபத்ரஸஹிதம் குஸுமம் கு³லாபி³ம் ।
பீதம் ஸுக³ந்தி⁴ ஸுப⁴க³ம் நிப்⁴ரு’தம் க³வாக்ஷே
விந்யஸ்ய ஸத்வரமகா³ விநிவ்ரு’த்தத்³ரு’ஷ்டி: ॥ 8॥
கச்சித்ப்ரியே ஸ்மரஸி தே³வநிகேதநாந்த:
ஸந்த்யஜ்ய ப⁴க்தஜநயோக்³யமதிம் ஸலீலம் ।
ஆவாம் கதா³சித³பி⁴ஜாதஜநைருபேதௌ
அந்யோந்யத்³ரு’ஷ்டிமிலநைரவதா³வ நால்பம் ॥ 9॥
கச்சித்ப்ரிய ஸ்மரஸி மாமுபவீணயந்தீம்
ஶ்ருத்வா மதா³லயஸமீபமுபேயிவாந் த்வம் ।
த்வாமாஹ்வயந்மமபிதா விநயாத்³யதை³வ
கீ³தம் ஹ்ரியா ஸ்க²லநபூர்ணமபூ⁴த்ததை³வ ॥ 10॥
கச்சித்ப்ரியே ஸ்மரஸி தே ஜநநீம் மதீ³யா
மாதாவத³த் தவ ததாவயவேஷு புத்ர்யா: ।

காசித்ஸ்பு²ரத்யதுலயௌவநரூபதீ³ப்தி:
ப⁴த்³ரம் ப⁴வேத் தத³நுரூபவரோ வ்ரு’த: கிம் ॥ 11॥
கச்சித்ப்ரிய ஸ்மரஸி மத்³ப்⁴ருகுடீம் விலோக்ய
மாதாவத³ந்நக³ரதோ வரயந்தி நைகே ।
வித்³யார்ஜநம் ஹி மமலக்ஷ்யமிதி ப்ரவக்தி
புத்ரீத்யபூர்ணவசநா த்வயி ஸந்நிக்ரு’ஷ்டே ॥ 12॥
கச்சித்ப்ரியே ஸ்மரஸி ஶிக்ஷணஸத்ரசர்சா-
ஸ்பர்தோ⁴த்ஸவே நநு மயாக்³ரபதே³ऽர்ஜிதே த்வம் ।
உச்சை: ப்ரஶஸ்ய கரவாத³நரூபநுத்யா
வ்ரீடா³ஜிதா பத³யுகே³ ந்யவிஶ:ஸ்வத்³ரு’ஷ்டிம் ॥ 13॥
கச்சித்ப்ரிய ஸ்மரஸி மாம் வடவ்ரு’க்ஷமூலே
க³ந்தும் புரீம் வ்யவஸிதே த்வயி ஶிக்ஷணார்த²ம் ।
த்வாம் த்³ரஷ்டுமாக³தவதீம் ஜநகாத்ப்ரபீ⁴தாம்
வ்ரு’ஷ்ட்யாதபாவ்ரு’தத⁴ராமிவ ஸஸ்மிதாஸ்ராம் ॥ 14॥
கச்சித்ப்ரியே ஸ்மரஸி சைத்ரவிராமகாலே
புர்யா நிவ்ரு’த்ய தவ கோ³ப்யஸகீ²க்³ரு’ஹே த்வாம் ।
ஸந்த்³ரு’ஶ்ய ஜாதபுலகோ ந கிமப்யவோசம்
ஶக்திம்ஹ்யதா³ஸ்தவ கடாக்ஷஸுதா⁴நுபாநை: ॥ 15॥
கச்சித்ப்ரிய ஸ்மரஸி பா³ஷ்பநிருத்³த⁴த்³ரு’ஷ்ட்யா
மாம் பத்தநம் மம பிதோந்நதஶிக்ஷணாய ।
ஸம்ப்ரேஷிதும் மதிமதீம் ந த³தா³வநுஜ்ஞாம்
இத்யுக்த ஏவ ஹி மயா த்வமஸாந்த்வயோ மாம் ॥ 16॥
கச்சித்ப்ரியே ஸ்மரஸி தத்ர மயா யது³க்தம்
பா⁴வீபதிஸ்தவ கரிஷ்யதி பண்டி³தாம் த்வாம் ।
பாணிம் மநாகு³த³நயோ மம த³ண்ட³நார்த²ம்
ருஷ்டேவ ஹந்த ந து மே கரபாதபா⁴க்³யம் ॥ 17॥
கச்சித்ப்ரிய ஸ்மரஸி புஸ்தகப்ரு’ஷ்டமத்⁴யே
ப்ரச்சா²த்³ய பத்ரமநுராக³ரஸாப்லுதம் தே ।
ஸ்வஸ்ரா ஸஹ ப்ரணிஹிதம் மம வாசநார்த²ம்
தை³வாத³வேந்நஜநகோ மம தம் ப்ரஸங்க³ம் ॥ 18॥

கச்சித்ப்ரியே ஸ்மரஸி தே ப்ரத²மம் ப்ரயத்நம்
பத்ரம் விலிக்²ய விரசய்ய ச புஷ்பமேகம் ।
வக்ரீக்ரு’தாக்ஷரவிபா⁴வ்யகராக்³ரகம்பம்
ஸம்ப்ரேஷிதம் யத³ப⁴வந்மது³போபதா⁴நம் ॥ 19॥
கச்சித்ப்ரிய ஸ்மரஸி தே பத³வீத⁴ரத்வம்
ஸம்ஶ்ருத்ய ஹர்ஷபுலகைர்விநிகூ³ஹ்ய லஜ்ஜாம் ।
த்வத்³த³ர்ஶநோத்ஸுகதயா த்வரயாऽऽக³தாம் மாம்
த்³வார்யேவ ஸுஸ்மிதகரைரப³லாமப³த்⁴நா: ॥ 20॥
கச்சித்ப்ரியே ஸ்மரஸி மஜ்ஜநகே த்வதீ³யம்
கே³ஹம் மயா ஸஹ க³தே பிதரம் மத³ர்த²ம் ।
த்வாம் யாசிதும் தவ பிதா தரஸாஹ்வயத்த்வாம்
ஸ்தம்பா⁴க்ரு’திவ்யவஹிதா ஸ்மிதவாக³பூ⁴ஸ்த்வம் ॥ 21॥
கச்சித்ப்ரிய ஸ்மரஸி ப³ந்து⁴புரோஹிதாத்³யை:
ஸம்ப்ரேக்ஷித: பரிணயோத்ஸவவேதி³காயாம் ।
உச்சைர்த்⁴வநத்யவிரதம் ஶுப⁴வேத³கோ⁴ஷே
கர்ணாந்திகம் த்வமஜபோ ஹ்யநுராக³மந்த்ரம் ॥ 22॥
கச்சித்ப்ரியே ஸ்மரஸி ஸப்தபதீ³விதௌ⁴ த்வம்
வேதீ³ம் ஹுதாஶநவதீம் பரித: சரந்தீ ।
த்வத்பாணிநா ம்ரு’து³தமேந மதீ³யபாணிம்
கா³ட⁴ம் நிபீட்³ய கிமபி வ்யலிகோ² நகா²ப்⁴யாம் ॥ 23॥
கச்சித்ப்ரிய ஸ்மரஸி காமவஶம் க³தஸ்த்வம்
தா³ம்பத்யஜீவநஸுக²ப்ரத²மப்ரபா⁴தே
க்லாந்தாம் விமுச்ய ஶயநம் க³மநோத்³யதாம் மாம்
உத்³யம்ய பா³ஹுமப³லாம் ஸப³லம் ந்யருந்த்³தா:⁴ ॥ 24॥
கச்சித்ப்ரியே ஸ்மரஸி மாம் தத³நு ந்யகா³தீ:³
க்³ராமாத்புரம் ஜிக³மிஷும் விப⁴வார்ஜநாய ।
மா கா³ஹ்ரு’தீ³ஶ ந ப⁴வேயமஹம் விநா த்வாம்
இத்யந்வகா³ஶ்ச ஜ²டிதி ப்ரணயார்தி³தம் மாம் ॥ 25॥
கச்சித்ப்ரிய ஸ்மரஸி தௌ³ஹ்ரு’த³லக்ஷணஸ்தா²ம்

வித்³யார்ஜநே ஶிதி²லிதாத்⁴யநப்ரவ்ரு’த்திம் ।
ஸஞ்சோத³யந் ப³ஹுமுகை:² ப்ரவிலோப⁴நைர்மாம்
பூ⁴யோ ப்ரஶிக்ஷணவிதா⁴வகரோ: ப்ரவ்ரு’த்தாம் ॥ 26॥
கச்சித்ப்ரியே ஸ்மரஸி மாம் ப்ரதி ஸூதிகே³ஹே
ஸூதிவ்யதா²ஜநிதரூக்ஷவசாம்ஸி தாநி ।
ஸம்ஶ்ருத்ய தே ப்ரலபிதாநி நியம்ய ஹாஸம்
ஶுஶ்ரூஷிகா ஸகருணம் ஸமஸாந்த்வயத்த்வாம் ॥ 27॥
கச்சித்ப்ரிய ஸ்மரஸி மோஹகமர்ப⁴கம் மே
பார்ஶ்வே ப்ரஸுப்தமவலோக்ய முஹுர்முஹுஸ்த்வம் ।
ஹர்ஷாபகா³ரயநிமஜ்ஜநதௌ⁴தசித்தாம்
மாம் ப்ரேமபூரிதத்³ரு’ஶா நிதராமசூஷ: ॥ 28॥
கச்சித்ப்ரியே ஸ்மரஸி தா யுக³தீ³ர்க⁴ராத்ரீ:
யாஸு த்வயா ஸஹ ஸுதாம் ஜ்வரபீடி³தாங்கீ³ம் ।
அங்கே நிவேஶ்ய ஹிமஶீதலபட்ட்ப³ந்தை: ⁴
ஶீர்ஷஸ்ய தாபஶமநே ப³ஹுஶோऽயதேऽஹம் ॥ 29॥
கச்சித்ப்ரிய ஸ்மரஸி ஸோத்ஸவஸம்ப்⁴ரமாந் தாந்
பாதௌ³ பரிக்ஷிபதி ச ஸ்மயதேऽது⁴நேதி ।
அத்³யாத்மநைவ விசலத்யுரஸேதி புத்ரீ
பத்³ப்⁴யாம் ஸ்வயம் சரதி ஸம்ப்ரதி ஜல்பதீதி ॥ 30॥
கச்சித்ப்ரியே ஸ்மரஸி ரோஷபரீதநேத்ராம்
கேநாபி காரணலவேந மயி ப்ரருஷ்டாம் ।
த்வாம் நிந்த³நைர்ப³ஹுவிதை:⁴ க²லு மாம் துத³ந்தீம்
புத்ரீ ஸ்வமுக்³த⁴வசநைரகரோத் ஹஸந்தீம் ॥ 31॥
கச்சித்ப்ரிய ஸ்மரஸி நாக³ரபாட²ஶாலாம்
யாவத்³க³தா தவ ஸுதா க²லு தாவதே³வ ।
மாம் பாககர்மணி ரதாம் ப்ரஸப⁴ம் ப³லாட்⁴ய:
ஶய்யாக்³ரு’ஹம் ஹ்யக³மயஸ்த்வமத³ம்யகாம: ॥ 32॥
கச்சித்ப்ரியே ஸ்மரஸி ந்ரு’த்யத³பூ⁴தகாந்தி:
புத்ரோத்ஸவேऽப்⁴யுபக³தே ஸுதமாத்மமூர்திம் ।
அங்கே நிவேஶ்ய தவ மாநஸராஜஹம்ஸம்

பா³லாநவாப்யவசநைஸ்ஸமபா⁴ஷதா²ஸ்த்வம் ॥ 33॥
கச்சித் ப்ரிய ஸ்மரஸி தாநி மநோஹராணி
வர்ஷாண்யபத்யயுக³ளாலநஶிக்ஷணேஷு ।
ப்ரத்யூஹகண்டகஶதைரவருத்³த⁴மார்கே³
காஷ்டா²ர்த⁴வத்³த்³ருதக³தேந ஹி யாபிதாநி ॥ 34॥
கச்சித் ப்ரியே ஸ்மரஸி தாவகது:³க²தா⁴ராம்
புத்ர்யாம் நவோட⁴லலநோசிததீ³ப்திமூர்த்யாம் ।
ப⁴ர்த்ரா ஸஹ ஶ்வஶுரகே³ஹமபி⁴ ப்ரயாந்த்யாம்
ஹர்ஷாவகு³ண்ட²நதிரோஹிதநைஜரூபாம் ॥ 35॥
கச்சித் ப்ரிய ஸ்மரஸி தா³ரபரிக்³ரஹார்த²ம்
புத்ரஸ்ய ப³ந்து⁴ஸுஹ்ரு’தா³ப்தஜநே விசிந்வந் ।
புத்ரே த்வது³த்³த்⁴ரு’தவதூ⁴ஷு ந ஜாதமோஹே
புத்ராநுரக்தலலநாம் ஸ்வ்யகரோ:ஸ்நுஷாத்வே ॥ 36॥
கச்சித் ப்ரியே ஸ்மரஸி மாத்ரு’த⁴ராம் விஹாய
பத்ந்யா ஸஹ ஸ்வநவஸௌக்²யஸுதா⁴வஸிக்த: ।
புத்ரோ விமாநக³மநோத்ஸுகதாபரீத:
மாத்ரா த்வயா ஸஹ ந கிஞ்சித³பி ந்யகா³தீ³த் ॥ 37॥
கச்சித் ப்ரிய ஸ்மரஸி ஹர்ஷமத³ப்ரணுந்ந:
பௌத்ரோத்ஸவேऽப்⁴யுபக³தே ப⁴க³வத்ப்ரஸாதா³த் ।
உச்சைர்வத³ந் ஶ்ருணுத பௌத்ரபிதாமஹோऽஸ்மீ-
த்யாஸ்வாத்³யப⁴க்ஷ்யநிகராந்வ்யதர: பரேஷு ॥ 38॥
கச்சித்ப்ரியே ஸ்மரஸி மாமவத:³ஸகே²த³ம்
தௌ³ஹித்ரபௌத்ரக³ணஜாதஸுகா²நுப³த்³த⁴- ।
சித்தஸ்ய மே ஸ்வப⁴வநாநி க³தேஷு தேஷு
தை ரிக்தமாலயமஹோ நரகம் ஹி மந்வே ॥ 39॥
கச்சித்ப்ரிய ஸ்மரஸி ஸாந்த்வநமாத³தா³ஸ்த்வம்
பக்ஷீ பதத்ரயுக³மாப்ய ஜஹாதி மாது: ।
நீட³ம் யதா² க²லு ததா²பி ஜஹாத்யபத்யம்
மாதுர்க்³ரு’ஹம் ஸ்வக்³ரு’ஹநிர்மிதிமக்³நசித்தம் ॥ 40॥

கச்சித்ப்ரிய ஸ்மரஸி பௌத்ரவிவாஹகாலே
மய்யாமயேந நிதராம் பரிபீடி³தாயாம் ।
ஶுஶ்ரூஷணேமம ரதஸ்த்வமபூ: ⁴நிதாந்தம்
ஆவாம் விநா பரிணய: க²லு ஸந்நிவ்ரு’த்த: ॥ 41॥
கச்சித்ப்ரியே ஸ்மரஸி மாம் ஸுத்³ரு’ட⁴த்³விஜாலி-

யுக்தம் கடோ²ரசணகாஶநகர்மத³க்ஷம் ।
அத்³யாஸ்ம்யஹோ சடகவத்³ரத³நைர்விஹீந:
காலஸ்யநிஷ்டு²ரக³தி: ந கதா³பி ருத்³தா⁴ ॥ 42॥
கச்சித்ப்ரிய ஸ்மரஸி மாம் ஸஸுக²ம் பசந்தீம்
விம்ஶத்³விதா⁴ந் த³ஶஜநோசிதப⁴க்ஷ்யபோ⁴ஜ்யாந் ।
அத்³யாவயோரஶநபாசநகர்ம ஏவ
க்ரு’ச்ச்²ரம் ப்ரயாஸப³ஹுலம் ப்ரதிபா⁴தி ஹந்த ॥ 43॥
கச்சித் ப்ரியே ஸ்மரஸி தே பி⁴ஷஜா ப்ரத³த்தே
ஜாநுவ்யதா²ப்ரஶமகே கு³டிகேऽஶிதவ்யே ।
ஹந்தாது⁴நா ஸ்வதநுபாலநகார்ய ஏவ
ஸ்வாதீ⁴நதா யதி³ஹிஸித்³த்⁴யதி ஸா ப்ரஶஸ்யா ॥ 44॥
கச்சித் ப்ரிய ஸ்மரஸி மாமகஸுப்திமோஹ:

பூர்வம் த்வயோபஹஸித: ப³ஹுஶோऽது⁴நா வை ।
நித்³ராऽऽக³தா யதி³ ததா³ ஶிதி²லம் ஶநைர்மாம்
ஆலிங்க³தி த்வமிவ ஶாந்தமநோஜவஹ்நி: ॥ 45॥
கச்சித் ப்ரியே ஸ்மரஸி நௌ ஸ்மரசாபவித்³தௌ⁴
ஸம்ஶ்லேஷசுந்ப³நரதௌ தருணௌ இதா³நீம் ।
ப்ரேமாநிலப்ரஶமிதோ மத³நங்க³வஹ்நி:
ப்ரேம த்வஹோ த்வயி விவர்த⁴த ஏவ நித்யம் ॥ 46॥
கச்சித் ப்ரிய ஸ்மரஸி மாம் நவயௌவநஸ்தா²ம்
மிஷ்டாந்நபோ⁴ஜநஸுகே²ஷ்வமிதாபி⁴லாஷாம் ।
அத்³யத்வஹம் மது⁴ரப⁴க்ஷ்யஸுகா²ந்நிவ்ரு’த்தா
த்ரு’ப்தா தவாதிமது⁴ரை:ஸ்மிதபூர்வவாக்³பி: ⁴ ॥ 47॥
கச்சித் ப்ரியே ஸ்மரஸி மே லவணே ஸ்ப்ரு’ஹாம் தாம்
வ்யஜ்ஞாபய: க²லு ஹிதாய ந ஸேதி பூர்வம் ।

ஸம்ப்ரத்யஹோ மத³ஶநே லவணம் நிஷித்³த⁴ம்
லாவண்யமேவ தவ தே³வி ப⁴வேத³லம் மே ॥ 48॥
கச்சித் ப்ரிய ஸ்மரஸி ஸாநுநயம் த்வவாதீ:³
ஸம்வாஹயாமி தவ பாத³யுக³ம் தி³நாந்தே ।
க்லாந்தாஸ்ம்யவஶ்யக்³ரு’ஹகர்மப⁴ரேண நாத²
தாம் ஸம்வித³ம் ஸப²லய ப்ரஸப⁴ம் கு³ணாட்⁴ய ॥ 49॥
கச்சித் ப்ரியே ஸ்மரஸி கேஶவபாத³யுக்³மம்
ஸர்வாமயப்ரஶமகம் ஶரணாக³தாநாம் ।
ஸம்ஸ்ம்ரு’த்ய யத் ப்ரணததீ: ⁴ மமதாம் விஹாய
நித்³ராம் ப⁴ஜஸ்வ விமலே ஸஸுக²ம் ஶயீதா:² ॥ 50॥
- பத்³யஸூசீ

4. உத்ஸவதீ³ப:

ரூபம் ந மே பூர்வமத: ⁴ ஸரஸ்யா: கஸ்யாஶ்சிதா³ஸம் கில பங்கபிண்ட³ம் ।
சந்த்³ரம் ந ஸூர்யம் ந கதா³ப்யஜாநாம் ராவோ ஹி ஸர்வத்ர ஜலேசராணாம் ॥ 1॥
பத்³மிந்யதை²கா மயி லக்³நமூலா வ்யாஜேந மந்மார்த³வகோ⁴ஷணஸ்ய ।
பீத்வா ரஸம் மே ப³ஹிராக³தா ச ப்ரஸஹ்ய ஸூர்யம் க²லு பர்யணைஷீத் ॥ 2॥
ஸூர்யாம்ஶுஸம்ஸ்பர்ஶநலப்⁴யபோ³த⁴ஶ்சிராய நாஸீந்மம மந்த³பா⁴க்³யாத் ।
அவ்யக்தஹேதோ:ஸலிலம் ஸரஸ்யா: க்ரமேண நஷ்டம் ஜலஜா ஹதாஶ்ச ॥ 3॥
ரவேரபஶ்யம் க²லு தீக்ஷ்ணரஶ்மீந் க்ஷுத்³ரத்வமுர்வ்யாஶ்ச ததை³ககாலே ।
சூர்ணோऽப⁴வம் மார்த³வபா⁴வஹீந: ஶ்ருதா மயா நிஷ்டு²ரவாக்³ஜநாநாம் ॥ 4॥
கஶ்சிந்நரோ மாம் கில மர்த³யித்வா பத்³ப்⁴யாம் அவாதீ³ந்நரமந்யமுச்சை: ।
அத்ரைவ பத்³மம் கமநீயமாஸீத் தந்நாத்³ய க²ல்வித்யஹ மாமுபேக்ஷ்ய ॥ 5॥
தீ³ர்க⁴ம் விநிஶ்வஸ்ய வசோ நிஶம்ய ஸூர்யஸ்ய ரஶ்மீந் ஹி விக³ர்ஹமாந: ।
அயாபயம் நைகதி³நாநி தீ³ந:ஸம்மர்தி³தோ மர்த்யக³ணைஶ்ச பத்³பி: ⁴ ॥ 6॥
வரம் ஜலம் ஜீவநதா⁴ரணாய வாய்வோ: ப்ரபோ⁴ மேऽஸ்து ஜலே ஹி வாஸ: ।
இதீஶ்வரம் ப்ரார்த²யமாநமேத்ய க்ரு’ஷீவலோ மாமநயத் தடாந்தம் ॥ 7॥
தி³நேஷு க³ச்ச²த்ஸு வவர்ஷ பாஶீ தி³ஷ்ட்யா தடாகா: நவவாரிபூர்ணா: ।

ஜலே மிமங்க்ஷு: ப்ரஸப⁴ம் ஹ்யவாஞ்ச²ம் ஜலப்ரவ்ரு’த்திம் ம்ரு’து³தாமவாப்த: ॥ 8॥
அஹம் தடாந்தே ஸலிலம் த்வத⁴ஸ்தாத் க்ரூரோ விதி: ⁴ கிம் கரவாண்யஶோசம் ।
மாம் பிண்டி³தம் கஶ்சந கும்ப⁴காரோ நிநாய ஹந்த ஸ்வக்³ரு’ஹம் ஸலீலம் ॥ 9॥
க⁴டாஶ்ச கேசித் க⁴டிகாஶ்ச காஶ்சித் ப்ராப்தம் மயா தீ³பகரூபமத்ர ।
க்லேஶோ க³த: காபி மநோஜ்ஞதாஸீத் தப்தோऽப்யபூ⁴வம் கில நஷ்டதாப: ॥ 10॥
ஸ்நேஹார்த்³ரவர்த்யா ப்ரஸஸார தீ³ப்திர்லப்³தோ⁴ மயா பா⁴ஸுரபா⁴ஸ்கராம்ஶ: ।
ஜாநந்து தீ³ப்திம் ந து மாம் கதா³சித் ஜநா இதீர்ஷா மயி க²ல்வபா⁴ஸீத் ॥ 11॥
பூ⁴யாத்தமோ நாஶயிதும் ஸமர்தா² மத்³தீ³ப்திவீச்யுத்ஸவதீ³பபங்க்தௌ ।
த்³யுதிஸ்து த்³ரு’ஶ்யேத ந மத்ஸ்வரூபம்ஹ்ரியா விநம்ரம் ச ப⁴வேத³த்³ரு’ஶ்யம்॥ 12॥
- பத்³யஸூசீ

5. தீ³போத்ஸவ:

ப்ராவ்ரு’ட் ப்ரயாதா ஶிஶிரோ ந சாக³தோ வ்ரு’க்ஷா ஹரித்பர்ணமயா: புரே வநே ।
ரோமாஞ்சிதோர்வீ நவஶாத்³வலாவ்ரு’தா ப்ரதீக்ஷதே த்³ராக் ஶரத:³ஸமாக³மம் ॥ 1॥
நத்³யோ ப்⁴ரு’ஶம் பங்கிலவாலுகாயுதா சலந்தி பத்³யாஸு த்³ரு’ட⁴ம் க்ரு’ஷீவலா: ।
ஶ்யாமப்ரபா⁴ஶோபி⁴தகாநநாஞ்சலா தீ³போத்ஸவோऽயம் த⁴ரணீம் ஸமாக³த: ॥ 2॥
த்³ரு’ஷ்ட்வாம்பு³பூர்ணாம் ஸரஸீம் க்ரு’ஷீவலோ க்ஷேத்ரே முதா³ ந்ரு’த்யதி
பு²ல்லநேத்ரவாந் ।
தடாகவீசீஷு விதா⁴ய மந்தி³ராந் மநோஹராந் தை³வத³யாம் ப்ரஶம்ஸதி ॥ 3॥
மந்தா³நிலப்ரேங்கி²தஸஸ்யமஞ்ஜரீ:ஸம்வீக்ஷ்ய பா³லார்கமயூக²தீ³பிதா: ।
க்ரு’ஷீவலஸ்துஷ்யதி தா⁴ந்யஸம்பத³ம் விபா⁴வயந்ஹஸ்தக³தாம் ம்ரு’த³ம்ஸ்ப்ரு’ஶந்
॥ 4॥
ஸங்கா²த்³ய ஶாத³ம் க்³ரு’ஹமாக³தாயா:ஸம்ஶ்ருத்ய கோ:³ கண்ட²ரவம் ஸ்வமாது: ।
வத்ஸோ த்³ருதம் க்ரு’ந்ததி ரஜ்ஜுப³ந்த⁴ம் ஸாநந்த³மம்பா³ம் த்வரயாப்⁴யுபைதி ॥ 5॥
தம் ஸ்பீ²தநேத்ரம் ப்ரஸப⁴ம் நிரோத்³து⁴ம் மூடா⁴ முதா⁴ தா⁴வதி யஷ்டிஹஸ்தா ।
வ்யர்த²ப்ரயத்நா க²லு கோ⁴ஷகந்யா ஸ ஸ்தந்யபாநே நிதராம் ப்ரவ்ரு’த்த: ॥ 6॥
ஆஸ்போ²டயந் ஸ்போ²டகராந் ஸலீலம் ஸஶப்³த³தூ⁴மாக்³நிஷு மோத³மாநா: ।

போக³ண்ட³வ்ரு’ந்தா³ ஜநயந்தி பீ⁴திம் வ்ரு’த்³தே⁴ஷு பா³லாஸு ததா²ர்ப⁴கேஷு ॥
7॥
கந்யா ரதா:ஸுந்த³ரரங்க³வல்லீநிரூபணே தை³வதமந்தி³ரேஷு ।
ரத்²யாஸு கே³ஹேஷு சதுஷ்பதே²ஷு ப்ரத³ர்ஶயந்த்ய: ஸ்வகலாஸு தா³க்ஷ்யம் ॥
8॥
புராதநா: பாம்ஸுலதீ³பவ்ரு’க்ஷா க்³ரு’ஹே ப்ரம்ரு’ஷ்டா நவதாம் ப⁴ஜந்தி ।
க்³ரு’ஹாக்³ரதே³ஶே நவதீ³பபங்க்தி: நக்ஷத்ரவீதீ²வ விபா⁴தி ராத்ரௌ ॥ 9॥
ப்ரஸாத³யந் ஸ்வாம் ரமணீம் நவோடா⁴முபாயநைராப⁴ரணைர்து³கூலை: ।
யுவா ரதேச்சா²ம் மத³நேஷுவித்³த: ⁴ த்³ரு’ஷ்ட்யைவ தஸ்யை ப்ரகடீகரோதி ॥ 10॥
லக்ஷ்மீம் ஸமஸ்தத்³ரவிணப்ரதா³த்ரீம் தஸ்யா: கடாக்ஷம் ஹ்ரு’தி³ யாசமாநா: ।
ப⁴ஜந்தி ப⁴க்த்யாபணிகா விபண்யாம் ஶ்ரேயஸ்கரீ ஸைவ ஸதா³ ஜநாநாம் ॥ 11॥
நவ்யம் து³கூலம் ச விபூ⁴ஷணம் ச ப⁴ர்த்ரா ப்ரத³த்தம் பரிதா⁴ய ஸாத்⁴வீ ।
ஸ்வாத்³யாநி ப⁴க்ஷ்யாணி விதா⁴துகாமா மஹாநஸே கார்யரதாऽऽப்ரதோ³ஷம் ॥ 12॥
வித்³யுத்ப்ரதீ³பாவலிதீ³ப்தஸௌதா: ⁴ முஷ்ணந்தி காந்திம் க²லு தே³வபுர்யா: ।
ஸர்வத்ர லோகோ முதி³த: ப்ரஹ்ரு’ஷ்ட: தீ³பாவலீபர்வணி ஸம்ப்ரவ்ரு’த்தே ॥ 13॥
- பத்³யஸூசீ

6. யத்ர சித்தம் த்வபீ⁴தம்

ஶீர்ஷம் யத்ராஸ்த்யநவநமிதம் யத்ர சித்தம் த்வபீ⁴தம்
ஜ்ஞாநம் முக்தம் ந ஜக³த³கி²லம் க்ஷுத்³ரபி⁴த்திப்ரபி⁴ந்நம் ।
ஆநைபுண்யம் ப்ரப⁴வதி ஸதா³ யத்ர கார்யப்ரவ்ரு’த்தி:
வாணீ யத்ர ப்ரவஹதி ஹ்ரு’த³ஸ்ஸத்யக³ர்பா⁴த் ஸதை³வ ॥
நீசாசாராபி⁴த⁴மருதலே ஸத்³விவேகஸ்ய தா⁴ரா
நஷ்டா நைவாவிரதவிகஸத்³பா⁴வநாகார்யஶீலம் ।
சேதோ யத்ராமிதகருணயா தே ப்ரபோ⁴ தத்ர நாகே
ஸ்வாதந்த்ர்யாக்²யே குரு ஜநக ஹே ஜாக்³ரு’தம் பா⁴ரதம் மே ॥
(பே³ங்கா³லீ/இங்க்³லிஶ்; ரபீ³ந்த்³ரநாத² டா²குர்; கீ³தாஞ்ஜலி)

- பத்³யஸூசீ

7.ஸ்வரஜாலம்

கியதீ ருசிரா கீ³திஸ்தவ ஹே ஸத்³கு³ணஸம்பந்ந! கேவலமஹம் தே ।
விஸ்மித அவாக்³ப⁴வந்நேவாகர்ணயாமி ருசிரகீ³திம் ॥ 1॥
ஸ்வரபா⁴பி⁴ர்பூ⁴ வ்யாப்தா ப்ரஸ்ரு’தா க³க³நே ஸ்வரப்ராணா: ।
ஸ்வரக³ங்கா³ பி⁴ந்த³ந்தீ ஶிலா: ப்ரவஹதி த்³ருதமோஜஸா ॥ 2॥
அஹமபி கா³யாநீதி ஹி மமாபி⁴லாஷஸ்த்வயா ஸஹ ஸுதீவ்ர: ।
பரிணமதி ந மே கண்ட²ஸ்தவ ஸ்வரே க²லு ந ஸஞ்சரதி ॥ 3॥
மம பரித:ஸ்வரஜாலம் தவ த்வயைவ ப்ரஸாரிதம் தஸ்மிந் ।
விநிப³த்³தோ⁴ऽஹம் விஸ்மிதசித்த: ஶ‍்ரு’ணோமி ஸுகு³ணஶாலிந் ॥ 4॥
(பே³ங்கா³லீ/இங்க்³லிஶ்: ரபீ³ந்த்³ரநாத² டா²குர:: கீ³தாஞ்ஜலி)

- பத்³யஸூசீ

8. ஶிஶுத்³ரு’ஷ்டி:

மாத: கத²யஸி லிக²தி க்³ரந்தா²ந் ப³ஹுருசிராந் தவ பிதேதி ப³ஹுஶோ மே ।
தேஷு கிமபி நாவக³தம் ப⁴வதி கத²ய கிமித³மித்த²ம் ஸ்யாத் ॥ 1॥
கத²யதி துப்⁴யம் ஸாயம் யத்தத³வக³தஸ்த்வயா ப⁴வதி வத³ கிம் ।
கத²யஸி மே சித்ரகதா:² ஏவம் ந ரசயதி பிதா குத: ॥ 2॥
கச்சித்தஸ்யாம்பா³யா: கதா:² ஶ்ருதா:ஸ்ம்ரு’திபதா²த³முஷ்ய க³தா: ।
கிந்நரபிஶாசகு³ஹ்யகஜநபாநாம் ருசிரவ்ரு’த்தாந்தா: ॥ 3॥
யதி³ விஸ்மரதி ஸ்நாநம் ததா³ த்வமாஹ்வயஸி தம் புந: ஶ்லக்ஷ்ணம் ।
ஸோஷ்மாஹாரார்த²ம் ச ஸ ததா²பி திஷ்ட²தி லிக²ந்நேவ ॥ 4॥
ப்ரவிஶாமி யதி³ ததீ³யாம் கக்ஷாம் கேல்யை விக³ர்ஹஸே மாம் த்வம் ।
ஸ்தோகரவமபி ந ஸஹஸே வத³ஸி பிதா கார்யமக்³ந இதி ॥ 5॥
விந்த³தி விலிக்²ய கிம், கிம் யதி³ கக²கா³ந் லிகா²மி தர்ஜஸி மாம் ।
லிக²தி பிதா யதி³ ததா³ நு கிமபி ந வத³ஸி கத²ய குதோ த்வம் ॥ 6॥
யத்³யேகஸ்மிந்பத்ரே ரசயாம்யுடு³பம் விக³ர்ஹஸே மாம் த்வம் ।
ஜநகே பத்ரேஷு லிக²தி திஷ்ட²ஸிதூஷ்ணீம் து கத²ய குத: ॥ 7॥
(பே³ங்கா³லீ/இங்க்³லிஶ்: ரபீ³ந்த்³ரநாத² டா²குர்)

- பத்³யஸூசீ

9. ஶிஶுஸ்மிதம்

லஸத்ஸ்மிதம் பஶ்ய ஶிஶோர்முகே²ऽங்கே ஸுப்தஸ்ய மாது:ஸுசிரம் ப்ரஶாந்தம் ।
வதா³ஸ்தி ஹே தத்ஸத்³ரு’ஶம் கிமந்யத்ஸமஸ்தலோகே ஶிஶிரம் மநோஜ்ஞம் ॥ 1॥
ஸோமாச்ச ஸௌம்யம் மது⁴நஶ்ச மிஷ்டம் ஸுக³ந்தி⁴ தத் கேதகபுஷ்பக³ந்தா⁴த் ।
வீணாநிநாதா³த் க²லு மஞ்ஜுளம் தத் கௌஶேயவஸ்த்ராந்ம்ரு’து³ஸர்வகாலே ॥ 2॥
- பத்³யஸூசீ

10. ஶிஶவ:

ஶிஶும் பரிஷ்வஜ்ய ஜகா³த³ மாதா “ஶிஶூந் ஸமுத்³தி³ஶ்ய வத³ ப்ரபோ⁴ மாம்” ।
“தவார்ப⁴காஸ்தே ந ப⁴வந்தி மாத ஆத்மஸ்ப்ரு’ஹாலோ: க²லு ஜீவிதஸ்ய ॥ 1॥
ப⁴வந்தி பா³லாஶ்ச ப³ஹி: ப்ரயாந்தி த்³வாரேண தே த்வந்ந ப⁴வேயுரத்ர ।
த்வத்ஸ்வம் ந தே யத்³யபி தே வஸந்தி ஸாகம் த்வயா மாநிநி காம்ஶ்சநாப்³தா³ந் ॥
2॥
வாத்ஸல்யதா³த்ரீ ந து சிந்தநாநாம் தா³த்ரீ ப⁴வேஸ்தே ஸ்வமநோऽதி⁴ராஜா: ।
தேஷாம் ஶரீராணி ஹி வாஸயேஸ்த்வம் பரம் ந சேதாம்ஸி கதா³பி தேஷாம் ॥ 3॥
ஶ்வோபா⁴விலோகே க²லு தே வஸந்தி ஸ்வப்நேऽப்யக³ம்யம் பு⁴வநம் த்வயா தத் ।
யதஸ்வ மா த்வத்ஸத்³ரு’ஶாம்ஶ்ச கர்தும் தத்ஸாம்யமாப்தும் யதி³ சேத் யதேதா:² ॥
4॥
கால:ஸ்தி²தோ நைவ ஸதா³க்³ரகா³மீ கதா³பி ந ஹ்யஸ்தநமார்க³வர்தீ ।
த்வம் கார்முகம் த்வச்சி²ஶவஸ்து பா³ணா: த⁴ந்வீஶ்வரோ லக்ஷ்யமநந்தமார்கே³ ॥ 5॥
பஶ்யந் ஸ்வஶக்த்யா த⁴நுராநமய்ய தாந் லீலயா முஞ்சதி தூ³ரலக்ஷ்யே ।
துஷ்டா ப⁴வேஸ்த்வம் நமிதா மஹேஶ: ப்ரேம்ணா ஶிஶூந் த்வாம் ச ஸதை³வ பஶ்யேத்”
॥ 6॥
(இங்க்³லிஶ்: க²லீல் ஜிப்³ராந்: த³ சில்ட்³ரந்)
- பத்³யஸூசீ

11. ஶாகடிககீ³தம்

ஸம்பஶ்யந்தௌ தூ⁴ம்ரமேகா⁴ந் மநோஜ்ஞாந்நீலாகாஶே சஞ்சலாஸ்பஷ்டரூபாந் ।
சூதாந் நீபாந் புஷ்பிதாநத்ர மார்கே³ யாதம் கா³வௌ யாதமத்⁴வா ஸுதீ³ர்க:⁴ ॥ 1॥
ஸஞ்ஜிக்⁴ரந்தௌ க³ந்த⁴வத்புஷ்பவ்ரு’ந்தா³ந்வந்யாந் ரத்²யாபார்ஶ்வபா⁴க³ப்ரரூடா⁴ந் ।
மந்யே ஶீக்⁴ரம் க³ச்ச²தோ²ஜ்ஞாதமார்கே³யாதம் கா³வௌ யாதமத்⁴வா ஸுதீ³ர்க:⁴ ॥
2॥
ஶ‍்ரு’ண்வந்தௌ மத்³கா³யநம்ஹ்ரு’த்ஸமுத்த²ம் காம்ஸ்யக்³ரீவாகிங்கிணீநாத³தாலம்
।
மார்கே³ ந்ரு’த்யத்ப்⁴ரு’ங்க³கு³ஞ்ஜாஸமேதம் யாதம் கா³வௌ யாதமத்⁴வா ஸுதீ³ர்க:⁴
॥ 3॥
வாரம் வாரம் ஸ்ப்ரு’ஶ்யமாணௌ கராப்⁴யாம் ஈஶாஸ்தித்வஸ்மாரணார்த²ம் மயைவம் ।
நோ சேந்மந்த³ம் பாத³ரம்ஹோ ப⁴வேத்³வை யாதம் கா³வௌ யாதமத்⁴வா ஸுதீ³ர்க:⁴
॥ 4॥
கோ⁴ஷே பா³லா: ஸ்வாக³தம் வ்யாஹரந்தி ஶாத³ம் க்ஷேத்ராதா³ஹ்ரு’தம்
நவ்யமார்த்³ரம் ।
அஸ்மத்³கே³ஹே ஸம்ப்⁴ரமாத³த்ஸ்யதோ² த்³ராக் யாதம் கா³வௌ யாதமத்⁴வா
ஸுதீ³ர்க:⁴ ॥ 5॥
தோத்ரேணாஹம் நைவ வாம் தாட³யாமி தோத்ரம்ஹ்யேதத் பீ⁴ஷணார்த²ம் கதா³சித் ।
ஸ்தோத்ரப்ரீதா: ப்ராணிநோऽபீதி கா³தா² யாதம் கா³வௌ யாதமத்⁴வா ஸுதீ³ர்க: ⁴ ॥
6॥
ஶம்போ⁴ர்யாநம் தூக்ஷஜாதிப்ரதா⁴ந:ஸர்வே பூர்வம் மந்தி³ரே ஶங்கரஸ்ய ।
ஸேவந்தே யம் தத்பரம் வை கி³ரீஶம் யாதம் கா³வௌ யாதமத்⁴வா ஸுதீ³ர்க: ⁴ ॥ 7॥
ஶ்ரேஷ்டா:² பும்ஸ: புங்க³வத்வம் ப⁴ஜந்தே யுஷ்மத்³பா⁴க்³யம் ஜந்மநா ஸாதி⁴தம் தத் ।
வித்⁴யந்தௌ வாம் ரம்யஶ‍்ரு’ங்கை:³ ஸிதாப்⁴ரம் யாதம் கா³வௌ யாதமத்⁴வா
ஸுதீ³ர்க:⁴ ॥ 8॥
கே³ஹே பத்நீ ப்ரேக்ஷமாணா ஸகாமம் ஶ்ருத்வா யுஷ்மத்³கிங்கிணீநாத³மாராத் ।
த்³வார்யாநேதா மார்ஜநாயாம்பு³கும்ப⁴ம் யாதம் கா³வௌ யாதமத்⁴வா ஸுக³ம்ய: ॥
9॥
க்³ராமம் க³த்வா ஸ்நாபயாம்யாபகா³யாம் ஸ்வச்சே² நீரே க்ஷாலயித்வா ஶரீரே ।

அத்⁴வக்லேஶம் முஞ்சதம் ஶீக்⁴ரமேவ யாதம் கா³வௌ யாதமத்⁴வா ஸுக³ம்ய: ॥ 10॥
ஶீதம் ஶுப்⁴ரம் கோ³ரஸம் பாயயாமி க³த்வா கே³ஹம் மீலிதாக்ஷௌ சிராய ।
கோ³ஶாலாயாம் நிர்வ்ரு’தௌ பாஸ்யதோ² யம் யாதம் கா³வௌ யாதமத்⁴வா
ஸுக³ம்ய: ॥ 11॥
உத்துங்கா³ப்⁴யாம் ஸுந்த³ராப்⁴யாம் ககுப்³ப்⁴யாம் ஜித்வா ஸர்வாநுக்ஷஜாதிப்ரதா⁴நாந்
।
யுஷ்மத்³வீர்யம் ஸ்தா²பிதம் க்³ராமவர்கே³ யாதம் கா³வௌ யாதமத்⁴வா ஸுக³ம்ய: ॥
12॥
வ்ரு’த்தே ஜந்மந்யாப்தகர்மாநுப³ந்தை: ⁴ அஸ்மிந்ஜந்மந்யாப்தவந்தௌ வ்ரு’ஷத்வம் ।
ஸத்கார்யைர்போ: ⁴ ப்ரேத்ய மர்த்யௌ ப⁴வேதாம் யாதம் கா³வௌ யாதமத்⁴வாந்தமாகா³த்
॥ 13॥
மத்பா⁴ர்யாஹம் சைவ யுக்³யௌ ப⁴வாவ ஸம்ஸாராக்²யே வாஹநே தை³வத³த்தே ।
காதா³சித்கௌ ஶோகஹர்ஷௌ ப⁴ஜந்தௌ யாதம் கா³வௌ யாதமத்⁴வாந்தமாகா³த்
॥ 14॥
ஸந்த்⁴யாகாலே பக்ஷிணஸ்த்வாத்மநீடா³ந் ஆக³ச்ச²ந்தி க்லாந்ததே³ஹா ரடந்த: ।
க³ச்சா²மோऽஸ்மத்³வாஸபூ⁴மிம் ஜவேந யாதம் கா³வௌ யாதமத்⁴வாந்தமாகா³த் ॥
15॥
ஸாயம் கா³வ: க்ஷேத்ரபூ⁴ம்யா நிவ்ரு’த்தா: த்ரு’ப்தா ஶாத³ம் ஜக்³த⁴வத்யஶ்சிராய ।
கோ³ஷ்ட²ம் யாந்தி ஸ்வார்ப⁴காந் த்³ரஷ்டுகாமா: யாதம் கா³வௌ யாதமத்⁴வா
ஸுகா²ந்த்ய: ॥ 16॥
- பத்³யஸூசீ

12. ஏகாகிநீ லவநநிரதா

(இத³ம் நூதநம் வ்ரு’த்தம் ஸுலயசரணாநாம யஸ்ய லக்ஷணமித்த²ம் ப⁴வதி ।
ஸுலயசரணாயாம் க³ணா ப்ராக்த்ரிமாத்ரோ தத்பரம் ।
சதுர்மாத்ரௌ இதரதா² பஞ்சமாத்ரஸ்த்வந்திமே ॥
(3-4-5/4))

பஶ்ய பார்வதபா³லிகா கிமபி மது⁴ரம் கா³யதி ।
அஸௌ தத்ரைகாகிநீ க்ஷேத்ரலவநே வ்யாப்ரு’தா ॥ 1॥

க³ச்ச² வா விரமஸ்வ ப³த்⁴நாதி லூநாந் லீலயா ।
ஸ்வநதி ஸைகா ஶோகதா³ம் மது⁴ரகீ³திம் காமபி ॥ 2॥
கா³யநேநாப்லாவிதாகர்ணய த்வமுபத்யகா ।
கோऽப்யகூஜத் ஸ்வாக³தம் கோகிலோ ந கதா³சந ॥ 3॥
க்லாந்தபாந்த²க³ணாய ஸுஶ்ராவ்யகீ³திமியத்ப்ரியாம் ।
புஷ்பகாலே ஸாந்த்³ரவநநி:ஶப்³த³தாம் க²லு சூர்ணயந் ॥ 4॥
கோऽபி கச்சிந்மாம் வதே³த் ஸா நு கிம் வா கா³யதி? ।
கிமபி கருணம் ப்ராக்தநம் ஸமரசரிதம் கத²யதி? ॥ 5॥
கிமுத காஞ்சில்லௌகிகீம் ஶோகக⁴டநாமபி⁴நவாம்? ।
கிமபி கா³நம் தத்³ப⁴வேத் கா³யதீவ நிரந்தரம் ॥ 6॥
லவநநிரதா பா³லிகா நமிதவத³நா பா⁴தி மே ।
கீ³தமஸ்யா மே சிரம் ஸ்மரணபடலே விலஸதி ॥ 7॥
(இங்க்³லிஶ்; வர்ட்³ஸ்வர்த்;ஸாலிடரி ரீபர்)
- பத்³யஸூசீ

13.அநுராக³தத்த்வம்

ஸ்ரோதாம்ஸி நத்³யா ஸஹ ஸங்க³தாநி நதீ³ஸமேதா க²லு ஸாக³ரேண ।
ஶ்லிஷ்யந்தி வாதா க³க³நே மித²ஸ்தே சிராய யுக்தா கமநீயராகை:³ ॥ 1॥
ஏகாகிநோ கேऽத்ர ப⁴வந்தி லோகே ப்ராயேண ஸர்வேऽபி மிதோ²மிலந்தி ।
ஸைவேஶ்வரேச்சா² யதி³ஸத்யமேதத் த்வயா ஸஹாஹம் ந கத²ம் மிலேயம் ॥ 2॥
சும்ப³ந்தி ஶைலா க³க³நம் தரங்கா³அந்யோந்யமாலிங்க்³ய ஜலே ப்⁴ரமந்தி ।
புஷ்பம் ந கிஞ்சித் ஸஹதே ஹ்யவஜ்ஞாம் யத்³யந்யபுஷ்பேண திரஸ்க்ரு’தம் சேத் ॥
3॥
ஶ்லிஷ்டா த⁴ரா ஸூர்யகரை:ஸுகா³ட⁴ம் பாதோ²நிதி⁴ம் சும்ப³தி சந்த்³ரரஶ்மி: ।
வ்யர்தா²நி தாந்யத்ர ஹி சும்ப³நாநி ந சும்ப³ஸி த்வம் யதி³ மாமிதா³நீம் ॥ 4॥
(இங்க்³லிஷ்; பி பி³ ஷேல்லீ; ப²़ ிலாஸப²़ ி ஆப²़ ் லவ்)

- பத்³யஸூசீ

14. நித்³ரே!

ஸங்க்²யாதா நிதராம் மயாऽவிநிவஹே ஸர்வே ஶநைரேகஶ:

த்³ரு’ஷ்டம் நீலநப: ⁴ மநஸ்யவிரதம் ஜ்யோத்ஸ்நாநுலிப்தம் வநம் ।
ஓக⁴ஸ்ய ஸ்வநிதம் ஸஹஸ்ரகணிகோத்³பூ⁴தம் ஸமாகர்ணிதம் ।
நித்³ரே த்வம் ந ததா²பி மாமுபக³தா கோ வாபராதோ⁴ மம ॥ 1॥
பூர்வஸ்யாம் தி³ஶி பர்வதாத³ருணிதாபா⁴ऽऽக³ந்துமேவேஹதே
ஆத்³ய: ஶாலிவநே விஹங்க³மரவோ தூ³ராத்³ஹிஸம்ஶ்ரூயதே ।
தே³வி த்வத்³விரஹாத்ப்ரதப்தமது⁴நா ஸங்க³ம்ய பாஹி த்³ருதம்
நித்³ரே தே³ஹி மமாகி²லகடுக்லேஶக்⁴நமாலிங்க³நம் ॥ 2॥
விஶ்ராந்திம் ப்ரத³தா³ஸி காயஹ்ரு’த³யவ்யாபாரகி²ந்நாய வை
இத்யாஹு:ஸகலாமயார்திஶமநே ஶ்ரேஷ்டா²ஸஹாயா ஸகீ² ।
அத்³ய த்வம் கிமுபேக்ஷஸே ஜநமிமம் த்வத்ஸங்க³மாகாங்க்ஷிணம்
தூர்ணம் மீலிதலோசநம் ஸுநிப்⁴ரு’தம் மாம் சும்ப³ கே²தா³பஹே ॥ 3॥
(இங்க்³லிஶ்; வர்ட்³ஸ்வர்த்;ஸ்லீப்)
- பத்³யஸூசீ

15. பிதுருபதே³ஶ:

“த்வம் சிந்தயஸி யத் ஸர்வமந்யேஷாம் மா ப்ரகாஶய ।
ஸமயாநுசிதம் கர்ம மா குருஷ்வ கதா³சந ॥ 1॥
ப⁴ஜஸ்வ ஸர்வை: ஸௌஹார்த³ம் ததா²பி த்யஜ ஸம்ஸ்தவம் ।
த்³ரு’ட⁴ம் வ்ரு’ணீஷ்வ மித்ராணி ஸம்பரீக்ஷ்ய ந சாந்யதா² ॥ 2॥
மா விநோத³மயீம் சர்யாம் குரு ஸர்வை:ஸுஹ்ரு’ஜ்ஜநை: ।
நிவார்யே கலஹே பு³த்³தி⁴ம் மா க்ரு’தா:² புத்ர ஸர்வதா² ॥ 3॥
வைரம் யத்³யநிவார்யம் சேத் பூ⁴யாத் ஸங்க்³ராமமாஜயம் ।
ஸர்வாந் த்வம் ஶ‍்ரு’ண்வவஹித: பரம் து மிதவாக் ப⁴வ ॥ 4॥
வஸ்த்ரம் யதா²ர்ஜநம் விந்த³தை³ந்யரிக்தம் ந சோஜ்ஜ்வலம் ।
நரஸ்ய பரிதா⁴நேந ஶீலமேவாவக³ம்யதே ॥ 5॥
மா ப⁴வேருத்தமர்ணஸ்த்வமத⁴மர்ணஶ்ச மா ப⁴வே: ।
மித்ரம் நஷ்டம் த⁴நம் நஷ்டம் ரு’ணதா³துரநேகஶ: ॥ 6॥

வ்யவஸாய:குண்டி²த:ஸ்யாத³ஸக்ரு’த் ரு’ணகர்மணா ।
ஆத்மந்யைவார்ஜவம் விந்த³ தத்³ப⁴வேத்ஸர்வதோமுக²ம்” ॥ 7॥
(இங்க்³லிஶ்; ஶேக்ஸ்பீயர்;ஹாம்லேட்)

- பத்³யஸூசீ

16.மூட⁴திம்முஜல்பநம்-1

(மூலம்:கந்நட³; டீ³வீஜீ; மந்குதிம்மந கக்³க³)
சித்தே ஸ்வலாப⁴பரதா ஜட²ரே பு³பு⁴க்ஷா
தாலாத்³வயம் ஸுநிப்⁴ரு’தம் க²லு ஸ்ரு’ஷ்டியந்த்ரே ।
உந்மூலயந்நுடு³க³ணாந் ரசயந்ஶ்ச கோடாந்
தத்த்வாம் கரோத்யந்ரு’ஜும் ப³த மூட⁴திம்மோ ॥ 1॥
(மூலே பத்³யஸங்க்²யா : 384)

பா³லஸ்ய வாதிஜரட²ஸ்ய புராணிகஸ்ய
ரூபே ஸ்ப்ரு’ஹாஸ்தி ந ஹி கஸ்ய புரோஹிதஸ்ய ।
ஸர்வே ஸமீக்ஷ்ய முகுரே ரஹஸி ஸ்வபி³ம்ப³ம்
குர்வந்தி வக்த்ரவிக்ரு’திம் க²லு மூட⁴திம்மோ ॥ 2॥
(ப ஸம் : 442)

கஸ்மிம்ஶ்சித³ந்த⁴விபிநே ப்ரக்ரு’தி: ப்ரஸூநே
வல்ல்யா:ஸ்வசித்ரரசநாப்ரதிபா⁴ம் ப்ரயுங்க்தே ।
குர்வந்தி யே கு³ணமயம் ஸகலம் ஸ்வகர்ம
தே ஜீவிதே ஹி க்ரு’திநோ க²லு மூட⁴திம்மோ ॥ 3॥
(ப ஸம் : 564)

ஶைலே த்ரு’ணம் ப⁴வ க்³ரு’ஹே ப⁴வ மல்லிகா த்வம்
க்ரு’ச்ச்²ராணி வர்ஷதி விதௌ⁴ உபலோ ப⁴வ த்வம் ।
தீ³நஸ்ய து³ர்ப³லஜநஸ்ய து ஶர்கரா த்வம்
யுக்தோ ப⁴வாகி²லஜநைஸ்ஸஹ மூட⁴திம்மோ ॥ 4॥
(ப ஸம் : 789)

- பத்³யஸூசீ

17.மூட⁴திம்முஜல்பநம்-2

(மூலம்:கந்நட³; டீ³வீஜீ; மந்குதிம்மந கக்³க³)
(இத³ம் மாத்ராக³ணவ்ரு’த்தம் மூலக்ரு’தாவேவ ப்ரயுக்தமத்ர மயா
அர்கநாம்நா அபி⁴ஹிதம் யஸ்ய லக்ஷணமித³ம் ।
பஞ்சமாத்ரா க³ணா:ஸந்தி சத்வாரோऽத்ர
ப்ரத²மபாதே³ சாபி பாதே³ த்ரு’தீயே ।
த்³விதீயே த்ரயோ தே சதுர்மாத்ரோ தத:
சரமே த்ரயோ கு³ருஶ்சார்காபி⁴தே⁴ ॥)

தாரா:ஸஹஸ்ராணி ஸந்தி சேந்நப⁴ஸி கிம்
கரதீ³ப ஏவ பாந்த²ஸ்ய நிஶி ஶரணம் ।
தூ³ரே ஸ்தி²தம் தை³வமஸ்து க²லு மாநுஷோ
மித்ரமிச்ச²தி கமபி மூட⁴திம்மோ ॥ 2॥
(மூலே பத்³ய ஸங்க்²யா 424)

ப³ந்த⁴நம் ந ஹி ப⁴வதி ஜந்துஷு மிதோ² ப்ரேம
ஆம்ஶிகஸ்த்வேகலோ யுக³ளம் ஸுபூர்ணம் ।
த்³விகு³ணயதி ஸௌக்²யம் ச து:³க²ம் விப⁴க்தம் ச
ப³ந்து⁴தா ஹரிக்ரு’பா மூட⁴திம்மோ ॥ 3॥
(ப ஸம் 429)

ப்ரேக்ஷ்ய கிஞ்சித்தமஸி ஶுநகஸ்து ஶங்கயா
குத்ராபி கோऽபி ஸுஹ்ரு’த³ஸ்தீதி மநுதே ।
தத உந்முகோ² ப⁴ஷதி தத்³வதே³வேதி கிம்
ப⁴க்திர்மநுஷ்யஸ்ய மூட⁴திம்மோ ॥ 4॥
(ப ஸம் 484)

இஷ்டகா ஜாநாதி கிம் ஸௌத⁴கல்பநாம்
ஸா விக³லிதா தர்ஹி பி⁴த்திரந்த்⁴ரம் ஸ்யாத் ।
இஷ்டகாமாத்ரமஸி ஸ்ரு’ஷ்டிஸௌதே⁴ऽஸ்மிந்ஹி
வக்ராஸி சேத் பதஸி மூட⁴திம்மோ ॥ 5॥
(ப ஸம் 532)

அநுப⁴வக்ஷீரே விசாரமந்த²நகர்ம
ஜநயதி ஜ்ஞாநநவநீதம் ஹி ஸுக²த³ம் ।

ஶுகஜல்பிதம் க்³ரந்த²பட²நமநுப⁴வ ஏவ
தவ த⁴ர்மதீ³போऽஸ்தி மூட⁴திம்மோ ॥ 6॥
(ப ஸம் 544)

வநகுஸுமபரிமலக்⁴ராயக: கஸ்தத்ர
வர்ணரஞ்ஜிதஶலப⁴ஸௌந்த³ர்யபோ⁴க்தா ।
அநபேக்ஷ்ய ஸம்ஸ்துதிம் ப்ரக்ரு’தி: ப்ரவ்ரு’த்தாஸ்தி
ஆத்மதுஷ்ட்யை ஏவ மூட⁴திம்மோ ॥ 7॥
(ப ஸம் 566)

ஜ்ஞாத்வா ஸ்வப³லமிதிம் ஜ்ஞாத்வா ஸ்வ கு³ணக³ணம்
பா³ஹ்யஸ்தி²திம் சைவ ஸூக்ஷ்மம் விலோக்ய ।
ஆசரேத்கார்யஸ்யபரிதி⁴மநதிக்ரம்ய
ய:ஸ தீ⁴ரோ ப⁴வதி மூட⁴திம்மோ ॥ 8॥
(ப ஸம் 576)

அஸ்தி கிம் பத²சித்ரமுத்பதத்³விஹக³ஸ்ய
பத²விதி⁴ர்மத்ஸ்யஸ்ய ஸலிலே கிமஸ்தி ।
கிமபி ப்ரசோத³யதி கிமபி கர்ஷத்யத்ர
படபத்ரமேவாஸி மூட⁴திம்மோ ॥ 9॥
(ப ஸம் 641)

க்ஷணதோऽபரக்ஷணம் தி³நதோऽபரம் தி³நம்
ஜீவந் ஸ்வகாலஸ்ய யாபநம் குரு போ: ⁴ ।
மநஸி லகு⁴தா காபி ஸஞ்சரது ஶுநகவத்
ஸ ஹி யோக³விதி⁴ரேவ மூட⁴திம்மோ ॥ 10॥
(ப ஸம் 767)

பா³ஹ்யே ஜநாஸக்திரந்தர்விரக்திஸ்து
பா³ஹ்யே து கர்மரதிரந்தர்நிரீஹா ।
அந்தரவதீ⁴ரணா ஸம்ஸ்க்ரு’திப⁴ரோ ப³ஹி:

யோக³மார்க:³ஸ க²லு மூட⁴திம்மோ ॥ 11॥
(ப ஸம் 773)

ப்ராதருப்தம் பீ³ஜமேதி கிம் ப²லத³ஶாம்
ஸாயமஸ்த்யத்ர க²லு காலஸ்ய பாத்ரம் ।

ஓத³நம் ப⁴வதி கிம் தண்டு³லம் ஸத்வரம்
திதிக்ஷா ஸாம்ப்ரதம் மூட⁴திம்மோ ॥ 12॥
(ப ஸம் 781)

குரு கிஞ்சித³பி கர்ம ஹஸ்தாக³தம் தத்ர
மாஸ்த்வஹம் த்ரு’ணமாத்ரமிதி க்ரு’பணசிந்தா ।
பு⁴வநதே³வாலயே நாஸ்தி ஹீநம் கர்ம
ஸ்தா²நமத்ராஸ்தி தவ மூட⁴திம்மோ ॥ 13॥
(ப ஸம் 790)

ஶ்ராந்தம் த⁴ராயாம் ஹி ஸஸுக²ம் ஸ்வபந்தம் த்வ-

முத்திஷ்ட² விசிநு ஶய்யாமிதி வத³ஸி கிம்? ।
த்ரு’ப்திம் ந நாஶயேது³பக்ரு’திப்⁴ராந்த்யா து
து³ஷ்கரம் ஹ்யுபக்ரு’திர்மூட⁴திம்மோ ॥ 14॥
(ப ஸம் 873)

ஜக³தி³த³ம் ப்ராக்தநம் நிதராம் புராதநம்
ரூட⁴ம் ஸஹஸ்ராணி ஸாராணி பீத்வா ।
அஸுகரம் க²லு தத்ஸ்வபா⁴வபரிவர்தநம்
தத்ர த்வரா மாஸ்து மூட⁴திம்மோ ॥ 15॥
(ப ஸம் 875)

- பத்³யஸூசீ

18. கவேऽவக³ச்ச²
விஜ்ஞாநபூ⁴தம் ஜக³த:ஸுகாப்³யம் வ்யநாஶயந்நீரஸஸத்யஶோதே⁴ ।
ஹ்ரு’தோ³ மஹத்த்வம் க²லு நஷ்டமாஸ்தே ஜிஜ்ஞாஸயேதி த்யஜ கா³ட⁴ஶங்காம் ॥
1॥
கவேऽவக³ச்ச² த்³விகு³ணீக்ரு’தா வை ஹ்ரு’தோ³ ப்ரதிஷ்டா² பு⁴வி தேந ஸம்யக் ।
ப்³ரஹ்மாண்ட³கோஷ்டே²ஹ்யுடு³வ்ரு’ந்த³புஞ்ஜா ப⁴வந்த்யநேகே ப்³ரு’ஹதஶ்ச தேஷு
॥ 2॥
ஆகாஶக³ங்கா³ த்வணுரேவ தஸ்மாத் பரம் த்வணீயாந் க²லு ஸௌரவ்ரு’ந்த:³ ।
தத்ராஸ்தி ப்ரு’த்²வீத்வணுகா ச தஸ்யாமணிஷ்ட²பூ⁴த: க²லு மர்த்யஜந்து: ॥ 3॥

விஜ்ஞாநமேதந்மநுஜஸ்ய கா³ட⁴ம் பராக்ரமத்³யோதகமேவ வித்³தி⁴ ।
ஸ்வாணிஷ்ட²பா⁴வே ப்ரததாபி⁴மாந:ஹ்ரு’தோ³ மஹத்த்வஸ்ய ஜயத்⁴வஜஶ்ச ॥ 4॥
- பத்³யஸூசீ

19. விஶ்வஸாம்யாத்ரிக:

(வாயேஜர்நாம அந்தரிக்ஷயாநமுத்³தி³ஶ்ய)
ஷட்த்ரிம்ஶத்³வர்ஷதே³ஶீயம் நபோ⁴மண்ட³லபே⁴தி³நம் ।
விஶ்வஸாம்யாத்ரிகம் யந்த்ரம் ப்ரஶம்ஸாமோ பு⁴விஸ்தி²தா: ॥ 1॥
“யதா³ த்வம் பு⁴வி ஸஞ்ஜாத:கு³ருஶுக்ரக்³ரஹேக்ஷணே ।
விநியுக்தோऽப⁴வ: பஶ்சாத் வீக்ஷ்ய த்வத்கார்யத³க்ஷதாம் ॥ 2॥
யுரேநஸம் ச நேப்ச்யூநமீக்ஷிதும் த்வாம் நியுஞ்ஜதே ।
விஜ்ஞா: த்வதீ³யஜநகா: க்ரு’தா ஸம்யக் ச தத்க்ரு’தி: ॥ 3॥
ஏகாகீ த்வமிதா³நீம் போ: ⁴ அதீத்ய ரவிமண்ட³லம் ।
குத்ர க³ச்ச²ஸி கிம் ஜ்ஞாதும் மாநவாநாம் ஸம்ரு’த்³த⁴யே ॥ 4॥
மநுஜாநாம் மநீஷாயா: ப்ரதிரூபம் ஹ்யஸம்ஶயம் ।
த்ரயஸ்த்ரிம்ஶத்ஸஹஸ்ராணாம் மைலாநி க்ராம்யஸி த்³ருதம் ॥ 5॥
க⁴டிகாயாம் ததா² த்வத்த: ப்ரு’தி²வீம் ப்ரேஷிதா த்³யுதி: ।
க⁴டிகாநாம் ஸப்தத³ஶாத் பஶ்சாதா³யாதி மேதி³நீம் ॥ 6॥
ஶதாத் த்³வாத³ஶகோடீநாம் மைலதூ³ராத் கிமுச்யதே ।
த்வயாஸ்மாகம் த⁴ராஸ்தா²நாம் த்வத்கர்த்ரூ’ணாம்ஹிதம் வத³” ॥ 7॥
“நிஸ்ஸம்ஶயம் போ: ⁴ ப⁴வதாம் மநீஷாப்ரக³ல்ப⁴தாயா: ஶிஶுரஸ்ம்யமோக:⁴ ।
ததா²பி கிஞ்சித்³வசநம் மமைதத்³த³த்தாவதா⁴நா: ஶ‍்ரு’ணுத ப்ரஶாந்த்யை ॥ 8॥
ஸ்வப்ராதிவேஶ்யஸ்ய மநோவ்யதா²யாம் ப்ரஸ்பந்த³மாநம் ஹ்ரு’த³யம் விநைவ ।
ப⁴வத்³பி⁴ரேவம் ரவிமண்ட³லாந்தாத் ஶ்ருதோऽஸ்மி தூ³ராத்³யதி³ சேத் தத: கிம்” ॥
9॥
- பத்³யஸூசீ

20. விஜ்ஞாநஸம்ஸ்க்ரு’தி:

(பஞ்சமாத்ராக்³ரதி²தக³ணசதுஷ்டயமத்ர
தாத்³ரு’ஶா: பஞ்சபாதா:³ஷஷ்ட²பாதே³ து
அதி⁴ககு³ருரந்தேऽஸ்தி ஷட்பதீ³த்யபி⁴தீ⁴யதே)
குத இத³ம் கத²மித³ம் கிமித³ம் கதா³குத்ர
ஸம்பத்³யதே இதி ப்ரவிசார்ய ஸர்வத:
க்ரு’த்வா ப்ரயோகா³ம்ஶ்ச மேயாநி மித்வா ச
மதிமூலதர்கவிதி⁴நைவ ஸம்ஶோத்⁴ய க²லு
பரிஶீலநம் விநா ந ஶ்ரத்³த⁴தா⁴நாஶ்ச
விஜ்ஞாநஸம்ஸ்க்ரு’தேஸ்தாட³யத ஜயடி³ண்டி³மம் ॥ 1॥
கிம் வவௌ மாருதோ மந்த²ரம் ம்ரு’து³லம் ச
கிம் ரவேராதப: ப்ரக²ரதாம் நாப⁴ஜத்
கிம் புஷ்பவ்ரு’ஷ்டிரப⁴வந்நபோ⁴மண்ட³லாத்
க³லிலியோ க³லிலை யதா³ ஜநிமவாப்தவாந்
யஸ்மாத்³ஹி விஜ்ஞாநஸம்ஸ்க்ரு’தி: ப்ராரப⁴த
தத்ஸம்ஸ்க்ரு’தேரேவ தாட³யத ஜயடி³ண்டி³மம் ॥ 2॥
ப்ரக்ரியாமுபயுஜ்ய க³ணிதஸ்ய ஸமுசிதே
ப்ரதிரூபஸர்ஜநே ஸரலதாமவலம்ப்³ய
த்³ரு’ஷ்டதத்²யாநாம் நிரூபணே ஸக்ஷமா:
நூத்நதத்²யாவிஷ்கரணநிபுணகல்பநா:
விரசயந் விஜ்ஞாநஸம்ஸ்க்ரு’திர்விஜயதே
தத்ஸம்ஸ்க்ரு’தேரேவ தாட³யத ஜயடி³ண்டி³மம் ॥ 3॥
பூ⁴ஜீவவிஜ்ஞாநவலயேஷு நாஸ்தி சேத்
ஶக்யம் ப்ரயோக³நிர்மாணமவலோகநை:
ஸாக்ஷ்யாநி ஸம்பாத்³ய கல்பநாம் ஸம்ஸாத்⁴ய
ஸாக்ஷ்யேதரே நூத்நகல்பநாஸப²லதா
ப⁴வதி சேத் தாம் கோ⁴ஷயேதி³தரதீ⁴மதாம்
தஜ்ஜ்ஞாநஸம்ஸ்க்ரு’தேஸ்தாட³யத ஜயடி³ண்டி³மம் ॥ 4॥
விஶ்வஸ்ய தத்த்வமதிஸரலம் ச ஸுந்த³ரம்
மந்யமாநாஸ்தஸ்ய மார்க³ணே ஶேமுஷீம்

ஸததம் ப்ரயுஜ்ய தே ஸத்யஸம்ஶோத⁴கா:
விஜ்ஞாநக³திபதே² ப்ராசலந் ரம்ஹஸா
நாஶயந்தோ மௌட்⁴யஜாலாநி ஸர்வதா²
தத்ஸம்ஸ்க்ரு’தேரேவ தாட³யத ஜயடி³ண்டி³மம் ॥ 5॥
யோஹாந்ந கேப்லர: ப்³ராஹேஉபாஹ்வஸ்ய
டைகோ²ऽபி⁴தே⁴யஸ்ய தீ³ர்க⁴காலாத்தப³ஹு
-மூல்யாவலோகநாநாத்⁴ரு’த்ய ஸுந்த³ரம்
நியமத்ரயம் கதி²தவாநஹோ பா⁴ஸ்வரோ
க்³ரஹாணாமிநபரிக்ரமணக³திமுத்³தி³ஶ்ய
விஜ்ஞாநஸம்ஸ்க்ரு’தேஸ்தாட³யத ஜயடி³ண்டி³மம் ॥ 6॥
தூ³ரத³ர்ஶகயந்த்ரமவலோகயத தத்ர
த்³ரு’ஶ்யதே விஶ்வேऽஸ்மத³ல்பதா ஸுவிஶத³ம்
ஸூக்ஷ்மத³ர்ஶகயந்த்ரமஸ்மச்ச²ரீரஸ்ய
ப்ரு’து²தாம் ப்ரத³ர்ஶயதி ஶம்ஸாம குஶலதாம்
ஏகாக்³ரசித்ததாமேவம்விதா⁴நி யை:
ஸ்ரு’ஷ்டாநி தேஷாம் ச தாட³யத ஜயடி³ண்டி³மம் ॥ 7॥
கோ ந ஜாநாதி தம் மதிமதாமக்³ரணீம்
ந்யூடநம் யேந க²லு சலநநியமத்ரயம்
ஸார்வலௌகிகதத்த்வரூபேண வர்ணிதம்
யேந ஸர்வத்³ரவ்யகு³ணஸமாகர்ஷணஶக்தி-
ரந்யோந்யமுத்பத்³யதே நியதமித்யுக்த-
மத² தஸ்ய ஸம்ஸ்க்ரு’தேஸ்தாட³யத ஜயடி³ண்டி³மம் ॥ 8॥
ஹார்வே உபாஹ்வம் விலியமம் சிகித்ஸகம்
யோ ப்ரயோகா³ந் ப³ஹூந் மநுஜேஷு நிர்வர்த்ய
ரக்தசலநக்ரியாம் ஹ்ரு’த³யஸ்ய பாத்ரமபி
ஸம்யங்ந்யரூபயத் வைத்³யஶாஸ்த்ரப்ரத²ந-
மூலகாரணமபூ⁴த் தம் க்ரு’தஜ்ஞா:ஸ்மரத
தஸ்யேஷ்டஸம்ஸ்க்ரு’தேஸ்தாட³யத ஜயடி³ண்டி³மம் ॥ 9॥
ஜேம்ஸ் வாட இதி நாம யஸ்ய ப்ரதி²தமஸ்தி
யோ ப்ரயோகா³ந் ப³ஹூந் ஸூக்ஷ்மாந்ஶ்ச நிர்வர்த்ய

தப்தபா³ஷ்பச்ச²ந்நஶக்திசாலிதயந்த்ர-
மாவிஶ்சகார யத் ப்ரோத்³யோக³ரங்க³ஸ்ய
பரிவர்தநே ஶ்ரேஷ்ட²பாத்ராணி நிரவஹத்
தஸ்ய வரஸம்ஸ்க்ரு’தேஸ்தாட³யத ஜயடி³ண்டி³மம் ॥ 10॥
லவ்வாஸியேர்வர்யமாது⁴நிகரஸஶாஸ்த்ர-
ஜநக இதி விக்²யாதமாம்லஜநகோ யேந
ஸம்பாதி³தோ ஸ்வப்ரயோகா³லயே தீ³ப்த-
ஜலஜநகதோ ஜலம் ப⁴வதீதி த³ர்ஶிதம்
ஸ்மரந்தோ தம் ச தத்³விஜ்ஞாநகர்மாணி
தஜ்ஜ்ஞாநஸம்ஸ்க்ரு’தேஸ்தாட³யத ஜயடி³ண்டி³மம் ॥ 11॥
ஏட்³வர்ட³ஜேந்நர:ஜநபத³ப்ரத்யயம்
ஹ்யவலம்ப்³ய மாரகமஸூரிகாவாரணே
பூ⁴தலே ப்ரத²மதோ ஸப²லதாம் ப்ராப்ய க²லு
ஆவிஷ்சகார பீ⁴ஷணரோக³யந்த்ரணம்
ரோக³ரோத⁴கவேத⁴நீதந்த்ரமார்கே³ண
தஜ்ஜ்ஞாநஸம்ஸ்க்ரு’தேஸ்தாட³யத ஜயடி³ண்டி³மம் ॥ 12॥
டா³ல்டநமஹாஶயம் யோ மூலவஸ்தூநி
ஸமகு³ணை: பரமாணுபி:⁴ க்ரு’தாநீத்யுசித-
பி⁴ந்நபரமாணுஸம்யோகா³த் ஹி ஸம்யுக்த-
வஸ்தூநி ஸித்⁴யந்தி சேத்யாஹ ஸம்ஸ்ம்ரு’த்ய
ரஸஶாஸ்த்ரவர்த⁴நாக்³ரேஸரம் ஜ்ஞாநிநம்
தத்³ஜ்ஞாநஸம்ஸ்க்ரு’தேஸ்தாட³யத ஜயடி³ண்டி³மம் ॥ 13॥
மைகேலபா²ரடே³இதி நாம யஸ்ய யோ
சலத³யஸ்காந்தஸ்ய நிகடே ஸ்தி²தே லோஹ-

ஸூத்ரேऽநுபூ⁴யதே தடி³ச்ச²க்திரிதி தம்
ப்ரோத்³யோக³பரிவர்தகம் தத்த்வமகத²யத்
தம் லோஹகாரஸ்ய தநயம் ப்ரஶஸ்ய போ: ⁴
தஜ்ஜ்ஞாநஸம்ஸ்க்ரு’தேஸ்தாட³யத ஜயடி³ண்டி³மம் ॥ 14॥
ப்ராக்ரு’திகசயநாத்³ஹி ஜீவவைவித்⁴யமிதி
விஜ்ஞாநபரிவர்தகம் தத்த்வமகத²யத்

ஸங்க்³ரு’ஹ்ய ஜந்தூந்ஸ்தத³ஸ்த்²யாதி³ஶேஷாந்ஶ்ச
பாஷாணபூ⁴தாந்ஶ்ச விஜ்ஞாநஶேக²ர:
தம் டா³ர்விநம் சார்லஸாபி⁴த⁴ம் ஸம்ஸ்ம்ரு’த்ய
தஜ்ஜ்ஞாநஸம்ஸ்க்ரு’தேஸ்தாட³யத ஜயடி³ண்டி³மம் ॥ 15॥
கரஸஹஸ்ராத்³ யந்த்ரமேகம் ஸமர்த²ம் ஹி
தைலக²நிஜாங்கா³ரபா³ஷ்பசாலிதமஹோ
த்³ருதக³தௌ ப்ரசலந்தி யாநாநி கே² ஜலே
பூ⁴மௌ ச யைர்நிர்மிதாநி நைபுண்யேந
தாந் கர்மயோகி³நோ ஸம்ஸ்ம்ரு’த்ய ஸவிநயம்
தஜ்ஜ்ஞாநஸம்ஸ்க்ரு’தேஸ்தாட³யத ஜயடி³ண்டி³மம் ॥ 16॥
ஸூக்ஷ்மவிஷக்ரு’மிபி⁴ர்ஹ்யநேகரோகோ³த்³ப⁴வோ
ப⁴வதீதி ஸாதி⁴தம் ஸூக்ஷ்மப்ரயோகை³ஶ்ச
நி:ஶக்தக்ரு’மிமூலபே⁴ஷஜாந்யுபயுஜ்ய
நைகரோகா³ யேந வாரிதா ப்ரத²மதோ
தம் லூயிபேஸ்சரம் ஸம்ஸ்ம்ரு’த்ய ஸாத³ரம்
தஜ்ஜ்ஞாநஸம்ஸ்க்ரு’தேஸ்தாட³யத ஜயடி³ண்டி³மம் ॥ 17॥
யோஹாந்ந மேந்ட³ல: க்ரைஸ்தத⁴ர்மார்சக:
ஸஸ்யரோபணவிதௌ⁴ யந்த்ரிதபரீக்ஷணாந்
நிர்வாஹ்ய வம்ஶாநுக³தகு³ணாநாம் விதீ⁴ந்
ஸம்யங்ந்யரூபயத் ஹந்த ஸ்வஜீவிதே
க்²யாதிம் ந லப்³த⁴வாந் தத்³கு³ணாந் ஸம்ஸ்ம்ரு’த்ய
தஜ்ஜ்ஞாநஸம்ஸ்க்ரு’தேஸ்தாட³யத ஜயடி³ண்டி³மம் ॥ 18॥
மேண்ட³லீப்²நாமரஸஶாஸ்த்ரவித் பாணிநே:
வர்ணமாலாக்ரமாத்ஸ்பு²ரிததீ⁴ர்வ்யரசயத்
மூலவஸ்த்வணுபா⁴ரமநுஸ்ரு’த்ய ஸமுசிதம்
க்ரமப³த்³த⁴கு³ணக³ணாத்⁴ரு’தப²லகமத்³பு⁴தம்
யேந நவமூலவஸ்த்வஸ்தித்வமவக³தம்
தஜ்ஜ்ஞாநஸம்ஸ்க்ரு’தேஸ்தாட³யத ஜயடி³ண்டி³மம் ॥ 19॥
காந்தீயவைத்³யுதக்ஷேத்ரயோர்வீசய-
ஸ்த்வாகாஶமாத்⁴யமே ஜ்யோதிஷோ வேகே³ந

விஸரந்தி தீ³ப்திரபி தத³பி⁴ந்நவீசிர்ஹி
இதி மஹாஸித்³தா⁴ந்தமாவ்ரு’ணோத் நிஶிததீ: ⁴
ஜேம்ஸ் க்லர்க மாக்ஸ்வலோ ஸம்ஸ்ம்ரு’த்ய தம் முதா³
தஜ்ஜ்ஞாநஸம்ஸ்க்ரு’தேஸ்தாட³யத ஜயடி³ண்டி³மம் ॥ 20॥
மாக்ஸ்-ப்லாந்கவர்யோ நிரதி³ஶத் ஸ்வமேத⁴ஸா
ஶக்திப்ரஸாரணம் க²ண்ட³ஶோ ப⁴வதீதி
மூலதத்த்வம் யேந பௌ⁴தவிஜ்ஞாநஸ்ய
நூத்நமார்கோ³ऽப⁴வத் க²ண்ட³வாத³ஸ்ய வை
பீ³ஜவாபநமபூ⁴த் ஸ்மரந்தோ தாம் க்ரு’திம்
விஜ்ஞாநஸம்ஸ்க்ரு’தேஸ்தாட³யத ஜயடி³ண்டி³மம் ॥ 21॥
தா³ஸ்யபா⁴வவ்யதி²ததே³ஶேऽஸ்மதீ³யே ஹி
ஸம்பூ⁴தவாந் கோऽபி மஹநீயமாநவ:

தந்தும் விநாகாஶமாத்⁴யமே ப்ரஸரணம்
வித்³யுத்தரங்க³ஸ்ய ஸாத்⁴யமிதி நிரதி³ஶத்
ஜக³தீ³ஶசந்த்³ரப³ஸுமுஜ்ஜ்வலம் ஸ்மரந்தோ
விஜ்ஞாநஸம்ஸ்க்ரு’தேஸ்தாட³யத ஜயடி³ண்டி³மம் ॥ 22॥
மரீக்யூரீத்யபி⁴ஹிதாம் நிஶிததீ⁴மதீம்
யா ஸ்வப⁴ர்த்ரா ஸாகமாவிரகரோந்நூத்ந-
மூலவஸ்த்வநுபமம் ரேடி³யந்நாமகம்
நோபே³லுபாயநம் யஸ்யை ப்ரத³த்தம் த்³வி-
ரத்³விதீயாம் ஸ்த்ரியம் ஸ்மரந்தோ ஸாத³ரம்
தஜ்ஜ்ஞாநஸம்ஸ்க்ரு’தேஸ்தாட³யத ஜயடி³ண்டி³மம் ॥ 23॥
ஐந்ஶ்டைநமால்ப³ர்டுபாஹ்வமமிதப்ரப⁴ம்
யோ தீ³ப்திவேக³ஸ்ய நித்யதாமாத்⁴ரு’த்ய
தி³க்காலமிது²நஸ்ய ஸாபேக்ஷதாம் ததா²
த்³ரவ்யஶக்தித்³வயஸ்யாந்யோந்யஸமதாம் ச
ஸம்ஸ்தா²பயாமாஸ ஸம்ஸ்ம்ரு’த்ய தம் கு³ரும்
தஜ்ஜ்ஞாநஸம்ஸ்க்ரு’தேஸ்தாட³யத ஜயடி³ண்டி³மம் ॥ 24॥
ஶ்ரோடி³ங்க³ரம் நமத பௌ⁴தஶாஸ்த்ராக்³ரணீம்
யோ க²ண்ட³வாத³ஸ்ய ஜநக இதி விஶ்ருதோ

த்³ரவ்யம் கதா³சித³ப்யணுரூபதாம் ப⁴ஜேத்
அந்யதா³ வீசிவத் வ்யவஹரேதி³தி மஹா-
க³ணிதமயவரஸமீகரணேந ஸாதி⁴தம்
யேந தத்ஸம்ஸ்க்ரு’தேஸ்தாட³யத ஜயடி³ண்டி³மம் ॥ 25॥
சந்த்³ரஶேக²ரவேங்கடரமணாபி⁴தோ⁴ऽயம்
ராமந்ப்ரபா⁴வ இதி விதி³தாமவேக்ஷணாம்
த்³ரவ்யாணுபி⁴ர்தீ³ப்திவிகிரணப்ரகரணே
ஸாக்³ரஹம் ஸந்த³ர்ஶ்ய நோபே³லுபாயநம்
வரபா⁴ரதரத்நோபாதி⁴மலப⁴த மஹாந்
தஜ்ஜ்ஞாநஸம்ஸ்க்ரு’தேஸ்தாட³யத ஜயடி³ண்டி³மம் ॥ 26॥
அலேக்ஸாண்ட³ர் ப²़ ்லமிந்க்³ வர்யேண வைத்³யேந
ஸூக்ஷ்மக³த³ஜநகஜந்தூந்மூலநே ஜய:
ப்ராப்தோ நு பேநிஸிலிநேத்யாஹ்வபே⁴ஷஜாத்
நோபே³லுபாயநம் ப்ராப்தம் ச கோடிஶ:

ருக்³ணா நிராமயா அப⁴வந் தத³க³தே³ந
தஜ்ஜ்ஞாநஸம்ஸ்க்ரு’தேஸ்தாட³யத ஜயடி³ண்டி³மம் ॥ 27॥
வாட்ஸநம் க்ரிக்வர்யம் அதுலப்ரபா⁴விநௌ
ஜீவஶாஸ்த்ராங்க³ணே யௌ ஸர்வஜீவிநாம்
மூலேஷ்டகாபூ⁴தஸத்த்வப்ரகாஶநே
ஸப²லதாம் ப்ராப்ய க²லு ஜக³தி கீர்திம் சாபி
லப்³த⁴வந்தௌ நமத ஸத்யஸம்ஶோத⁴கௌ
தஜ்ஜ்ஞாநஸம்ஸ்க்ரு’தேஸ்தாட³யத ஜயடி³ண்டி³மம் ॥ 28॥
ஸங்க³ணகயந்த்ரஸ்ய ஜநக இதி விஶ்ருதம்
ட்யூரிங்க³நாமாநம் ஆங்க்³லதே³ஶஸ்தி²தம்
விஶ்வஸமரே சாங்க்³லதே³ஶஜயகாரணம்
ஸார்வத்ரிகம் க³ணகயந்த்ரமாவிஷ்க்ரு’த்ய
ஶாஶ்வதயஶோபா⁴ஜநம் க³ண்யமாத்³ரு’த்ய
தஜ்ஜ்ஞாநஸம்ஸ்க்ரு’தேஸ்தாட³யத ஜயடி³ண்டி³மம் ॥ 29॥
ட்ராந்ஸிஸ்டரிதி லோகவிதி³தோபகரணாத்³தி⁴
நவவிவித⁴ஸௌகர்யக³ணஜந்மஸாத்⁴யதா

தத்ஸம்ப⁴வே முக்²யகாரணஜநத்ரயாந்
ஷாக்லீமஹோத³யம் ப்³ரட்டேநபா³ர்டீ³ந
வர்யௌ ச தத்ஸாதி⁴தம் சைவ ஸம்ஸ்ம்ரு’த்ய
தஜ்ஜ்ஞாநஸம்ஸ்க்ரு’தேஸ்தாட³யத ஜயடி³ண்டி³மம் ॥ 30॥
ப்ரத²மக்ரு’தகோபக்³ரஹம் ஸ்புட்நிகம் ஸ்மரத
ஶஶ்யுபக்³ரஹதலே ப்ரத²மதோ ந்யஸ்தாங்க்⁴ரி-
மப்ரதிமஸாஹஸம் தம் மாநவம் நமத
தத்கார்யஸாத⁴காநக³ணிதாந் ச ஸ்மரத
வ்யோமயாநஜ்ஞாநஸப²லதாம் ச ஸ்மரத
தஜ்ஜ்ஞாநஸம்ஸ்க்ரு’தேஸ்தாட³யத ஜயடி³ண்டி³மம் ॥ 31॥
க³ணகயந்த்ராதா⁴ரதூ³ரவாக்கேந்த்³ராணி
க்ரு’த்ரிமக்³ரஹவாஹ்யஸம்வஹநகேந்த்³ராணி
காசதந்துஸ்தோமவாஹிநீஜாலம் ச
ஸம்ஜ்ஞாப்ரசாரணே ஸௌதா³மநீரயம்
ப்ராகல்பயந்கந்து³கீக்ரு’தத⁴ரண்யாம் ஹி
தஜ்ஜ்ஞாநஸம்ஸ்க்ரு’தேஸ்தாட³யத ஜயடி³ண்டி³மம் ॥ 32॥
வ்யோமஶாஸ்த்ரஜ்ஞேஷு நிஷ்ணாதமப்ரதிம-
தீ⁴ஶாலிநம் சந்த்³ரஶேக²ரம் நக்ஷத்ர-
-க³ணகா³த்ரஸீமாநமதி⁴க்ரு’த்ய ஸாதி⁴த:
சந்த்³ரமர்யாதே³தி விக்²யாதவரவிதி: ⁴
யேந நோபே³ல்பத³கஜயிநம் ஸமாத்³ரு’த்ய
தஜ்ஜ்ஞாநஸம்ஸ்க்ரு’தேஸ்தாட³யத ஜயடி³ண்டி³மம் ॥ 33॥
ஸ்வாதந்த்ர்யபூர்வபா⁴ரததே³ஶஸஞ்ஜாத-
விதி³தஹரகோ³விந்த³கோ²ராநநாமாந-
மத்³பு⁴தபரீக்ஷகம் யேந ப்ரத³ர்ஶிதோ
ஜீவஸூத்ரக்³ரத²நமார்க:³ ப்ரயோகை³ஶ்ச
ஸ்மரந்தோ நோபே³லுபாயநோபார்ஜகம்
தஜ்ஜ்ஞாநஸம்ஸ்க்ரு’தேஸ்தாட³யத ஜயடி³ண்டி³மம் ॥ 34॥
சலதூ³ரவாண்யைவ கர்ஷகா வணிஜஶ்ச
கர்மகாரா:ஸ்வகார்யார்த²மவிரதமஹோ

ஸர்வத்ர லீலயா ஸம்லாபமக்³நா ஹி
வைத்³யுதாந்தர்ஜாலதந்த்ரேண ஜக³தி³த³ம்
கரதலாமலகவத் ஜ்ஞாநகோ³சரமபூ⁴த்
தஜ்ஜ்ஞாநஸம்ஸ்க்ரு’தேஸ்தாட³யத ஜயடி³ண்டி³மம் ॥ 35॥
க்ரு’தகதீ⁴யந்த்ராணி க³க³நே பதங்க³வத்
ட³யநே ஸமர்தா²ணி ஶத்ருஜநநாஶே ச
சதுரங்க³கே²லநே வ்ரு’த்³த⁴ஜநஸேவநே
க்³ரு’ஹகார்யநிர்வஹணதந்த்ரே ச மதிமதோ
தத்³யந்த்ரஸர்ஜநே காரணாந் ஸம்ஸ்ம்ரு’த்ய
தஜ்ஜ்ஞாநஸம்ஸ்க்ரு’தேஸ்தாட³யத ஜயடி³ண்டி³மம் ॥ 36॥
வைத்³யஶாஸ்த்ரே ப்ரக³திரவிதர்க்யஸப²லதாம்
ப்ராப்தா நு நூத்நஸப²லாக³தா:³ மாநவம்
ஸ்வஸ்த²ம் ப்ரகுர்வந்தி ஶல்யதந்த்ரஜ்ஞாஸ்து
லீலயா யுஞ்ஜதே ஹ்யந்யதே³ஹாங்கா³நி
ரோபோ³டயந்த்ராணி ஶஸ்த்ரவைத்³யாஸ்த்வஹோ
தஜ்ஜ்ஞாநஸம்ஸ்க்ரு’தேஸ்தாட³யத ஜயடி³ண்டி³மம் ॥ 37॥
விஜ்ஞாநயாநே து வேகே³ந ஸஞ்சலதி
பூ⁴க³தோர்ஜாவ்யயாத் உஷ்ணதாத்வேத⁴தே
ஹிமாநீ ப்ரவஹதி ச ஜலஸம்ப்லவோ ப⁴வதி
வர்த⁴தே ஸாக³ர:ஸீமாநமுல்லங்க்⁴ய
க்ரு’ச்ச்²ரஸ்ய வாரகோ விஜ்ஞாநமேவாஸ்தி
தஜ்ஜ்ஞாநஸம்ஸ்க்ரு’தேஸ்தாட³யத ஜயடி³ண்டி³மம் ॥ 38॥
ஜலவாயுபூ⁴மிப்ரதூ³ஷணமநியமிதம்
ப்ராணிநாமந்தக:ஸத்³யோ ப⁴வேதி³தி ஹி
கத²யந்தி விஜ்ஞாநிநோ ஶ‍்ரு’ணுத தாந் ஜநா:
ஸர்வதா² ப்ரக்ரு’திப்ரதூ³ஷணஸ்தம்ப⁴நம்
கார்யமித்யவக³ம்ய தத்கர்ம ஸாத⁴யத
தஜ்ஜ்ஞாநஸம்ஸ்க்ரு’தேஸ்தாட³யத ஜயடி³ண்டி³மம் ॥ 39॥
விஜ்ஞாநமுத்க்ரு’ஷ்டஸாத⁴நம் கேவலம்
மநுஜோ விவிச்ய தஜ்ஜநஹிதம் ஸாத⁴யேத்

உபயுஜ்ய ஸாத³ரம் நோ சேத்³விநாஶோ ஹி
ஸகலஜக³தோऽஸ்மாத்³ஹி காரணாத் ஜ்ஞாநேஷு
மாநவவிவேசநஜ்ஞாநமதிரிச்யதே
தஜ்ஜ்ஞாநஸம்ஸ்க்ரு’தேஸ்தாட³யத ஜயடி³ண்டி³மம் ॥ 40॥
- பத்³யஸூசீ

21.கூ³க³லஸ்தவ:

(கூ³க³ல்நாம்ந:அந்தர்ஜாலதந்த்ரஸ்ய ப்ரஶம்ஸா)
“குத்ர கிம் க்ரீயதே வஸ்து குத்ர விக்ரீயதே ச தத் ।
கிம் மூல்யம் ச ப⁴வேந்மித்ர” “கூ³க³லம் ஶரணம் வ்ரஜ” ॥ 1॥
“அஸ்வஸ்த²மத்³யமேऽபத்யம் கோ க³த:³ கிம் ச பே⁴ஷஜம் ।
குத்ராஸ்தி வைத்³யோ மே ப்³ரூஹி” “கூ³க³லம் ஶரணம் வ்ரஜ” ॥ 2॥
“போ⁴ஜநாய க்வ க³ச்சா²ம கிம் கா²த்³யம் தத்ர லப்⁴யதே ।
கிம் மூல்யம் ச கியத்³தூ³ரம்” “கூ³க³லம் ஶரணம் வ்ரஜ” ॥ 3॥
“சலசித்ராலயம் குத்ர தத்ர கிம் சித்ரத³ர்ஶநம் ।
தத்ர த³ர்ஶநவேலா கா” “கூ³க³லம் ஶரணம் வ்ரஜ” ॥ 4॥
“குத்ராஸ்ம்யஹமிதா³நீம் போ:⁴ கியத்³தூ³ரம் ஹி மத்³க்³ரு’ஹம் ।
வர்த்மநா கேந க³ச்சா²நி” “கூ³க³லம் ஶரணம் வ்ரஜ” ॥ 5॥
“விஶ்ராந்த்யை குத்ர க³ச்சா²ம தத்ராஸீதா³ம வா கத²ம் ।
தத்ர பஶ்யாம கிம் மித்ர” “கூ³க³லம் ஶரணம் வ்ரஜ” ॥ 6॥
“கோऽர்த:² பத³ஸ்ய தத் வாக்யே கத²ம் ஸம்யக் ப்ரயுஜ்யதே ।
ஸமாநார்த²பத³ம் கிம் ஸ்யாத்” “கூ³க³லம் ஶரணம் வ்ரஜ” ॥ 7॥
“சித்ராணி த்³ரஷ்டுமிச்சா²மி ஶ்ரோதுமிச்சா²மி கா³யநம் ।
இச்சா²மி படி²தும் க்³ரந்த²ம்” “கூ³க³லம் ஶரணம் வ்ரஜ” ॥ 8॥
“ஶாலாயாம் ஸஹபாடீ² மே குத்ராத்³யேதி குதூஹலம்” ।
“தே³ஶகாலததாயாமம் கூ³க³லம் ஶரணம் வ்ரஜ” ॥ 9॥
“சேதுமிச்ச²ஸி கிம் பத்நீம் பதிம் ஜாமாதரம் ஸ்நுஷாம் ।
நவோத்³யோக³ம் ததா³ஸத்³ய:கூ³க³லம் ஶரணம் வ்ரஜ” ॥ 10॥

“விமாநரேல்-யாநாநாம் க³மநாக³மநேஷு கிம் ।
விலம்ப³ம் ஸூச்யதே மித்ர” “கூ³க³லம் ஶரணம் வ்ரஜ” ॥ 11॥
“குத்ர வர்ஷதி பர்ஜந்ய:குத்ர ஶைத்யம் கியந்மிதம் ।
குத்ர ஸூர்யப்ரக²ரதா” “கூ³க³லம் ஶரணம் வ்ரஜ” ॥ 12॥
“நக³ரே மம கா வார்தா மத்³தே³ஶே வா மஹீதலே ।
க்ரீடா³ஸு ஜநஸௌக்²யே ச” “கூ³க³லம் ஶரணம் வ்ரஜ” ॥ 13॥
“தத்த்வார்த²ஶாஸ்த்ரவிஜ்ஞாநக³ணிதாத்⁴யயநே ஸ்ப்ரு’ஹா” ।
“ஸர்வஜ்ஞாநமஹாத்³வாரம் கூ³க³லம் ஶரணம் வ்ரஜ” ॥ 14॥
“ஆத்மாநந்த³ம் மந:ஶாந்திம் த்ரு’ப்திம் வாஞ்ச²ஸி வா யதி³ ।
கூ³க³லம் ஸம்பரித்யஜ்ய ஶ்ரீஹரிம் ஶரணம் வ்ரஜ” ॥ 15॥
- பத்³யஸூசீ

22.ஸிகந்த³ரஸ்ய சரமயாத்ரா

விஜித்ய நாநாக்ஷிதிபாந் ஸலீலம் ஸிகந்த³ர: ஶௌர்யவதாம் வரிஷ்ட:² ।
ரக்தப்ரவாஹார்ஜிதவித்தராஶீநாதா³ய த்³ரு’ப்த:ஸ்வபுரீம் ப்ரதஸ்தே² ॥ 1॥
மார்கே³ க³த³க்³ரஸ்தமிமம் நரேஶம் நிஷ்ணாதவைத்³யா உபசேருரார்தம் ।
ததா²பி காலேந விதே⁴ர்விபாகாந்ந்ரு’ப: க்ரமேணக்ஷயதாம் ப்ரபேதே³ ॥ 2॥
தல்பே ஶயாந: மரணாவஸந்ந: சிந்தாக்³நிநா பூ⁴ரி வித³ஹ்யமாந: ।
ஆநாய்ய ஸேநாதி⁴பதீந் ப³லிஷ்டா²ந் ஶநைரவோசத் ஸ ம்ரு’து³ஸ்வரேண ॥ 3॥
போ⁴ மே ப்ரியா: பஶ்யத மாம் ஶயாநம் மஹௌஜஸம் க்ஷ்மாபதிஸார்வபௌ⁴மம் ।
அஶக்தமல்பாயுஷமல்பவீர்யம் சர்மாஸ்தி²ஶேஷம் ஶிஶுவத்³ஹி பால்யம் ॥ 4॥
தூ³ரே ஸ்தி²தாம் மாதரமுத்ஸுகேந த்³ரஷ்டும் மயாऽஶக்யமத⁴ந்யதாயா: ।
யூயம் த்விதா³நீம் குருத ப்ரபூர்ணாந் த்ரயோऽபி⁴லாஷாந் மம ஸாபி⁴யோக³ம் ॥ 5॥
வைத்³யா வஹேயுர்மம ம்ரு’த்யுபேடீம் நாந்யே ஶ்மஶாநம் ப்ரத²மாபி⁴லாஷ: ।
ஶ்மஶாநமார்கே³ ரஜதம் ஸுவர்ணம் விகீர்யதாம் ஸம்யகி³தி த்³விதீய: ॥ 6॥
ஹஸ்தௌ மதீ³யௌ ஶவபேடிகாயா: விலம்ப்³யமாநௌ ப⁴வதாம் த்ரு’தீய: ।
த்யஜேத் ப்ரபு⁴த்வம் மரணாவஸந்நம் ப்ராயேண ராஜாநமிதி ப்³ருவந்தி ॥ 7॥
தாம் யூயமார்யா விததா²ம் குருத்⁴வம் பூ⁴யாத் ஶுப⁴ம் வோऽத்³ய தி³வம் வ்ரஜாமி ।

ஶ்ருத்வா கி³ர: து:³க²கரீ:இமாஸ்தே ஸப்ரஶ்ரயம் பூ⁴பமித³ம் ஹ்யப்ரு’ச்ச²ந் ॥ 8॥
கர்தவ்யமஸ்மாபி⁴ரவஶ்யமேவ ஹ்யபீ⁴ஷ்டமஸ்மத்³த³யிதப்ரபோ⁴ஸ்தே ।
ப்ரஷ்டவ்யமத்ராஸ்தி ததா²பி ராஜந் ஏதேஷு க்ரு’த்யேஷு தவாஸ்தி கோऽர்த:² ॥ 9॥
க்ரு’ச்²ரேண ராஜா ஸ்மயமாந ஈஷத் ஶநைரவோசத் ஶ‍்ரு’ணுதேமமர்த²ம் ।
விநேஶ்வரேச்சா²மக³தை³ர்ந ருக்³ணம் ஸ்வஸ்த²ம் கதா³ப்யத்ர கரோதி வைத்³ய: ॥
10॥
ஸுவர்ணரூப்யாதி³த⁴நேஷு ஸாகம் ம்ரு’தேந நைதீஷத³பீஹ லோகே ।
ஶிஶுர்யதா²க³ச்ச²தி ரிக்தஹஸ்தஸ்ததை²வ நிர்க³ச்ச²தி வை ம்ரு’தோऽபி ॥ 11॥
இதி வத³தி மஹீஶே த³ண்ட³பாலாந் மஹாட்⁴யாந்
அவிரலமவஸந்நாஸ்தேऽபி பா³ஷ்பாநமுஞ்சந் ।
க³தவதி த⁴ரணீஶே ஸ்வர்க³முத்ஸ்ரு’ஜ்ய ஸர்வம்
ஜலதி⁴மபி⁴ஸஸாரேவாதிகி²ந்நா தி³நஶ்ரீ: ॥ 12॥
- பத்³யஸூசீ

23. மண்டே³லாய ஶ்ரத்³தா⁴ஞ்ஜலி:

யோ ஜஜ்ஞேऽஸிதவர்ணபூ⁴பதிகுலேऽவாஙாப்²ரிகாபூ⁴ஸ்த²லே
யேந ஶ்வேதஜநப்ரஶாஸநவிரோதா⁴ர்த²ம் க்ரு’தோ விக்³ரஹ: ।
யோ ஶ்வேதை: ப³ஹுவத்ஸராவதி⁴ தநுத்³வீபே நிப³த்³தோ⁴ऽப⁴வத்
யோ பஶ்சாத் ஸகலை:ஸிதாஸிதஜநைர்தே³ஶேஷு ஸம்பா⁴வித: ॥ 1॥
ராஷ்டாத்⁴யக்ஷபத³ம் முதா³ஸவிநயம் தீ⁴ரேண யேநார்ஜிதம்
நோபே³ல்பா⁴ரதரத்நபத³வீபா⁴க்³யோ மஹாந் நி:ஸ்ப்ரு’ஹ: ।
கா³ந்தீ⁴மார்க³சர:ஸதா³ஸ்மிதமுகோ² லோகப்ரிய:ஸஜ்ஜந:
மண்டே³லாக்²யமஹோத³யாய ப⁴வதே ஶ்ரத்³தா⁴ஞ்ஜலிம் த³த்³மஹே ॥ 2॥
- பத்³யஸூசீ

24.ஸாஹம் பீ⁴தி:

அஜ்ஞாநாந்மே ஜநநமப⁴வத் போஷிதா து³ர்நயேந
நைராஶ்யம் மே த³யிததநுஜ: ஸோத³ர: காலநாஶ: ।
ஶத்ருர்வ்ரு’த்³தே⁴ரலகு⁴கரணம் பீட³நே ச ப்ரஜாநாம்

ஸாஹம் பீ⁴திர்ஹ்ரு’த³யவஸதி: கண்டகம் லோகமார்கே³ ॥ 1॥
நைகாந் வர்ணாந் க²லு ஸரடவத்³தா⁴ரயந்தீ ஸலீலம்
ப்ரக்²யாதாஸ்மீத்யவஹிதமதி:குத்ரசித் கா³ட⁴ஶங்கா ।
ஆஶாப⁴ங்க்த்ரீ க²லு யுவஜநே த்⁴வம்ஸிநீ ஸுஸ்ப்ரு’ஹாயா:
லக்ஷ்யச்சே²த்ரீ ஸரலமநுஜாநந்வஹம் க்லேஶயாமி ॥ 2॥
ஏக:ஸ்வாமீ யமஹமநிஶம் ஸம்ஸ்மரந்தீ ப்ரவேபே
யேநாஜ்ஞப்தா மநுஜமநஸ:ஸத்வரம் ப்ரத்³ரவாமி ।
க்²யாதோ லோகே குஶலமதிபி⁴ர்விஶ்வஜேதா விவேக:
தம் ஹே மர்த்யா வ்ரஜத ஶரணம் ஶூந்யதாம் யாமி ஶீக்⁴ரம் ॥ 3॥
(இங்க்³லிஶ்:அந்தர்ஜாலம்)
- பத்³யஸூசீ

25. துஷ்டி:

(3-5-4-4)

சித்ரஶலப⁴மபி⁴தா⁴வஸி சேத்த்வம் தம் க்³ரஹீஷ்யஸி கதா³பி ந மித்ர ।
த்வம் ப⁴விஷ்யஸி யதா³ நிரபேக்ஷ:ஸ்வைரமேவ ஸ உபைதி க²லு த்வாம் ॥ 1॥
தத்³வதே³வ யதி³ வாஞ்ச²ஸி துஷ்டிம் தாம் து கதா³ப்யநுஸ்ரு’த்ய ந க³ச்சே:² ।
யத்³யுதா³ஸ இவ திஷ்ட²ஸி சேத்த்வாம் ஸ்வேச்ச²யைவ க²லு ஸா த்வபி⁴தா⁴வேத் ॥
2॥
- பத்³யஸூசீ

26. க்³ரு’த்⁴ரஶஶௌ

உத்துங்க³வ்ரு’க்ஷே ஸஸுக²ம் நிஷண்ணம் க்³ரு’த்⁴ரம் க்ரியாஹீநமவேக்ஷ்ய கஞ்சித்
।
த⁴ராநிவிஷ்ட: ஶஶகஸ்தமூசே ஸாத்⁴யா நு கிம் நிஷ்க்ரியதா மயாபி ॥ 1॥
கிம் ஸம்ஶயம் மித்ர,ஸுகே²ந திஷ்டே²த்யுக்தோ ஸ பூ⁴மௌ நிஷஸாத³தூஷ்ணீம் ।
ஹந்த க்ஷுதா⁴ர்தேந ஸ ஜம்பு³கேந வ்யாபாதி³தோ ப⁴க்ஷித ஏவ தூர்ணம் ॥ 2॥
உச்சை:ஸ்தி²தஸ்யைவ ஹி ஜீவயாத்ரா ஸித்³த்⁴யேந்ந குர்வந்நபி கர்ம கிஞ்சித் ।

அந்யோऽநுவ்ரு’த்திம் யதி³கர்தும்மிச்சே²த் த்⁴ருவம் விநஶ்யேத் ஶஶவத் ஸ ஶீக்⁴ரம் ॥
3॥
(இங்க்³லிஶ்:அந்தர்ஜாலம்)
- பத்³யஸூசீ

27. ப³ஸ்ததுரங்க³மௌ

க்ரு’ஷீவல: பாலயதி ஸ்ம கஶ்சித் ப³ஸ்தம் ஹயம் சைவ க்³ரு’ஹே ஸ்வகீயே ।
யதா³ஹயஸ்த்வாமயபீடி³தோऽபூ⁴த் ஸ வாஜிவைத்³யம் த்வரயாநிநாய ॥ 1॥
பரீக்ஷ்ய வைத்³ய: ப்ரஸப⁴ம் துரங்க³மயச்ச²த³ஸ்மாயக³த³ம் மஹார்க⁴ம் ।
ப³பா⁴ண போ: ⁴ கா²த³ய ஜாயுநேமமஶ்வம் ஸயத்நம் தி³வஸத்ரயம் த்வம் ॥ 2॥
ப⁴வேத் துரங்க:³ஸப³லோ நிரீதி: ப⁴வே:ஸஹர்ஷஸ்த்வமபி ப்ரஸந்ந: ।
யத்³யந்யதா² சேத் ப்ரஸப⁴ம் துரங்க³ம் ஹந்யா ந யாவத் ப்ரஸரேத்³விகார: ॥ 3॥
விஷக்ரிமிக்³ரஸ்தஹயாத் யதா²ந்யஜீவீ லபே⁴ந்நாமயதோ³ஷமாஶு ।
ததா²ப்ரமத்தஸ்த்வமிமம் துரங்க³ம் தி³நத்ரயம் பாலய ஸாநுகம்பம் ॥ 4॥
ஆதே³ஶமேநம் ஶ்ருதவாந் ஸமீபே ஸ்தி²த:ஸ ப³ஸ்தோऽவஹிதஸ்ததா³நீம் ।
க்ரு’ஷீவலஸ்த்வஶ்வமகா²த³யத்தம் தி³நேऽக³தே³ந ப்ரத²மே யதோ²க்தம் ॥ 5॥
உவாச ப³ஸ்தோ விநயாந்விதோऽஶ்வம் போ⁴ மித்ர ஶீக்⁴ரம் ஸப³லோ ப⁴வ த்வம் ।
யத்³யந்யதா² த்வாம் க்ரு’ஷகஸ்து ஹந்யாது³த்திஷ்ட² யத்நேந ஜிஜீவிஷுஶ்சேத் ॥
6॥
உத்தா²துமஶ்வஸ்து மநாக் ந யேதே ததை²வ சாபூ⁴த³ஹநி த்³விதீயே ।
ப³ஸ்தஸ்த்ரு’தீயேऽஹநி பூ⁴ய ஏவ ஹயம் க்ரு’பாலு:ஸமுபாஜகா³ம ॥ 7॥
உவாச கஷ்டம் ஶ‍்ரு’ணு மாம் ஶ்வ ஏவ நிஸ்ஸம்ஶயம் த்வம் யமஸத்³ம க³ந்தா ।
யதி³ த்வமுத்திஷ்ட²ஸி சேந்ந மித்ர யதஸ்வ தஸ்மாத³து⁴நைவ ஶீக்⁴ரம் ॥ 8॥
ஶ்ருத்வா கி³ரஸ்தஸ்ய ஹயஸ்ததா³நீம் ஶநை: ஶநை: பீ⁴ருதயோத³திஷ்ட²த் ।
ப³ஸ்த:ஸஹர்ஷம் வ்யநத³த்ஸுதீ³ர்க⁴ம் ஶ்ருத்வாக³மத் பீ⁴தக்ரு’ஷீவலோऽத்ர ॥ 9॥
பாதை:³ஸ்தி²தம் தம் துரக³ம் விலோக்ய ஸாநந்த³முச்சைரவத³த் ஸ்வப்⁴ரு’த்யாந் ।
அயம் மமாஶ்வோऽத்³ய க³தா³த்³விமுக்த: பூ⁴யாந்மஹோ மே நிலயேऽத்³ய ஏவ ॥ 10॥
ஹநாம ப³ஸ்தம் தரஸா ஸுபுஷ்டம் பிபா³ம கா²தா³ம ச ப³ஸ்தஸூபம் ।

ப்ராயேண ஸத்கார்யபரோ ஹி ஜந்து:ஸுகர்மணா ஸ்வேந லபே⁴த நாஶம் ॥ 11॥
(இங்க்³லிஶ்-அந்தர்ஜாலம்)
- பத்³யஸூசீ

28. ஶுநககீ³தம்

ஆத்மந்யப்யதி⁴கம் மயி த்வமநிஶம் ஸக்தோ த³தா³ஸிஸ்வகம்
க்ரு’த்ஸ்நம் யத்³யபி தே மதீ³யமணுகம் கா²த்³யம் ஸ்த²லம் ப்ரேம ச ।
த³த்தம் மே வத³நம் யதா³நவரதப்ரேம்ணா த்வயா லிஹ்யதே
ஸ்வர்கா³நந்த³விட³ம்ப³நம் மம ததா³ த⁴ந்யோऽஸ்மி ஹே குக்குர ॥ 1॥
ஸத்யம் த்வம் ந ப⁴வேர்மதீ³யமகி²லம் ப³ஹ்வாஶ்ரயம் ஜீவிதம்
ஸம்பூர்ணம் ந ப⁴வேத் ததா²பி ஶுநக த்வத்ஸ்பர்ஶஸௌக்²யம் விநா ।
ப்ரேத்ய த்வம் யதி³ யாஸ்யஸி ப்ரியஸக²ஸ்வர்கே³தரம் ஸத்பத³ம்
ஸ்வர்க³ம் சாபி விஹாய தத்பத³மஹம் க³ந்தாஸ்மி நிஸ்ஸம்ஶயம் ॥ 2॥
- பத்³யஸூசீ

29. க³ருட³ஸ்துதி:

யா தூ³ரத்³ரு’ஷ்டிஸ்தவ ப⁴க்ஷ்யஜந்தௌ ததை²வ லக்ஷ்யே ஹி மமாபி ஸம்ப⁴வேத் ।
யதா²த்ஸி ஜந்தும் ஸ்வமுகே²நவித்³த⁴ம் ததை²வ பு⁴ஞ்ஜ்யாம் மமபாணிநார்ஜிதம் ॥
1॥
யதா²த்³விதீய: ட³யஸேऽம்ப³ரே த்வம் ததை²வ தை⁴ர்யேண மஹத்வமாப்நுயாம் ।
நைதத்³விசித்ரம் யத³பூ⁴ர்க³ருத்மந் வாஹோ ஹரே:ஸத்³கு³ணவாரிதே⁴ நமோ ॥ 2॥
- பத்³யஸூசீ

30. விஹக:³ மது⁴கரஶ்ச

ஶ்ரமார்ஜிதம் த்வந்மது⁴ மிஷ்டமந்யே ஸுகே²ந மர்த்யா: க²லு சோரயந்தி ।
கத²ம் ந கி²ந்நோऽஸி வதே³தி ப்ரு’ஷ்ட: க²கே³ந கஶ்சிந்மது⁴ப: கதா³சித் ॥ 1॥
முஷ்ணந்து மூடா⁴ மம கிம் மநுஷ்யா கரோமி பூ⁴யோ மது⁴ லீலயாஹம் ।
யாவந்ந முஷ்டம் மம கர்மதா³க்ஷ்யம் முஷ்டம் ந கிஞ்சித் விஹகே³த்யுவாச ॥ 2॥
(இங்க்³லிஶ்:அந்தர்ஜாலம்)

- பத்³யஸூசீ

31.ஸ்வல்பாபா⁴வாத் ஸம்ப⁴வேத் ஸர்வநாஶ:

கீலாபா⁴வாந்நோபயுக்தம் கு²ரத்ரம் தஸ்யாபா⁴வாந்நோபயுக்தஸ்துரங்க:³ ।
அஶ்வாபா⁴வாத் ப்ராசலந்நைவ ஸாதீ³ யுத்³தே⁴ ஹாநி: ப்ராப⁴வத் ஸாத்³யபா⁴வாத் ॥
1॥
யுத்³தே⁴ கா⁴தாத் ராஜ்யமேவ ப்ரணஷ்டம் கீலாபா⁴வாதே³வ ராஜ்யஸ்ய நாஶ: ।
ஸ்வல்பாபா⁴வாத் ஸம்ப⁴வேத் ஸர்வநாஶ:ஹந்தாநூஹ்யா ஹேதுகார்யப்ரணாலீ ॥ 2॥
(இங்க்³லிஶ்;நர்ஸரி ரைம்)
- பத்³யஸூசீ

32. சி²த்³ராந்வேஷீ

“க்ரு’தகஶுகோऽயம் வ்யத²யதி மாம் ஸுப்⁴ரு’ஶம் கேந நிர்மிதோ வத³ மே ।
கர்தா கர்மண்யபடு:ஸம்ஶீதிர்மம ந தத்ராஸ்தி ॥ 1॥
க்ரு’தகா க²கா³ மயா கதி ஸுப⁴கா³ விஹிதா க்வ சாருதா தேஷாம் ।
க்வேத³ம் வைரூப்யம் போ: ⁴ அபஸாரயதேமமது⁴நைவ ॥ 2॥
கிமித³ம் ஶுகஸ்ய துண்ட³ம், கோ நிக³த³தி கண்ட²இதி ஶுகஸ்யேமம் ।
ஶுகபக்ஷௌ கிமிமௌ வத³? பாதௌ³ வக்ரௌ நகா² நிம்நா: ॥ 3॥
இத்த²ம் ஜல்பதி ஸுசிரம் க்ரு’தகவிஹக³க்ரு’திவிசக்ஷணே ஸஹஸா ।
தமபி⁴ப⁴வந்நிவ கீர: தரஸோத³பதத்³க³வாக்ஷாத்³வை ॥ 4॥
- பத்³யஸூசீ

33. கோऽஸௌ விகார:?
கார்யாய கோஷ்ட²ம் ப்ரவிஶாமி பஶ்சாத³ஹம் குதோऽத்ரேதி விசிந்தயாமி ।
குத்ராபி கோ³ப்யம் து நிவேஶ்ய பஶ்சாத் தத்³வஸ்து குத்ரேதி க்³ரு’ஹே ஹ்யடாமி ॥
1॥
வ்ரு’த்³தே⁴ந மித்ரேண சிரம் ப்ரபா⁴ஷே கிம் நாம தஸ்யேதி ச தர்கயாமி ।
கரோமி கிம் வைத்³ய வதே³தி ப்ரு’ஷ்டோऽக³த³த்³த⁴நம் தே³ஹி ததோ வதா³மி ॥ 2॥
- பத்³யஸூசீ

34.அதிதி²ஸத்கார:

“ஸ்வாக³தம் ஸ்வாக³தம் துப்⁴யம் சிராத்³த³ர்ஶநமாக³தா: ।
அத்³யாஸ்மாகம் தி³நம் த⁴ந்யமதர்கிதஸுகா²வஹம் ॥ 1॥
(மயாத்³ய கிம் க்ரு’தம் பாபம் தத்ப²லோऽயம் ஸமாக³ம: ।
த⁴நவ்யயஸ்ததா² காலஹரணம் மே ப⁴வேத்³த்⁴ருவம்) ॥ 2॥
அலங்குருத ஸந்மாந்யா ஆஸநாநி யதா²ஸுக²ம் ।
(பர்யாப்தாந்யாஸநாந்யத்ர ந ப⁴வேயுரிதி ஸ்ப்ரு’ஹா) ॥ 3॥
ஆநந்தோ³த³தி⁴மக்³நோऽஹம் த்வத்³பா³லாஶ்சாக³தா இதி ।
(மர்கடாஸ்தே விநஷ்டம் ஸ்யாத் ஸர்வம் வஸ்த்வத்ர க²ண்டி³தம்) ॥ 4॥
த³தா³ம பேயம் கிம் ப⁴க்ஷ்யம் ப்³ரூத² வாஞ்ச²த² நிஸ்த்ரபா: ।
(ப⁴க்ஷயிஷ்யந்தி பாஸ்யந்தி ஸர்வம் ஸத்³யோ யத³ர்பிதம்) ॥ 5॥
புத்ர்யா மே கா³யநம் யூயம் ஶ்ரோதுமர்ஹத²ஸுஸ்வரம் ।
(க்ரு’தார்தோ²ऽஸ்மி ஸுதாம் ஶ்ருத்வா பலாயந்தே யதி³ த்³ருதம்) ॥ 6॥
“த்³ரஷ்டும் புத்த²லிகாசித்ரம் மே பா³லா ஆக³தாத்ர வை ।
அஸ்மத்ஸாக்ஷாத்கரம் தோ³ஷபூரிதம் க்ஷம்யதாம் யத:” ॥ 7॥
இதி கிம் வக்ஷி?ஸுகரமிதா³நீமேவ தத்³ப⁴வேத் ।
பா⁴ர்யே ஸாக்ஷாத்கரம் தேப்⁴ய: சாலயாஶு விசக்ஷணே ॥ 8॥
“அஸ்மத்ஸாக்ஷாத்கரம் சாபி ஸதோ³ஷம்”இதி பா⁴ஷஸே? ।
அஹோ, மம ஹி தௌ³ர்பா⁴க்³யம்,க்ஷம்யதாம் கரவாணி கிம்? ॥ 9॥
“ஸ்வஸ்தி வோऽஸ்து க³மிஷ்யாமோ ப்ராதிவேஶ்யக்³ரு’ஹம் த்³ருதம்” ।
இதி கிம் வத³த²,க்ஷிப்ரம் மிலாமோ ப⁴வதாத் ஶுப⁴ம் ॥ 10॥
(ஸம்பந்நம் ஸுதி³நம் தி³ஷ்ட்யாऽஹோ மே பத்ந்யா: ப்ரக³ல்ப⁴தா ।
வித்³யுத்தந்தூ ஸாத⁴நஸ்ய நிப்⁴ரு’தம் விசகர்ஷ யா ॥)” ॥ 11॥
(ஸாக்ஷாத்கர:=டேலிவிஶந்)
- பத்³யஸூசீ

35. மஹாந்த ஊசு:

தரோரத⁴ஶ்சேத்³யதி³முஷ்டிமாநமந்நம் ஸுராயாஶ்சஷகம் ச காவ்யம் ।
த்வம் கா³நலோலா மம பார்ஶ்வதோऽஸிஸ்வர்கா³யதே காநநமேவ காந்தே ॥ 1॥
குரு ப்ரபூர்ணம் மது⁴பாநபாத்ரம் ப்ரயாதி கால: ப்ரஸப⁴ம் ப்ரியே த்வம் ।
ஶ்வோ ந ப்ரஸூதம் ச விசேதநம் ஹ்யோ யத்³யத்³ய மிஷ்டம் வத³ கிந்நு தாப்⁴யாம் ॥
2॥
(இங்க்³லிஶ்: ஏட்³வர்ட்³ ப²़ ித்²ஸ் ஜேரால்ட்:³ ருப³யத் ஆப²़ ் உமர் க²யாம்)
பத்³ப்⁴யாம் ஹி க³ச்ச²ந் யதி³குக்குர:ஸகே²
ஜநப்ரஶம்ஸாம் லப⁴தே கதா³சந ।
ஸா கேவலம் தஸ்ய க³தே:ஸுஶக்யதாம்
ந சாருதாம் ஸூசயதீதி நிஶ்சிதம் ॥
(இங்க்³லிஶ்:ஸாமுயல் ஜாந்ஸந்)
ப³ஹவ: புருஷா லோகே மூடா⁴ ஏவ ப⁴வந்தி வை ।
யோऽபி⁴ப்ராய: ப³ஹூநாம் ஸ: மௌட்⁴யஜந்யோ ப⁴வேத³த: ॥
(இங்க்³லிஶ்: ப³ர்ட்ரேந்ட்³ ரஸேல்)

யந்மயாऽபரிவர்த்யம் தத்³யதா²ஸ்வீகரவாண்யஹம் ।
தே³ஹி மே மநஸ: ஶாந்திம் தே³ஹி தை⁴ர்யம் ததா² ப்ரபோ⁴ ॥
யந்மயா பரிவர்த்யம் ச குர்யாம் தத்பரிவர்தநம் ।
யதா² தே த்வபி⁴ஜாநாமி விவேகம் தே³ஹி மே ததா² ॥
(இங்க்³லிஶ்;ரைந்ஹோல்ட்³ நீபூ³ர்)
மது³த்கடேச்சா² விஹக³ஸ்ய கூஜிதை: ப்ரஶாந்திமாப்நோத்யஹமப்யமேயம் ।
ப்ரஹர்ஷமாப்நோமி விஹங்க³வந்மந்-முகே²ந கா³யே: கிமபீஶ்வர த்வம் ॥
மம சேதஸ்தவ ப்ரேம்ணா ஶரீராத்³க³க³நம் க³தம்
த்வயாஹமுத்³த்⁴ரு’தோ த்³வாப்⁴யாம் ஜக³த்³ப்⁴யாமப⁴வம் ப்ரபோ⁴ ।
ஸமாக³தே தவாதி³த்யே த்³ருதம் மத்³வர்ஷஸீகரை: ।
உந்நயேத்³வாரித⁴ரவத் மச்சேதஸ்தவ திக்³மதா ॥
(பர்ஸியந்/இங்க்³லிஶ்; ஜலாலுத்³தீ³ந் ரூமி)

ந பு³த்⁴யந்தே மம கி³ரோ ந போ⁴த்ஸ்யந்தே கதா³பி தே ।
தே³ஹி தேப்⁴ய:ஹ்ரு’த³ந்யம் வா ஜிஹ்வாமந்யாம் மஹேஶ மே ॥

(உர்தூ³;மிர்ஜ़ ா கா³லிப்³)
ஜக³த்³ஹி ரங்க:³ புருஷாஸ்து நர்தகா:
ஸ்த்ரியோऽபி⁴நேத்ர்யோ ப்ரப⁴வந்தி பஶ்யத ।
நிர்யாந்தி கேசித் ப்ரவிஶந்தி கேசித³-
த்ரைகோ வித⁴த்தே கில நைகபாத்ரதாம் ॥
(இங்க்³லிஶ்; விலியம் ஶேக்ஸ்பீயர்)
த⁴நிகேப்⁴யோ த⁴நம் லப்³த்⁴வா நிர்த⁴நேப்⁴யோ மதாநி ச ।
நாயக: ப்ரதிஜாநீதேऽந்யோந்யபீ⁴திநிவாரணம் ॥
(இங்க்³லிஶ்; மார்க் ட்வேந்)
யதி³ நரகப⁴யாத்த்வாம் ப்ராப்நுயாம் ஹே ப்ரபோ⁴ மாம்
ப்ரஹிணு நரகமேவ ஸ்வர்க³காமோ வ்ரஜேயம் ।
ப⁴வது மம நிஷித்³த: ⁴ ஸ்வர்க³மார்கோ³ யதி³ த்வாம்
அநுப⁴விதுமஹமிச்சு:²ஸ்வீகுரு த்வம் த்³ருதம் மாம் ॥
(அராபி³க்/இங்க்³லிஶ்; ராபி³ய ப³ஸ்ரி)
அர்தோ²ऽயமேவ ப்ரஜாதந்த்ரதாயா: ।
ப்⁴ரு’த்யோ ப⁴வேயம் ந தஸ்மாந்ந ப⁴ர்தா ॥
(அப்³ரஹாம் லிந்கந்)
தவாக்³ரத்³ரு’ஷ்டிர்யதி³ வர்ஷஸீமிதா
நிதே⁴ஹி ஶாலிம் த³ஶவர்ஷஸீமிதா
நிதே⁴ஹி வ்ரு’க்ஷாந் யதி³ஸா ஶதம் ஸமா:
ஸகே²த்வமத்⁴யாபய பா³லகாந் த்⁴ருவம் ॥
(சைநீஸ்; கந்ப²़ ்யூஸியஸ்)

- பத்³யஸூசீ

36.முக்தகாநி

இயம் ஹி ப்ரார்த²நா பூ⁴யாத் ப்ரத்யஹம் மே க்ரு’பாநிதே⁴ ।
யாத்³ரு’ஶம் ஸுக²மஸ்த்யத்³ய ஶ்வோऽஸ்து மே தாத்³ரு’ஶம் ப்ரபோ⁴ ॥ 1॥
க்ரு’தம் தத் க³தம் தத் ந கார்யம் ந க³ம்யம் மமாத்ராஸ்தி கிஞ்சித் ।
ஹர த்வம் த்³ருதம் மாம் த்வதீ³யம் பரிஷ்வஙக³மேவ ப்ரதீக்ஷே ॥ 2॥

புத்ரே ஶாலாம் ப்ரயாதே க³தவதி பிதரி க்ரேதுமக³த³ம்
யாச்ஞாமாத்³ரு’த்ய ப⁴ர்து: நிது⁴வநஸுக²மிச்சோ:² ப்ரியதமா ।
பு⁴க்தா ஶ்ராந்தா ஸுத்ரு’ப்தா ஸ்வபிதி ரமணமாஶ்லிஷ்ய ஸுசிரம்
ஸ்வேத³க்லிந்நாபராஹ்ணே விக³லிதபரிதா⁴நாऽமிதரதி: ॥ 3॥
(ம்ரௌப்⁴நௌ பஶ்சாத் யநௌகு:³முநியதிஸஹிதா ரம்யசரணா ।
அஸ்மிந் ரம்யசரணாநாம்நி நவவ்ரு’த்தே மக³ணரக³ணௌ தத³நு
ப⁴க³ணநக³ணௌ பஶ்சாத் யக³ணநக³ணௌ அந்தே கு³ருஶ்ச ப⁴வந்தி ।
முநியதிஸஹிதா ஸப்தாக்ஷராந்தே யதிஶ்ச ஸம்ப⁴வதி ।)
த³யிதேக்ஷணகு³ணப³த்³த:⁴ ஸ்வோத்³யோகா³ய தருணோ ஜிக³மிஷு: கிம் ।
ஸ்வக்³ரு’ஹாத்³ப³ஹிர்க³தோ வா ந ஹி தே³ஹல்யேவ ஜாநீதே ॥ 4॥
தஸ்யா முகே²ந்தோ:³ஸ்மிதசந்த்³ரிகா ஸா விநாஶயந்தீ ஸ்வமரீசிஜாலை: ।
சிந்தாதம: ப்ரேக்ஷகமாநஸாப்³தௌ⁴ ஆநந்த³வீசீர்ஜநயாஞ்சகார ॥ 5॥
ஸம்மார்ஜநீம் ஸ்வரஸநாம் க²லு மந்யமாநா:
கேசித் ஸ்வசித்தஶுசிதாம் புருஷா யதந்தே ।
குர்வந்த ஏவ கலுஷம் பரமாநஸம் தே
தூ³ஷ்ய़ ா ப⁴வந்தி பரிமார்ஜநதூ⁴லிதி³க்³தா: ⁴ ॥ 6॥
க³தம் ஶோகப்ரத³ம் சைவ ப⁴யப்ரத³மநாக³தம் ।
ந சிந்தயந் ஸ்மேரவக்த்ரோ ஜீவேத்³தீ⁴ர:க்ஷணாத்க்ஷணம் ॥ 7॥
யதி³ ஶ்ரத்³தா⁴லுஸ்த்வம் பரிணமதி நூத்நம் ப்ரதிதி³நம்
ப⁴வேத்ஸ்வப்ந:ஸத்யம் ப⁴வதி க⁴டநா விஸ்மயகரீ ।
ஸ்வஸாமர்த்²யே தை⁴ர்யே ப⁴ஜஸி த்³ரு’ட⁴தாம் தோஷஜநநீம்
ப்ரப⁴க்³நாஸ்வாஶாஸு ப்ரப⁴வஸி புந: ப்ரயதிதும் ॥ 8॥
(இங்க்³லிஶ்;அந்தர்ஜாலம்)
ஹர்ஷஸ்பீ²தே ப³ந்து⁴ஜநே ருத³ந்நஹமவாதரம் ।
ரோதி³ஷ்யதி ப்ரியஜநே ம்ரு’திர்மேऽஸ்து ஹஸிஷ்யத: ॥ 9॥
(உர்தூ³)

குதோ மத்த: ஜுகு³ப்ஸந்தே த்வயி ஸ்நிஹ்யந்தி மாநவா: ।
இதி ப்ரு’ஷ்டம் க்ரு’தாந்தேந ஜீவநம் ப்ரத்யபா⁴ஷத ।
த்வம் யதோ து:³க²த³ம் ஸத்யம் மித்²யாஹம் ஸுமநோஹரம் ॥ 10॥

(இங்க்³லிஶ்:அந்தர்ஜாலம்)
புருஷஸ்ய த்ரயோ ஸ்வப்நா: மாத்ரு’பா⁴விதசாருதா ।
ஜாயாபா⁴விதஜாரிண்ய: புத்ரபா⁴விதவைப⁴வம் ॥ 11॥
(இங்க்³லிஶ்:அந்தர்ஜாலம்)
கோऽபி ந ஹி பாட²யத்யுத்³கி³ரணமக்³ந்யக³ம்
ந ச கூலநாஶநம் வாரிதி⁴தரங்க³ம் ।
ந து வ்ரு’க்ஷப⁴ஞ்ஜநம் வாத்யாம் யுவாநம்
கே³ஹிநீவரணம் ச ஸஹஜாபத³ஸ்தாநி ॥ 12॥
(இங்க்³லிஶ்:அந்தர்ஜாலம்)
ப்ரக²ரரவிமயூகை:² பு²ல்லதாம் யாதி புஷ்பம்
பரிணமதி விஶுத்³த⁴ம் ஸ்வர்ணமக்³நௌ ப்ரதப்தம் ।
ப்ரப⁴வதி நவநீதம் மந்த²நாத் தக்ரபாத்ரே
ப்ரப³லபு³த⁴விவாதா³த் ஜாயதே விஶ்வதத்த்வம் ॥ 13॥
ந த்வம் ஸோऽஹம் மந்யஸே யம் த்வமேவ
ந த்வம் ஸோऽஸௌ மந்யதே ய: பரைஶ்ச ।
ஜ்ஞாதோऽஸ்மீத்த²ம் வை பரைரித்யவைஷி
நாஸி த்வம் போ: ⁴ கேவலம் ஶ்ரீஶவேத்³ய: ॥ 14॥
வித்தஸ்யூதே ஜநகஜநநீசித்ரமாதௌ³ நிதா⁴ய
பஶ்சாத்பத்ந்யா: தருணவயஸி ந்யஸ்தமஹ்நாய சித்ரம் ।
ப்ராப்தே மத்⁴யே வயஸி தத³நு ஸ்தா²பிதம் புத்ரிகாயா:
வார்த⁴க்யே வை அஹஹ நிஹிதம் பா³லகோ³பாலமூர்தே: ॥ 15॥
ப³தி⁴ரஸ்ய ஜக³ந்மூகமந்த⁴ஸ்ய ச தமோமயம் ।
ததா² கிங்கர்தவ்யதாமௌட்⁴யம் விவேகரஹிதஸ்ய வை ॥ 16॥
த⁴நேந தோஷோ ந கதா³சநேதி கா³தா²ஸ்தி ஸத்யம் ஶ‍்ரு’ணு மாம் பரந்து ।
ஹரே குரு த்வம் த⁴நிநம் ததா² தத்³யதா²ர்த²தாமாத்மநி ஸாத⁴யேயம் ॥ 17॥
த்³யுதி: ஶப்³தா³த் ப்ரவஹதி த்³ருதம் தஸ்மாத்³தி⁴ கேசந ।
ப்⁴ராஜமாநா ஹி த்³ரு’ஶ்யந்தே யாவத் ஸம்ஶ‍்ரு’ணும: ந தாந் ॥ 18॥
விவேகஹீநைர்மநுஜைர்மதா³விலை: க்ரு’தம் விலோக்ய ப்ரக்ரு’தே: ப்ரதூ³ஷணம் ।
ப்ரவாஹபூ⁴கம்பபயோதி⁴வீசிபி: ⁴ ஜநாந் ஜகா⁴நாஶு ஜநார்த³நோ ருஷா ॥ 19॥

- பத்³யஸூசீ

37. சந்த்³ரிகா

வணிக்³வர: கஶ்சிது³வாஸ வித்தவாந் ஹரே: க்ரு’பாபாத்ரக³தோ ஸ்வகர்மணா ।
ப்ரியாஸமேதோ நக³ரே மஹாபுரே ஸ்வத⁴ர்மமாஶ்ரித்ய ஸுநந்த³நாபி⁴த:⁴ ॥ 1॥
ஸுநந்த³நஸ்யாப்ரதிமா வதூ:⁴ க்ஷமா ஸ்வப⁴ர்துரிஷ்டா கு³ணரூபஸம்பதா³ ।
பரஸ்பரஶ்ரீப்ரத²நேந ப³ந்து⁴ரௌ நிஶாம்ரு’கா³ங்காவிவ தௌ ப³பூ⁴வது: ॥ 2॥
தயோர்த்³வயோர்த⁴ர்ம்யஸுகே²ஷு ஸக்தயோரஜாயதாபூர்வஸுக²ப்ரதா³ஸுதா ।
ப்ரமோத³யந்தீ பிதரௌ ஸ்வலீலயா ஶரீரப³த்³தா⁴ர்ஜிதஸத்க்ரு’திர்யதா² ॥ 3॥
ஸுதப்தஜாம்பூ³நத³வர்ணபா⁴ஸ்வரா ஶிரீஷபுஷ்பாத³பி கோமலாக்ரு’தி: ।
விலோகநேநைவ மஹார்க⁴ஹர்ஷதா³ யதா²ர்த²நாம்நீ க²லு சந்த்³ரிகாபி⁴தா⁴ ॥ 4॥
ஶிஶுர்ஜநந்யா:ஸ்தநபாநவாஞ்ச²யா யதா³ ரஜந்யாமருத³த் பிதா த்³ருதம் ।
ப்ரியாத்மஜாப்ரேமதுலாநவஸ்தி²தோ ப்ரஸுப்தபத்நீம் கத²மப்யபோ³த⁴யத் ॥ 5॥
யதா³ர்ப⁴க:ஸர்துமத² ப்ரவர்ததே புர: ப்ரயாஸேந ஶநை:ஸ்வவக்ஷஸா ।
த்ரிவிக்ரமக்ராந்திநிப⁴ஸ்தயோஸ்ததா³ஹிமாலயாரோஹணவந்மஹோத்ஸவ: ॥ 6॥
தடி³த்ப்ரபா⁴வத்ஸ்பு²ரது³ஜ்ஜ்வலஸ்மிதம் ப்ரத³ர்ஶயந்தீம் தநயாம் யத்³ரு’ச்ச²யா ।
க்ஷமா நிஜாங்கே விநிவேஶ்ய நிர்வ்ரு’தா முஹுர்முஹுஶ்சும்ப³தி நைவ த்ரு’ப்யதி ॥
7॥
வசோபி⁴ரப்யர்த²விவர்ஜிதை: ஶிஶோ: பிதா த்வபி⁴ப்ராயசயாந் ஹி பு³த்⁴யதே ।
யதா²ம்ப³ரே மேக⁴பரம்பராக்ரு’தாவவைதி பா³லோ ம்ரு’க³ரூபஶ‍்ரு’ங்க²லாம் ॥ 8॥
ஸ்வகாயமுத்³த்⁴ரு’த்ய கரௌ த⁴ராதலே நிவேஶ்ய ஜாநுத்³வயமப்யஸௌ ஸுதா ।
யதா³ பரிக்ராமதி வீக்ஷிதும் ஜக³ந்நிமஜ்ஜதஸ்தௌ க²லு ஹர்ஷஸாக³ரே ॥ 9॥
விநாஶ்ரயம் திஷ்ட²தி சந்த்³ரிகாத்³ய வை அஹோ பரிக்ராமதி பி⁴த்திமாஶ்ரிதா ।
விநாவலம்ப³ம் சலிதும் ப்ரவர்ததே புர:ஸ்வஶக்த்யேத்யப⁴வந்ஸமுத்ஸவா: ॥ 10॥
குதூஹலப்ரேரிதசேஷ்டநோத்³யதா ஸுதா யதா³ ப்⁴ராம்யதி வேஶ்மநி த்³ருதம் ।
தயா க்ரு’தோ நூபுரஶிஞ்ஜிதஸ்வந:குடும்ப³ஸங்கீ³தலய: ப்ரதீயதே ॥ 11॥
மநோஜ்ஞமஸ்பஷ்டமுதீ³ரிதம் தயா க்ஷமா யதா³ம்பே³தி பத³ம் ப்ரஶுஶ்ருவே ।
விவேத³ ஸௌக்²யம் பரமம் ததா²முநிர்மஹேஶஸாலோக்யபதே³ யதா² ப⁴ஜேத் ॥ 12॥

யதா³ஸுதா ப்ரஶ்நஸுமை: ஶதை:க்ஷமாமவாகிரத்³ரம்யபதை³ர்நிரந்தரம் ।
தது³த்தரப்ராப்திமுபேக்ஷ்ய சும்பி³தா முகே²ऽம்ப³யா வாக்ப்ரதிப³ந்த⁴நாஶயா ॥ 13॥
புராணராமாயணபா⁴ரதோத்³த்⁴ரு’தா: கதா:² பிதா ஶ்ராவயதி ஸ்ம சந்த்³ரிகாம் ।
ப்ரதோ³ஷகாலே நலிநை:ஸஹாத்மஜாவிலோசநே மீலத இத்யபேக்ஷயா ॥ 14॥
-2-

யாதே காலே சந்த்³ரிகாபூ⁴த்குமாரீ ஶாலாம் யாந்தீ ஹ்ரு’த்³யமித்ரை:ஸமேதா ।
பித்ரோஸ்தஸ்யாஇங்கி³தேஷ்டார்த²ஸித்³தௌ⁴ ப்ரேம்ணாஸர்வம்குர்வதோராத்மத்ரு’ப்த்யை
॥ 15॥
புத்ர்யாம் ஶுப்⁴ரை: ஹாஸகல்லோலபே²நைராநந்தா³ப்³தௌ⁴ மஜ்ஜயந்த்யாமுபௌ⁴
தௌ ।
வ்யாதி⁴க்³ராஹ:ப்ராஹரத் த்³ராக்க்ஷமாம் தாமீர்ஷ்யாக்³ரஸ்தம் கிம் ப⁴வேத்³தை³வமேவம்
॥ 16॥
வ்யாதே⁴ர்பா³தா⁴ம் து³ஸ்ஸஹாம்ஸா கத²ஞ்சித் ஸோடு⁴ம் யேதே சந்த்³ரிகாக்ஷோப⁴பீ⁴த்யா
।
ஆப்தாநாம் வை ஶோப⁴நாகாங்க்ஷயா யத் குர்வந்த்யாஶாபா³த⁴நம் ஸம்ப⁴வேத்தத் ॥
17॥
வ்யாதி⁴வ்யாதோ⁴ வாகு³ராம் க்³லாநிரூபாம் ப்ரக்ஷிப்யாஸ்யா: கோமலே ஶ்லக்ஷ்ணதே³ஹே
பா⁴மிந்யேணீம் ரோத³யாமாஸ யாவத் வைத்³யாந் ப⁴ர்தாநாயயத்தாவதே³வ ॥ 18॥
வைத்³யா ருக்³ணாம் நைகரீத்யா பரீக்ஷ்ய காம்யாத³ந்யம் நிர்ணயம் ப்ராப்தவந்த: ।
ரோக³ஸ்தஸ்யா பே⁴ஷஜாதீதவ்ரு’த்திம் ப்ராப்தஸ்தஸ்மாத்³து³ர்க³ம:ஸ்வாஸ்த்²யமார்க:³
॥ 19॥
வைத்³யா ஊசுர்நைக³மம் தே ப்ரியாயா பை⁴ஷஜ்யார்த²ம் குர்மஹே ஸர்வயத்நாந் ।
தை³வாயத்தம் ஸ்வாஸ்த்²யமஸ்யா இதா³நீம் நோபேக்ஷ்ய: ஸ்யாதா³தி³தோ
வ்யாதி⁴வஹ்நி: ॥ 20॥
காலே காலே ஸேவ்யமாநா ஸ்வப⁴ர்த்ரா ம்ரு’த்யோர்பீ⁴தாऽப⁴க்ஷயத் ஶ்ரத்³த³தா⁴நா ।
ஸர்வாந் ஜாயூந்வைத்³யத³த்தாந் ததா²பி க்³ரீஷ்மே குல்யேவாப⁴ஜத்கார்ஶ்யமாஶு ॥
21॥
ஆர்தா தந்வீ ம்லாநபுஷ்போபமா ஸா ஸ்வாஸ்த்²யப்ராப்திம் காங்க்ஷமாணா கத²ஞ்சித்
।

த்³ரஷ்டும் யாதா தாபஸம்ஸுப்ரஸித்³த⁴ம் தீ³நாநாம் வை ஜ்ஞாநிநோ விஷ்ணுகல்பா:
॥ 22॥
பூஜ்ய ஜ்ஞாநிந்நாஶ்ரிதாநாம் ஶரண்யம் தீ³நா சாஹம் ப்ரஶ்ரிதா த்வாம் ப்ரபத்³யே ।
வ்யாதி⁴த்ரஸ்தாமேகபுத்ரீம் ச ஸாத்⁴வீம் காருண்யாப்³தே⁴ பாஹி மாமித்யவோசத் ॥
23॥
ஸித்³தோ⁴ வ்ரு’த்³தோ⁴ தாம் த³யாபூர்ணத்³ரு’ஷ்ட்யாऽபஶ்யத் பஶ்சாத் மீலிதாக்ஷோ
ப³பூ⁴வ ।
பஶ்யந்தீ ஸா தம் முநிம் த்⁴யாநமக்³நம் ப்⁴ராந்தே சித்தே காமபி ப்ராப ஶாந்திம்॥ 24॥
ஶூலம் வ்யாதே⁴ஸ்தத்க்ஷணாதே³வ நஷ்டம் தீ³ப்தே தீ³பே த்⁴வாந்தவத் கே³ஹகக்ஷே
।
விஸ்ம்ரு’த்யாதி⁴ம் ஶாந்தசித்தா யயாசே ஸாதௌ⁴ பஶ்யத்யஞ்ஜஸோந்மீல்ய நேத்ரே
॥ 25॥
ஆஶ்சர்யம் மே க்³லாநிரந்தர்த³தா⁴தி த்வத்ப்ரேமௌக⁴ப்லாவிதா வல்லரீவ ।
ஸ்வார்த²ம் கிஞ்சித் காமயே நாபி பூ⁴யாத் புத்ர்யா:ஸ்வாமிந் ஜீவநே ஸத்³விபூ⁴தி: ॥
26॥
ஜ்ஞாநீ தஸ்யா:ப்ரார்த²நாம்ஸ்மேரவக்த்ர:ஶ‍்ரு’ண்வந் தாம்ஸ்வப்ரேமத்³ரு’ஷ்ட்யாப்⁴யஷிஞ்சத்
।
வத்ஸே மாபீ⁴ரித்யவோசத்ததை²வ ப்ராதா³த் புத்ர்யை கு³ஹ்யமந்த்ரோபதே³ஶம் ॥
27॥
மந்த்ரம் தாவத் த்வம் ப்ரயுங்க்ஷ்வ த்ரிரேவ பா³லே நோ சேத் நிஷ்ப²லத்வம் ஸ
க³ச்சே²த்
தஸ்மாத் பூ⁴யாத் த³த்தமந்த்ரப்ரயோக:³ க்ரு’ச்ச்²ரேஷ்வேவ ஸ்வல்பகார்யே ந வத்ஸே
॥ 28॥
இத்த²ம் ஸித்³த⁴ஶ்சந்த்³ரிகாம் போ³த⁴யித்வா ஹர்ஷோத்ஸிக்தாம் தாம்
க்ஷமாமித்யவோசத் ।
ப்³ரஹ்மாண்டே³ऽஸ்மிந் ஶாஶ்வதம் நாஸ்தி கிஞ்சிந்நிஶ்சிந்தாபூ⁴ர்ந்யஸ்ய பா⁴ரம்
ரமேஶே ॥ 29॥
ஸாது⁴ப்ரோக்தாம் வாசமாஸ்வாத³யந்தீ புத்ர்யா ஸாகம் ஸா க்ஷமா ஶாந்தசித்தா ।

48 sanskritdocuments.org



சந்த்³ரிகா விஸ்த்ரு’தகவிதாஸங்கலநம்

ப்ரத்யாவ்ரு’த்தா ஸ்வாலயம் நஷ்டபீ⁴தி:ஸந்த: போஷ்யஶ்ரேயஸேஸித்³த⁴ஹஸ்தா: ॥
30॥
சித்தம் தஸ்யா ஶாரதா³காஶதுல்யம் ஸ்வச்ச²ம் ஶாந்தம் ஸர்வதா³பூ⁴த்ததா²பி ।
ப்ராப்திஸ்தஸ்யா:ஸம்ஸ்ரு’தௌ ஸீமிதாஸீத் ரோகா³ர்தாகா³தூ³ர்த்⁴வலோகம் ஜவேந
॥ 31॥
தஸ்யா: புத்ர்யா: ஶோகஸம்ப்லாவிதாயா: கோ வா லோகே ஸாந்த்வநம் ஹந்த குர்யாத்
।
மாத்ரு’ப்ராயா கா ப⁴வேத³ர்ப⁴கஸ்ய மாதாநந்யா தே³ஹிநாம் ஸர்வவந்த்³யா ॥ 32॥
மாதூ ரூபம் த்³ரு’ஶ்யதே ஸர்வதோऽஸ்யா:வாண்யஸ்பஷ்டம் ஶ்ரூயதே ஸர்வகாலே ।
ஸ்பர்ஶ: ஸ்நிக்³தோ⁴ பா⁴ஸதே ஸ்வப்நமத்⁴யே வாத்ஸல்யார்த்³ராஹ்வாநஶைலீ ந
லப்³தா⁴ ॥ 33॥
பா³ஷ்பார்த்³ராக்ஷீமாத்மஜாம் ஸாந்த்வயித்வா கோபாக்ராந்தாம் ஸ்மேரவக்த்ராம்
சகார ।
க்ஷுத்³பா³தா⁴ம் ஸ்வாம் லீலயா நாவலோக்ய ப்ராதா³த³ந்நம் பீட³யந்த்யை ஸுதாயை
॥ 34॥
ஸோட்⁴வா புத்ர்யா து³ர்நயம் பா³ல்யஜாதம் தஸ்யை வ்ரு’த்திம் ஸஜ்ஜநாநாம் ஶஶாஸ
।
ஸ்வச்சா²யாயாமாஶ்ரிதாம் வ்ரு’க்ஷவத்ஸா புத்ரீம்ஸம்யக்ஸர்வகாலே ரரக்ஷ॥ 35॥
ஸர்வம் காலாத்க்ஷீணதாம் க³ச்ச²தீதி ப்ராஜ்ஞாநாம் ஸத்³பா⁴ஷிதஸ்யாநுரோதா⁴த் ।
ஶாந்தா பூ⁴த்வா சந்த்³ரிகா ஜந்மத³ஸ்ய ஸேவாம் கர்தும் கூ³ட⁴பா³தா⁴ ப்ரயேதே ॥
36॥
தாதஸ்ஸோऽபி ஸ்வாத்மஜாப்ரீணநார்த²ம் பத்நீப்ரேம்ணா வஞ்சிதோऽபி ஸ்வது:³க²ம் ।
கூ³ஹந்தஸ்யா: ஶிக்ஷணாரோக்³யவ்ரு’த்³த்⁴யை புத்ரீவக்த்ரஸ்மேரபி³ம்பை³ர்நநந்த³ ॥
37॥
காலே யாதே நைக³மோ காமவித்³தோ⁴ பா⁴ர்யாமந்யாம் லப்³து⁴மிச்சா²மவாப ।
சித்ரம் நைதஜ்ஜீவிநாம் ஸ்த்ரீஸுகே²ச்சா² ஸர்வேச்சா²ஸு ப்ராயஶோ து³ர்நிவார்யா
॥ 38॥

சந்த்³ரிகாபி யுவதிப்ரபா⁴ம் த³தௌ⁴ பு²ல்லது³ச்சகுசகுட்³மலஶ்ரியா ।

ப்ராபதுஶ்ச ஜக⁴நே விஶாலதாம் காபி மோஹகருசிர்முகே² ப³பௌ⁴ ॥ 39॥
லோலமுக்³த⁴பரிதா⁴வகேக்ஷணைர்வாயுநுந்நதநுநீலகுந்தலை: ।
பீ⁴ருதாக்தம்ரு’து³ஹாஸவிப்⁴ரமைர்நூபுரத்⁴வநிதமந்த³ஸங்க்ரமை: ॥ 40॥
ஆசகர்ஷ வநிதா அபி க்ஷணாச்சந்த்³ரிகா ஸஸுக²மாயதேக்ஷணா ।
கிம் புநர்யுவஜநாந் மஹாபுரே யௌவநஜ்வரஸுதப்ததே³ஹிந: ॥ 41॥
சந்த்³ரிகாமஹமபஶ்யமாபணே நேத்ரமேலநக்ரு’தௌ தயா ஸஹ ।
ப்ராப்தஸௌக்²யமதுலந்த்விதீரிதம் ஸ்நிக்³த⁴யூநி தருணேந கேநசித் ॥ 42॥
மத்³க்³ரு’ஹஸ்ய புரத: ப்ரயாதி ஸா ப்ரத்யஹம் மம ஹி பா⁴க்³யதே³வதா ।
இத்யவோசத³பர: க்ரு’தீ யுவா யௌவநஸ்ய விவிதா⁴ க³திர்த்⁴ருவம் ॥ 43॥
ஏகதா³த² நக³ரஸ்ய வாடிகாம் காமதி³க்³த⁴மநஸா ஸுநந்த³ந: ।
ஸஞ்சசார நிப்⁴ரு’தம் யத்³ரு’ச்ச²யா காம்ஶ்சந ஸ்த்ரியமபஶ்யதா³க³தாம் ॥ 44॥
ஸாபி தம் முஹுரவேக்ஷ்ய நைக³மம் க்ஷௌமவஸ்த்ரவரரத்நபூ⁴ஷிதம் ।
ஸ்வேங்கி³தப்ரகடநே ஹ்யஶக்ததாம் ப்ராப்ய பாத³பதலம் க³தா ஹ்ரியா ॥ 45॥
ஐக்ஷத ப்ரகடஸங்க³மேச்ச²யா நைக³ம: ப்ரு’து²நிதம்ப³ஶாலிநீம் ।
மத்⁴யமே வயஸி ஸம்ஸ்தி²தாம் ஸ்த்ரியம் பா⁴மிநீமதநுஸம்ஹதஸ்தநீம் ॥ 46॥
சூஷ்யவஸ்த்விவ ஹி யோஷிதோ வபுர்நிர்நிமேஷநயநேந பீயதே ।
தஸ்ய வீக்ஷணவிதா⁴நலஜ்ஜிதா த்³ரு’ஷ்டிபாதமவநௌ கரோதி ஸா ॥ 47॥
ஆஸஸாத³ மத³நாபி⁴பீடி³தோ தாம் ஸ்த்ரியம் விடபிமூலவர்திநீம் ।
காஸி தே³வி வத³ ஜந்ம குத்ர தே ஶ்ராவயேதி வநிதாம் ஜகா³த³ஸ: ॥ 48॥
மத்பிதா தி³வமகா³த் புரைவ மாமாத்மஜாஸஹிதநஷ்டப⁴ர்த்ரு’காம் ।
வித்³த்⁴யநாத²வநிதாம் கலாபி⁴தா⁴மித்யுவாச லலநாமணி:ஹ்ரியா ॥ 49॥
மாமவேஹி வணிஜம் ஸுநந்த³நம் ப்ராப்தவித்தப³லவைப⁴வம் ஜநம் ।
கே³ஹிநீ மம க³தா தி³வம் ருஜா மாம் விஹாய தநயாம் ச து:³கி²தாம் ॥ 50॥
பா⁴மிநி த்வத³நுராக³யாசகம் மாம் வ்ரு’ணீஷ்வ ஸஸுக²ம் ஸஹ த்வயா
மத்³க்³ரு’ஹே தவஸுதா ச வத்ஸ்யதீத்யப்³ரவீத்ஸ லலநாம் ஸுநந்த³ந: ॥ 51॥
தஸ்ய ரூபவிப⁴வைஶ்ச மோஹிதா பஞ்சபா³ணவிஶிகா²பி⁴பீடி³தா ।
காமவஹ்நிஶமநார்த²மாத்³ரு’தா ஸ்வீசகார வசநம் ரதார்தி²ந: ॥ 52॥

ஆலிலிங்க³ஸுத்³ரு’ட⁴ம் ஸ காமிநீம் தம் சுசும்ப³ வத³நேऽநபத்ரபா ।
தத்க்ஷணாத³ப⁴வதாம் பரஸ்பரம் காமதர்பணவிதௌ⁴ ஸஹாயகௌ ॥ 53॥

அபூர்ணகாம:ஸ ஸமாநகாமாம் கா³ந்த⁴ர்வமார்க³ப்ரக்³ரு’ஹீதபாணி: ।
த்³விதீயபா⁴ர்யாம் தநுஜாத்³விதீயாம் ஸுநந்த³ந:ஸ்வாலயமாநிநாய ॥ 54॥
தா³ம்பத்யஸௌக்²யே நிரதௌ ப்ரகாமம் தௌ த³ம்பதீ யாபயத:ஸ்ம காலம் ।
ஸகீ²ம் ஸ்வஸாரம் ஸுமுகீ²முமாக்²யாம் லப்³த்⁴வாऽதுஷத்³விஸ்மிதசந்த்³ரிகாபி ॥
55॥
அந்யோந்யஸங்கா³த்ப்ரத²மாநஹர்ஷே ஸக்²யௌ ஸதா³ த்³வேऽசரதாம் நக³ர்யாம் ।
தயோர்விஹாராத்⁴யயநாநி சாபி பரஸ்பரோபஸ்தி²திமாஶ்ரிதாநி ॥ 56॥
தி³நேஷு க³ச்ச²த்ஸு த⁴நார்ஜநார்த²ம் வணிக்³ஜகா³மாந்யபுரீம் கதா³சித் ।
லுண்டாகவர்கை³ரபி⁴ஹந்யமாநஸ்தத்ரார்தி³தோ ஜீவிதமுத்ஸஸர்ஜ ॥ 57॥
ஸௌதா³மநீகா⁴தநிப⁴ம் கடோ²ரம் வ்ரு’த்தாந்தமாகர்ண்ய ம்ரு’தே:ஸ்வப⁴ர்து: ।
பபாத ஸத்³யோ பு⁴வி மந்த³பா⁴க்³யா சக்ரந்த³ சோச்சை: ஶிஶுவத் கலா ஸா ॥ 58॥
த்³விதீயவைத⁴வ்யமவாப்ய யோஷித்ஸ்வபா⁴க³தே⁴யாநி ப்⁴ரு’ஶம் ஜக³ர்ஹே ।
மாம் ப்ராப்ய தை³வோபஹதாமத⁴ந்யாம் ஹா நாத² ம்ரு’த்யோர்வஶமாப்தவாந் த்வம் ॥
59॥
கா³தா²ஸ்தி பாபீ யதி³ யாதி ஸிந்து⁴ம் தத்ராபி கு³ல்பௌ² ந ஜலேந ஸிக்தௌ ।
த்வாம் ஸத்³கு³ணாட்⁴யம் பரிணீய யந்மே வைத⁴வ்யது:³க²ம் புநரப்யவாப்தம் ॥ 60॥
லப்³த்⁴வா தரோராஶ்ரயமார்தவல்லீ நநந்த³ த்⁴ரு’த்வா ஸ்மிதகுட்³மலாநி ।
தஸ்யா:ஸுக²ம் தத் க்ஷணிகம் ப³பூ⁴வ ப³ப⁴ஞ்ஜ வ்ரு’க்ஷம் ஸஹஸா க³ஜேந்த்³ர: ॥
61॥
உத்துங்க³ஸௌதா⁴ந் விரசய்ய சித்தே தத்ராவஸம் வைப⁴வத³ர்பயுக்தா ।
அஹந்த்விதா³நீம் விப⁴வைர்விஹீநா கத²ம் கரிஷ்யாமி குடும்ப³ரக்ஷாம் ॥ 62॥
இத்த²ம் ப்ரலப்ய ப்ரணதா சிரேண புத்ர்யௌ நிரீக்ஷ்யாஶ்ருமுகீ²குமார்யௌ ।
தயோர்ப⁴விஷ்யச்சு²ப⁴காமநார்த²ம் க்ரு’ச்ச்²ரேண ஸா தத்ர ஸமாஹிதாபூ⁴த் ॥ 63॥
புத்ரீ புரைவாபி⁴ஹதா நியத்யா மாதுர்வியோகா³த³து⁴நா பிதுஶ்ச ।
ம்ரு’திம் து³ரந்தாம் ஸஹஸா நிஶம்ய து:³கா²ம்பு³தௌ⁴ கா³ட⁴தரம் மமஜ்ஜ ॥ 64॥

மாத்ரா விஹீநா க்ரு’பணா ஸுதப்தா கத²ம் ஸஹிஷ்யே ஜநகஸ்ய ம்ரு’த்யும் ।
தை³வம் ஹதம் ஹந்தி புந:ஸதே³தி தத்²யம் வசோ ஹந்த மயாநுபூ⁴தம் ॥ 65॥
வ்ரு’க்ஷாந்நிபத்ய வ்ரணிதம் ஶயாநம் பு³பு⁴க்ஷிதோ த்³ராக³வதீ⁴ந்ம்ரு’கே³ந்த்³ர: ।
தா³ரித்³ர்யகூபே பதிதம் க்ஷுதா⁴ர்தம் த³த³ம்ஶ கோ⁴ர:க்ஷயரோக³ஸர்ப: ॥ 66॥
பித: கத²ம் மாமப³லாம் விஹாய க³ந்தாஸி க்ரு’த்வா தநயாமநாதா²ம் ।
வாத்ஸல்யபூர்ணாம்ரு’ததுல்யவாக்³பி: ⁴ கோ ப்ரீணயேந்மாம் ஸததம் த்வத³ந்ய: ॥ 67॥
ஏவம் ப்ரகாமம் ருத³தீ குமாரீ ஸ்வபா³ஷ்பதா⁴ரார்த்³ரமுகீ² த்ரியாமா: ।
நிநாய நைகா: ப்ரததாந்த⁴காரே நிரஸ்தநித்³ரா ஹ்ரு’தி³ சந்த்³ரிகா ஸா ॥ 68॥
ஶரீரயாத்ரா புரதோ ஹி க³ச்சே²த் து:³க²ம் ஸுக²ம் சாவிக³ணய்ய லோகே ।
கலாபி கௌடும்ப³து⁴ரம் வஹந்தீ வாணிஜ்யவ்ரு’த்தௌ நிரதா ப³பூ⁴வ ॥ 69॥
கதா³பி பூர்வம் ந நியுக்தசித்தா வாணிஜ்யகார்யே க்³ரு’ஹிணீ கலா ஸா ।
ஏகாகிநீ பண்யகலாநபி⁴ஜ்ஞா ப⁴ர்து: பதே³ கர்துமியேஷ வ்ரு’த்திம் ॥ 70॥
ஆவர்தபூர்ணாம் ஸரிதம் க³பீ⁴ராம் கத²ம் தரேத் ஸம்ப்லவநாஸமர்த:² ।
ப⁴ர்த்ரு’க்ரியாகௌஶலஸம்ஶ்ரிதா ஶ்ரீ: காலே க³தே க்ஷீணதரா ப³பூ⁴வ ॥ 71॥
தா³ஸாஶ்ச தா³ஸ்ய: ப்⁴ரு’திமாத்ரதுஷ்டா ப்⁴ரு’திம் விநா தத்யஜுராப்தஸேவாம் ।
அந்யாஶ்ரயம் ப⁴க்துமநந்யமார்கா³ ம்ரு’கா³இவாரண்யமவக்³ரஹார்தம் ॥ 72॥
கர்மாண்யநேகாநி க்³ரு’ஹோசிதாநி பூ⁴மார்ஜநாதி³ஶ்ரமஸாதி⁴தாநி ।
ப்⁴ரு’த்யைர்விநாஸந்நக்ரு’தாநி கே³ஹே யதா³ கலாகா³த் குபத²ம் ததை³வ ॥ 73॥
ஸுகோ²சிதாம் ப⁴ர்த்ரு’ஸுதாம் விமாதா ந்யயோஜயத் கர்மணி தா³ஸயோக்³யே ।
ஸம்பத்³யமாநாஸு விபத்ஸு ந்ரூ’ணாம் மநாம்ஸி நூநம் கலுஷீப⁴வந்தி ॥ 74॥
க்வ கா³ர்ஹகார்யம் க்வ ச பேலவாங்கீ³ கிம் மார்ஜநாய ப்ரப⁴வேத் ஶிரீஷம் ।
மயூரபிச்ச²ம் க²நநாய வா கிம் சந்த்³ராதபஸ்தண்டு³லஶோஷணாய ॥ 75॥
ஸா சந்த்³ரிகா பாககலாநபி⁴ஜ்ஞா நியோஜிதா பாகக்³ரு’ஹே விமாத்ரா ।
ஸர்வாணி தை³நந்தி³நகா²த³நாநி பக்தும் ஸகாலே க²லு நிஸ்ஸஹாயா ॥ 76॥
ப்ரக்ஷாலநம் வேஶ்மதலஸ்ய பாத்ரஸம்மார்ஜநம் சாம்ஶுகதா⁴வநம் ச ।
ஸர்வாணி கார்யாணி ஹி சந்த்³ரிகாயா பா⁴ரா அபூ⁴வந் விதி⁴து³ர்விபாகாத் ॥ 77॥

யஸ்யா ஹஸ்தௌ கந்து³கக்ரீட³யாஸ்தாம் ரக்தாவத்³யப்ராபது: க்ரு’ஷ்ணவர்ணம் ।

ஸ்தா²லீவேஶ்மக்ஷாலநாச்சந்த்³ரிகாயா: காலே ஹந்த ஶ்லக்ஷ்ணதாம் த்யக்தவந்தௌ
॥ 78॥
யா லேக²ந்யா பத்ரப்ரு’ஷ்டே² வ்யலேகீ²த் ஸா ஶோத⁴ந்யா மார்ஜநே ந்யஸ்தசித்தா ।
யா வித்³யார்த²ம் பாட²ஶாலாம் ப்ரபேதே³ ஸாத்³ய க்ரேதும் பண்யஶாலாமுபைதி ॥
79॥
யஸ்யா வக்த்ரம் ஸர்வதா³ஸீத்ஸ்மிதாக்தம் ம்லாநம் த்வத்³ய த்ராஸபூர்ணம்
விவர்ணம் ।
யாஸீத் கந்யா ப்ரஸ்பு²ரச்சஞ்சலாக்ஷீ ஸாபூ⁴த்³தீ³நா வ்யாக்⁴ரபீ⁴தா ம்ரு’கீ³வ ॥ 80॥
ரத்நஸ்யூதாநர்க⁴வாஸாம்ஸி யஸ்யா: ஶர்வர்யாம் ச ப்ராஸ்பு²ரந்நப்⁴ரதீ³ப்த்யா ।
அத்³யாப்ராத: பாககர்மாவிலாநி ம்லாநிம் ப்ராபு: பாத்ரநிர்ணேககார்யாத் ॥ 81॥
ஆபூர்வாஹ்நம் யாऽஸ்வபீத்த்யக்தசிந்தா ஸா ஜாக³ர்தி த்³ராக் ஹி ஸூர்யோத³யாத்
ப்ராக் ।
கஷ்டம் நோ சேத் த³ண்ட³நம் ஸா ஸஹேத நி:ஸந்தே³ஹம் தர்ஜநாம் வா விமாது: ॥
82॥
பா³ஹும் வாமம் சந்த்³ரிகா ஸ்வோபதா⁴நம் க்ரு’த்வா ஶ்ராந்தா வல்லரீகோமலாங்கீ³
।
ஆர்தாஸ்வப்ஸீத்கர்கஶே தா³ருதல்பே யா ஶேதே ஸ்ம ப்ரஸ்தரே பிச்ச²பூர்ணே ॥ 83॥
யோமாஸீத்ப்ராக்சந்த்³ரிகாயா:ஸகீ²வ ஸா மேநே தாமாத்மகர்மார்த²தா³ஸீம் ।
தஸ்யா பூ⁴ஷாவேஶரூபக்ரியாஸு தா³ஸீவத்தாம் சந்த்³ரிகா ஸேவதே ஸ்ம ॥ 84॥
இத்த²ம் தா³ஸீகர்மஸு ந்யஸ்தசித்தா ஶ்ராந்தா கார்யாத் ஸஜ்வராபூ⁴த்கதா³சித் ।
மாந்த்³யம் தஸ்யா வீக்ஷமாணா விமாதா பூ⁴யோ பூ⁴யோ த³ண்ட³யாமாஸ தந்வீம் ॥
85॥
கோபாவிஷ்டாந்யாநி கார்யாணி சைவ கர்தும் தாமாஜ்ஞாபயத் நிர்க்⁴ரு’ணாஸா ।
யஸ்யா ஆஸீந்நித்யகார்யம்ஹ்யஶக்யம் தஸ்யா ஸாத்⁴யம் கிம் ப⁴வேத்³பி⁴ந்நகார்யம்
॥ 86॥
ஏகத்ராஸந் ஶ்யாமலா: பாத்ரபுஞ்ஜா அந்யத்ராஸந் கஶ்மலா வஸ்த்ரமாலா: ।
கிம் கர்தவ்யம் சிந்தயந்தீத்யகஸ்மாத் ஸஸ்மாரார்தா பூர்வவாக்யாநி ஸாதோ: ⁴ ॥
87॥
ஏகாந்தே ஸா ஸாது⁴வர்யோபதி³ஷ்டம் மந்த்ரம் ப⁴க்த்யா கௌதுகாக்ராந்தசித்தா ।

நேத்ரே ரக்தே மீலயந்தீ ஜஜாப தாபக்³ரஸ்தா ப³த்³த⁴பத்³மாஸநார்தா ॥ 88॥
மந்த்ரம் ஸஞ்ஜப்யாத³ரேணாஞ்ஜலிம் ச ப³த்³த்⁴வா சக்ஷுஷ்யாயதாக்ஷ்யுந்மிமீல ।
யாவத்தாவத்காசநாப்ராக்ரு’தா ஸ்த்ரீ ப்ரத்யக்ஷாபூ⁴த்பி³ப்⁴ரதீ தி³வ்யதீ³ப்திம் ॥ 89॥
ஜ்யோத்ஸ்நாஶுப்⁴ரஸ்மேரவக்த்ரா ப³பா⁴ஸே தே³வீ காஷ்டா² தீ³பயந்தீ ஸ்வகாந்த்யா
।
த்³ரு’க்³ப்⁴யாம்ஸாந்த்³ராம் ப்ரேமபீயூஷதா⁴ராம்ஸிஞ்சந்த்யார்தக்லேஶஸந்தாபஹந்த்ரீம்
॥ 90॥
மந்த்³ரஸ்பஷ்டஶ்லக்ஷ்ணவர்ணாபி⁴ராமைர்வாத்ஸல்யாக்தப்ரேமபூர்ணைர்வசோபி:⁴ ।
வீணாநாதா³ந்மஞ்ஜுளை:ஸாந்த்வயந்தீ பீ⁴தாம் கந்யாம் தி³வ்யயோஷித்³ப³பா⁴ஷே ॥
91॥
மா பீ⁴ர்வத்ஸேவித்³தி⁴ மாம் த்வத்ஸஹாயாம் மாத்ரு’ப்ராயாம் த்வத்ஸுகோ²த³ர்ககர்த்ரீம்
।
ப்ரோக்தைர்மந்த்ரை: ஸத்வராவாஹிதாஸ்மி கிம் தே கார்யம் கிம் ச க்ரு’ச்ச்²ரம்
வதா³ஸ்தி ॥ 92॥
தஸ்யா தே³வ்யா:ஸ்நேஹலிப்தைர்வசோபி⁴ர்நஷ்டே தாபே பீ⁴ருதாம் த்³ராக்³விஹாய ।
தே³வீம் ப⁴க்த்யா சந்த்³ரிகா ஸம்ப்ரணம்ய மந்த³ம் மந்த³ம் ப்ரஶ்ரிதா ப்ரத்யுவாச ॥
93॥
தே³வி த்வம் மே ப்ரார்த²நாம் பூரயஸ்வ க்ரு’த்ஸ்நம் மஹ்யம் கார்யஜாதம் விமாத்ரா ।
த³த்தம் க்ஷிப்ரம் த்வத்ப்ரஸாதா³த்ஸமாப்திம் யாந்து ப்ரீதா மத்³விமாதா ப⁴வேச்ச ॥
94॥
வத்ஸே கார்யஸ்தா²நமாதே³ஶயேதி ப்ரோக்தா யாவத் பாகஶாலாம் நிநாய ।
க³ச்ச்²ந்த்யக்³ரே சந்த்³ரிகா தாவதே³வாபஶ்யத் ப்⁴ராந்தா கல்பநாதீதத்³ரு’ஶ்யம் ॥
95॥
பாத்ராண்யாஸந் ப்ரஸ்பு²ரத்³வஜ்ரஶோபீ⁴ந்யக்³ரேऽபூர்வஸ்வச்ச²வாஸாம்ஸ்யபூ⁴வந் ।
ஸ்வச்சோ² தௌ⁴த: பாகஶாலாதலஶ்ச ஸந்நிர்வ்ரு’த்தம் து³ஷ்கரம் கார்யஜாதம் ॥
96॥
கார்யம் ஸர்வம் தத்பராவ்ரு’த்தத்³ரு’ஷ்ட்யாம் தே³வ்யை தஸ்யாம் த³ர்ஶயந்த்யாம்
க்ஷணேந ।

அந்தர்தா⁴நம் தி³வ்யரூபாக³மத்ஸா ஸம்வ்ரு’ஷ்யாப்⁴ரம் வ்யோம வை த்³ராக் ஜஹாதி
॥ 97॥
த்ரு’ப்தா த்³ரு’ஷ்ட்வா கார்யஜாதம் ஸமாப்தம் தே³வீ யாதா த்³ரு’க்பதா²தி³த்யதுஷ்டா
।
த்³வந்த்³வேநேத்த²ம் பா³தி⁴தா சந்த்³ரிகா ஸா மந்த்ரம் வ்யர்த²ம் க்ஷுத்³ரகார்யே
ஶுஶோச ॥ 98॥
மந்த்ர: பூதோ த்³விர்விவேகாத்ப்ரயோஜ்யோ யஸ்மாத்யாவஜ்ஜீவமாநந்த³லாப: ⁴ ।
பூ⁴யாதி³த்த²ம் சிந்தயாமாஸ தந்வீ ப³த்⁴நந்த்யஜ்ஞா மக்ஷிகா:ஸ்தூ²லரஜ்ஜ்வா॥ 99॥
ஸர்வம் கார்யம் சித்தவேகா³த் ஸமாப்தம் பஶ்யந்த்யா வை ஶ்லாகி⁴தா ஸா விமாத்ரா
।
தி³ஷ்ட்யா தே³வ்யா தி³வ்யஸாந்நித்⁴யலாபா⁴த் வ்ரு’த்தம் கார்யம் ஹீதி நாவேத் கலா
ஸா ॥ 100॥
-6-

மந்த்ரஹூதவிபு³த⁴ஸ்த்ரியமாப்தாம் ஸங்கடாக்³நிஶமநேऽதிஸமர்தா²ம் ।
மாதரம் ஸ்வப³லதா³ம் க³ணயந்தீ சந்த்³ரிகாத² தி³நகர்மஸு மக்³நா ॥ 101॥
சித்தத்ரு’ப்திரப⁴ஜத் க்ரு’தக்ரு’த்யாம் ஶாந்ததா பு⁴வமிவாஶு தி³நாந்தே ।
சந்த்³ரிகாம் ஸ்மிதமுகீ²ம் ஸுகுமாரீம் ஸர்வதோ நிஜருசிம் ப்ரகிரந்தீம் ॥ 102॥
தா³ஸ்யவ்ரு’த்த்யுசிதவஸ்த்ரவஸாநாப்யார்யபோ⁴க்³யருசிரூபகு³ணாட்⁴யா ।
பஶ்யதாம் ஸபதி³ க³ண்யஜநாநாம் மாநஸம் ம்ரு’து³மதி: ப்ரமமந்த² ॥ 103॥
தா³ஸ்யபா⁴வமநுஸ்ரு’த்ய விமாது: புத்ரிகாமநுசரத்யதித்³ரு’ப்தாம் ।
சந்த்³ரிகா பதி² ஜவேந யதா³ தாமாபிப³ந்தி தருணா: ஶிதத்³ரு’க்³ப்⁴யாம் ॥ 104॥
குந்தலாலகதரங்க³விலாஸம் பஶ்யதோ யுவஜநஸ்ய தருண்யா: ।
மாநஸேऽபி ஜநயத்யநிவார்யம் வீசிஜாலமபி⁴லாஷமநோஜ்ஞம் ॥ 105॥
மந்த²ராலஸக³திர்வநிதாயா:ஸுப்தகாமமநயத்தருணாநாம் ।
ஜாக³ரஸ்தி²திமநூஹ்யவிதா⁴யாம் மந்மத²ஸ்ய தருணேஷு ஹி த்³ரு’ஷ்டி: ॥ 106॥
மண்டி³தாபி வஸநைர்ப³ஹுமூல்யைராத்மஜா து ஶுஶுபே⁴ ந கலாயா: ।
மத்ஸராவிலமதிர்விஜக³ர்ஹே சந்த்³ரிகாம் யுவஜநே நிரதேதி ॥ 107॥
சந்த்³ரிகாம் ஸ்வநிலயேத்வஸஹாயாம் மித்ரபா⁴வமதி⁴க³ம்ய யயாசே ।

கோऽபி ஸுந்த³ரதநுஸ்தநுரூப:ஸ்வேச்ச²யாஶ்ரயமுபேத்ய பி³டா³ல: ॥ 108॥
மோஹகத்⁴வநிமத³ம்யவிலாஸம் ஸ்நிக்³த⁴ஶுப்⁴ரம்ரு’து³ரோமவிஶிஷ்டம் ।
சந்த்³ரிகா நிஜமித்ரமவேதீ³த் துல்யஶீலவிஷயேஷு ஸுஸக்²யம் ॥ 109॥
சந்த்³ரிகாமநுஸரந்க்³ரு’ஹகார்யே வ்யாப்ரு’தாம் ம்ரு’து³பதை³ரநிஶம் ஸ: ।
மாவமாவிதி வத³ந் த³ரபீ⁴த: ப்ரு’ச்ச²தீவ ந த³தா³ஸி பய: கிம்? ॥ 110॥
சந்த்³ரிகா யதி³ த³தா³தி ந து³க்³த⁴ம் ஸத்வரம் பத³தலே வநிதாயா: ।
ப்ரஶ்ரிதம் விலுட²தி ஸ்ம பு³பு⁴க்ஷு: ப்ரேமசோத³கத்³ரு’ஶ: பரிஷிஞ்சந் ॥ 111॥
தீ³யதே யதி³ பயோ நிஜபாத்ரே ஸத்வரம் பிப³தி மீலிதநேத்ர: ।
சிந்தயந்நிவ த⁴ரா லயமீயாத்தேந கிம் மம பயோ யதி³லப்³த⁴ம் ॥ 112॥
சந்த்³ரிகாங்கமதி⁴ருஹ்ய தி³நாந்தே கந்து³காக்ரு’திமவாப்ய ஸ ஶேதே ।
மூகஜந்துரநுராக³நிப³த்³த:⁴ ஸ்நிஹ்யதி ஹ்யதிஶயேந மநுஷ்யே ॥ 113॥
மூஷகாந் நிஶி ஹிநஸ்தி ஸகே²லம் பாககோஷ்ட²விக⁴ஸாத³நத³க்ஷாந் ।
ப்ரீணயந் ஸ்வகலயா நிஜகோ³ப்த்ரீம் சந்த்³ரிகாம் ஸபதி³மூஷகபீ⁴தாம் ॥ 114॥
இத்த²மீப்ஸிதபரஸ்பரப³ந்தௌ⁴ தௌ தி³நாந்க்ஷபயத: க்ரு’தக்ரு’த்யௌ ।
கோऽவக³ச்ச²தி ஹரேரபி⁴லாஷம் மித்ரதாஹ்யஸஹஜாபி ஸுகா²ந்தா ॥ 115॥
-7-

தத்ராஸீத்கதி²தமஹாபுரே ந்ரு’பால:

ஸத்³வ்ரு’த்த: ப்ரதி²தயஶா கு³ணாபி⁴ராம: ।
சந்த்³ராக்²ய:ஸ்வவிஷயபாலநே து⁴ரீண:

ஸந்துஷ்யந் ப்ரியஹிதகர்மபி:⁴ ஸ்வபௌராந் ॥ 116॥
தஸ்யாஸீந்மத³நநிபோ⁴ யுவா தநூஜோ
வித்³யாவாந் விநயக²நிஸ்த்ரிவிக்ரமாக்²ய: ।
யம் த்³ரு’ஷ்ட்வா புரலலநாக³ண: ப்ரத³த்⁴யௌ
ஸாஸூயம் வரயதி காமயம் ஸுத⁴ந்யாம் ॥ 117॥
சந்த்³ரஸ்தம் தநுஜமபூர்வரூபபா⁴ஜம்
தாருண்யே நிருபமஶோப⁴யா ஜ்வலந்தம் ।
த்³ரஷ்டும் த்³ராக் ஸமுசிதகந்யயா ஸமேதம்
தா³ம்பத்யே ஸமரஸஶாலிநம் வ்யகாங்க்ஷீத் ॥ 118॥

புத்ரம் ஸோऽக³த³தநுராக³பூர்ணவாசா
வித்³யாயா:ஸமதி⁴க³தோऽஸி வத்ஸ பாரம் ।
தஸ்மாத்த்வம் பரிணயயோக்³ய இத்யவைமி
தந்வீம் த்வம் ஸத்³ரு’ஶகு³ணாம் வதூ⁴ம் வ்ரு’ணீஷ்வ ॥ 119॥
உக்திம் தாமதிஸுக²தா³ம் நிஶம்ய புத்ரோ
மாநார்த²ம் ஸபதி³ நியந்த்ரிதாநுபா⁴வ: ।
ஸ்வோத்³வாஹம் நிருபமகந்யயாநுமேநே
தாருண்யே பரிணயவாக் ஸுகா²வஹா வை ॥ 120॥
ஸத்³வம்ஶ்யாஸ்தநய சிநோம்யஹம் த்வத³ர்த²ம்
ஸத்³வ்ரு’த்தா: ருசிரமுகீ²ஶ்ச ராஜபுத்ரீ: ।
தாஸு த்வம் வரய யத்³ரு’ச்ச²யா மநோஜ்ஞாம்
கந்யாம் யா தவ ப⁴விதா ஹி த⁴ர்மபத்நீ ॥ 121॥
இத்யுக்த:ஸவிநயமப்³ரவீந்நரேஶம்
பூ⁴க³ர்பே⁴ ந ப⁴வதி கிம் ப்ரஶஸ்தவஜ்ர: ।
அப்³தௌ⁴ கிம் வத³து லபா⁴மஹே ந முக்தா
ஓஷத்⁴யோ க³ஹநவநாந்தரே ந கிம் ஸ்யு: ॥ 122॥
வ்யாஸஸ்ய ப்ரதி²தமுநே: கிமாபி⁴ஜாத்யம்
பா³லக்⁴ந:ஸக³ரஸுதோ ந கிம் குலீந: ।
விஶ்வாஸோ மிதசயநே ந மேऽஸ்தி புர்யா-
மஸ்யாம் தே த்ரு’ணகுடஜேऽபி மே ப்ரியா ஸ்யாத் ॥ 123॥
ஶ்லாகி⁴த்வா ஸ்வஸுதவிவக்ஷிதம் ந்ரு’பால:

ஸம்மந்த்ர்ய ஸ்வஹிதஜநைர்விவாஹகார்யே ।
புத்ரார்தே² பரிணயகோ⁴ஷணாமஸாத்⁴நோ-
தே³வம் தந்நக³ரப⁴டை: ப்ரகே³ விதே⁴யை: ॥ 124॥
போ:⁴ பௌரா: ஶ்ருணுத ந்ரு’பஸ்ய கோ⁴ஷணாம் போ⁴
உத்³வாஹோ ந்ரு’பதநயஸ்ய நிஶ்சிதோऽஸ்தி ।
ஆயாந்து த்வரிதபதே³ந பௌர்ணமாஸ்யாம்
ப்ராஸாத³ம் நிஶி ஸமலங்க்ரு’தா:குமார்ய: ॥ 125॥
ஆயாந்து த்வரிதபதே³ந பௌரகந்யா
யுஷ்மாஸு ப்ரபு⁴தநயோ மநோஜ்ஞகந்யாம் ।

ஸம்பந்நாமுசிதகு³ணைஶ்ச ரூபலக்ஷ்ம்யா
ஜ்யோத்ஸ்நாயாம் வரயதி பௌரந்ரு’த்யரங்கே³ ॥ 126॥
இத்யேவம் நரபதிகோ⁴ஷணாம் நிஶம்ய
கந்யாயா: கில ஜநநீ ப்ரரூட⁴மோஹா ।
ஏகைகா மது⁴மத²நம் ரஹ: யயாசே
புத்ரீ மே ப⁴வது நரேஶபுத்ரபத்நீ ॥ 127॥
ஶ்ருத்வைதத்ஸபதி³ கலாப்யுமாம் ஸ்வபுத்ரீம்
பூ⁴ஷாபி⁴ர்ந்ரு’பஸத³நோசிதைஶ்ச வஸ்த்ரை: ।
ஔத்ஸுக்யாத³லமகரோத்³வ்ரு’தா²பி⁴லாஷா
மாத்ரூ’ணாம் நிஜதநயா:ஸதா³ மநோஜ்ஞா: ॥ 128॥
ஸம்ஶ்ருத்ய ஶ்ரவணஸுகா²மபூர்வவார்தா-
முத்கண்டா²ம் ஹ்யலப⁴த சந்த்³ரிகாப்யவர்ண்யாம் ।
கிம் ராஜ்ஞ: ப்ரியதநயஸ்ய கம்ரபாணே:

ஸம்ஸ்பர்ஶாத்ததபுலகா ந மாமகீநா: ॥ 129॥
உத்³யுக்தாம் ஜநபஸுதஸ்ய ந்ரு’த்யகோ³ஷ்டீ²-
மௌத்ஸுக்யாத³பரிமிதாஜ்ஜவேந க³ந்தும் ।
வைமாத்ரீம் ப்ரணதமுகீ²மிதோ² யயாசே
க³ச்சே²யம் ந்ரு’பஸத³நம் த்வயா ஸஹாஹம் ॥ 130॥
மாத்ஸர்யம் கத²மபி கூ³ஹிதும் ப்ரவ்ரு’த்தா
வ்யாசஷ்டே ஸ்ம மது⁴ரஸாவஹாஸவாக்³பி: ⁴ ।
ஹஞ்ஜே த்வாம் ந்ரு’பஸுத ஏவ நாயயேத்³வை
ம்ரு’க்³யந்தே தவ ஸத்³ரு’ஶா:குலீநநார்ய: ॥ 131॥
ஶ்ருத்வா தாமபி⁴ப⁴வகாரிணீம் து³ருக்திம்
தா³ஸீவ வ்யதி²தமதிர்விநம்ரமௌலி: ।
நோவாச ப்ரதிவசநம் ப்ரஸஹ்ய கோஷ்ட²ம்
தத்யாஜ ப்ரணதஜநஸ்ய கோ விகல்ப: ॥ 132॥
ஆயாதா புரலலநாஸு பௌர்ணமாஸீ
ப்ரத்யாஶாகுவலயிநீர்விகாஸயந்தீ ।
ஐஶ்வர்யாப்லுதஸத³நேஷு ஸம்ஸ்தி²தாஸு
தா³ரித்³ர்யோபஹதத்ரு’ணாவ்ரு’தோடஜேஷு ॥ 133॥

ஸம்ஸிக்தா ஹிமஸலிலேந ராஜரத்²யா
ஆமோதா³ மலயஜசந்த³நப்ரஸூதா: ।
ப்ராஸாதா³ யுவஜநஹர்ஷகோ⁴ஷஜுஷ்டா:
பௌராணாம் முத³மவத³ந்நிவாபுராந்தம் ॥ 134॥
ஔத்ஸுக்யம் நிரவதி⁴கம் க்³ரு’ஹே கலாயா:
ஸம்ப்⁴ராந்தே க²லு வித³தே⁴ கலாமுமாம் ச ।
ஸ்மர்தவ்யம் ப³ஹு நரபஸ்ய ஸந்நிதா⁴நே
வாக்³தோ³ஷா து³ரபி⁴ருசிஶ்ச கூ³ஹிதவ்யா: ॥ 135॥
நாஸாக்³ரே ஸ்பு²ரத³மலோ மநோஜ்ஞவஜ்ர:
கண்டே² சாப்ரதிமருசி: ப்ரலம்ப³மாலா ।
நாப்⁴யந்தே கநகமயீ மஹார்க⁴காஞ்சீ
நைராஶ்யம் கிமு கத²யந்த்யஹோ ஹ்யுமாயா: ॥ 136॥
க³ச்ச²ந்த்யாம் துரக³ரதே²ந ஸஜ்ஜிதேந
வைமாத்ர்யாம் நரபக்³ரு’ஹம் ஸஹ ஸ்வமாத்ரா ।
தி³ங்மூடா⁴ சிரமருத³த்ஸ்வமந்த³பா⁴க்³யே
மார்ஜாலம் ஹ்ரு’தி³ பரிரப்⁴ய சந்த்³ரிகார்தா ॥ 137॥
மார்ஜால: பரிபததி ஸ்ம ஸாந்த்வநார்த²ம்
மா ஶோசீரிதி வத³தீவ தாமுபேத்ய ।
திர்யஞ்ச:ஸ்வஹிதஜநஸ்ய ஸர்வபா⁴வாந்
ஜாநந்தி ப்ரக்ரு’திக³தேங்கி³தாவபோ³தா⁴த் ॥ 138॥
பஶ்யந்தீ த³ரசகிதா பி³டா³லலீலாம்
ஸஸ்மாராப⁴யவசநம் முநே: புரோக்தம் ।
ப்ராகே³வ ப்ரகடிதஸார்த²கப்ரயோக³ம்
ஸம்ஸ்ம்ரு’த்யாமிதஸுஷமாமவாப தந்வீ ॥ 139॥
சித்தே தம் ஸமுசிதஸூசகம் பி³டா³லம்
வந்தி³த்வா ப்ரஶமிததீ⁴ர்த்³ரு’ட⁴ப்ரதிஜ்ஞா ।
ஆஸீநா ஸ்தி²ரகமலாஸநேऽஜபத்ஸா
ஸாதூ⁴க்தம் ப்ரணதவபு: க்ரமேண மந்த்ரம் ॥ 140॥
-8-

ப்ரஸஹ்ய தே³வீ ஸ்பு²ரது³ஜ்ஜ்வலப்ரபா⁴ யா ப்ராது³ராஸீத் ஜபகர்ஷிதா புரா ।
ப்ரத்யக்ஷதாம் ப்ராப்ய ஜகா³த³ சந்த்³ரிகாம் வத்ஸே ப்ரியம் கிம் கரவாணி தத்³வத³ ॥
141॥
சந்த்³ரப்ரபா⁴யாமது⁴நா ந்ரு’பாத்மஜோ வ்ரு’ணோதி பத்நீம் ந்ரு’பபாலிதே வநே ।
யாஸ்யாம்யஹம் தத்ர யதா² விபூ⁴ஷிதா மாத:குரு த்வம் கருணாநிதே⁴ ததா² ॥ 142॥
இதி ப்³ருவாணாம் பரிரப்⁴ய சந்த்³ரிகாமாக்⁴ராய மூர்த்⁴நி ப்ரஜகா³த³ தே³வதா ।
கூஷ்மாண்ட³மேகம் க்³ரு’ஹவாடிகாஜ்ஜவாது³பாநயாபக்வமபேதமார்த³வம் ॥ 143॥
மார்ஜாலமப்யாதி³ஶதார்த்³ரலோசநம் ஷண்மூஷகாநாநய ஜீவிநோ த்³ருதம் ।
வநாத் பி³லாத்³வாத² மஹாநஸாத்³வா த்வத்ஸ்வாமிநீபா⁴வ்யஸுக²ப்ரதா³ஸ்தே ॥
144॥
ஶ்ருத்வா நிதே³ஶம் ஸ த³தா⁴வ நிஷ்குடம் குதூஹலோத்ஸாஹப⁴யப்ரசோதி³த: ।
வக்த்ரே க்³ரு’ஹீத்வா ப்ரு’து²லாந் பி³லேஶயாந்க்ஷணாத்ப்ரதீயாய க்ரு’தார்த²தோத்³த⁴த:
॥ 145॥
அத்ராந்தரே ஸம்ப்⁴ரமநுத்தஸாத்⁴வஸா ப்ரத்யாக³தா கே³ஹவநாத் க்³ரு’ஹாந்தரம் ।
ப்ரக்³ரு’ஹ்ய கூஷ்மாண்ட³மக²ண்ட³வர்துலம் சந்த்³ரோபமம் மந்த³ஜவேந சந்த்³ரிகா
॥ 146॥
ததக்ஷ கூஷ்மாண்ட³மபூர்வகௌஶலாந்நிரூபயாமாஸ ரதா²க்ரு’திம் த்³ரு’டா⁴ம் ।
நிமேஷமாத்ரேண ரத²ம் ந்ரு’போசிதம் தே³வீ மஹாந்தம் ஸஸ்ரு’ஜே ஸ்பு²ரத்³த்⁴வஜம்
॥ 147॥
ஆத³ர்ஶவத் ஶ்லக்ஷ்ணமபூர்வஸுந்த³ரம் ஸுவர்ணலிப்தப்ரதிமாபி⁴ஶோபி⁴தம் ।
மஹேந்த்³ரயாநோபமமைக்ஷதோத்ஸுகா தம் நிர்நிமேஷா ரத²மேவ சந்த்³ரிகா ॥
148॥
ஸுராங்க³நா த்³ராக் சதுரஸ்துரங்க³மாந் ஸம்ஸ்ப்ரு’ஶ்ய மார்ஜாலத்⁴ரு’தாந்
பி³லேஶயாந் ।
வ்யகல்பயத் புஷ்டப³லிஷ்ட²ப³ந்து⁴ராந் ப்ரகாஶயந்தீ நிஜஹஸ்தலாக⁴வம் ॥ 149॥
விதா⁴ய ஸூதம் ஸிததோத்ரஶோபி⁴தம் ததா²கு²நைகேந த்³ரு’டே⁴ந லீலயா ।
அந்யேந யோத⁴ம் ஶிதக²ட்³க³தா⁴ரிணம் ரதா²பி⁴பாலம் தருணம் விநிர்மமே ॥ 150॥
நிமேஷமாத்ரேண சகார சந்த்³ரிகாம் விபூ⁴ஷணை: பார்தி²வகந்யகோசிதை: ।

மஹார்க⁴ரத்நை: க²சிதைர்விபூ⁴ஷிதாம் ஸ்பு²ரத்ப்ரபா⁴முஷ்டப⁴வ்ரு’ந்த³தீ³ப்திபி: ⁴ ॥
151॥
ஸுவர்ணஸூத்ரோதது³கூலநிர்மிதஸ்வரங்க³நாரோசககஞ்சுகாவ்ரு’தா ।
ப³பூ⁴வ ஸத்³யோ லஸது³ஜ்ஜ்வலப்ரபா⁴ தே³வீக்ரு’பாதா⁴ரப³லேந சந்த்³ரிகா ॥ 152॥
ஸாமோத³புஷ்பை:ஸுவிவிக்தவர்ணகை: ஶிரோருஹா த³க்ஷதயைவ மண்டி³தா: ।
நேத்ரே ஸுபக்ஷ்மேऽப⁴ஜதாம் மநோஜ்ஞதாம் தஸ்யா:ஸுநீலாஞ்ஜநஸூக்ஷ்மரேக²யா
॥ 153॥
ரக்தௌஷ்ட²லேபேந ஜபாஸுமத்விஷம் ஸுகே²ந நாரங்க³த³லோபமாத⁴ரௌ ।
அவாபதுஶ்சந்த்³ரிகயாப்யலக்ஷிதௌ ப்ரஸாரயந்தௌ தருணார்கவத்³த்³யுதிம்॥ 154॥
அலஞ்சகாராருணவர்ணசர்சிதே தஸ்யா: பதே³ஸ்பா²டிகபாது³காத்³வயம் ।
ரம்யம் க⁴நீபூ⁴தஶஶிப்ரபா⁴நிப⁴ம் காமப்யநூஹ்யஶ்ரியமாவஹந்நிஜாம் ॥ 155॥
அயம் தி³வாஸ்வப்ந இதி ப்⁴ரமே ஸ்தி²தாம் ஜகா³த³ தே³வீ ஸ்மிதபூர்வமாத³ராத் ।
வத்ஸே ரதே²ந வ்ரஜ ராஜமந்தி³ரம் ஸுஸஜ்ஜிதேந ப்ரஸப⁴ம் ஸுநிர்ப⁴யா ॥ 156॥
பரம் து மா விஸ்மர யாமது³ந்து³பி⁴ர்நிஶீத²மாக்²யாதி ந யாவத³ஞ்ஜஸா ।
தாவந்நிவர்தஸ்வ க்³ரு’ஹம் ந்ரு’பாலயாந்நோ சேத்விநஶ்யேத்ஸகலம் ச கல்பிதம் ॥
157॥
பூ⁴யாச்சு²ப⁴ம் தே க³மநே மதிம் குரு ப்ரஸந்நவக்த்ரா ஸ்மிததீ³ப்தபத்³த⁴தி: ।
இதி ப்³ருவாணா தி³வமுத்பபாத ஹ ப்ரஸஹ்ய தே³வீ சபலேவ பா⁴ஸ்வரா ॥ 158॥
மார்ஜாலமாப்ரு’ச்ச்²ய ஸகா²யமுத்ஸுகா ரதா²ந்தரே ரத்நகுதா²ஸ்த்ரு’தே தலே ।
நிவிஶ்ய ஸூதம் விநயேந சந்த்³ரிகா தி³தே³ஶ க³ந்தும் ந்ரு’பஸௌத⁴மஞ்ஜஸா ॥
159॥
ரத்²யாஸு பௌரா லலநாம் ரத²ஸ்தி²தாமவேக்ஷ்ய தாராபத²த:ஸமாக³தாம் ।
சந்த்³ராம்ஶுமூர்திம் நிஶி விஸ்மயாகுலாஸ்தாம் நிஷ்கலங்காம் நியதம் ஹி மேநிரே
॥ 160॥
த்³ரு’ஷ்டிப்ரஸூநைரநுராக³ஸௌரபை⁴ஸ்தாமர்சமர்சம் ப்ரத²மாநயௌவநா: ।
ஸ்தி²தா த்⁴வஜாலங்க்ரு’தராஜபத்³த⁴தௌ ந லேபி⁴ரே த்ரு’ப்திமநங்க³சோதி³தா: ॥
161॥
கந்யா:குலீநா கு³ணரூபஶோபி⁴தா:ஸமாநகாமா ந்ரு’பபுத்ரலோப⁴நே ।

ம்லாநத்வமாபு: ப்ரஸமீக்ஷ்ய சந்த்³ரிகாம் குஶேஶயாநீவ தி³நாத்யயே ப்⁴ரு’ஶம் ॥ 162॥
கஸ்யாத்மஜேயம் நரபஸ்ய ஸுந்த³ரீ குதோ ரதோ²ऽயம் ஸுரயாநஸந்நிப: ⁴ ।
யதீ³க்ஷதே ராஜஸுதோ மநாகி³மாம் ப⁴வேத³நங்க³ஜ்வரபா³தி⁴தோ த்⁴ருவம் ॥ 163॥
வ்ரு’தா²ஸ்மதீ³யம் ஸகலம் ப்ரஸாத⁴நம் விநாபி தேநேயமுஷேவ தீ³பயேத் ।
இதி ப்³ருவாணா லலநா ஹதேப்ஸிதா ந கூ³ஹிதும் ஶேகுரவார்யமத்ஸரம் ॥ 164॥
ரதே² ந்ரு’பாவாஸஸமீபமாக³தே ப³த்³தா⁴ஞ்ஜலி: ப்ரத்யுத³கா³த்ஸஸம்ப்⁴ரமம் ।
வஹந் ரத²ஸ்தா²ம் வநிதாம் ஸ்வத்³ரு’ஷ்டிபி: ⁴ ராஜப்ரதீஹாரக³ண: ஸுஶிக்ஷித: ॥
165॥
ஸௌபா⁴க்³யவாந்நூநமிமாம் மநோஹராம் ந்ரு’பஸ்ய புத்ரோ வரயேத் ஹரீச்ச²யா ।
ப்ரஜல்பதீத்த²ம் ப³ஹுஶோ மிதோ² ஜநே ரதா²த்ப்ரஸந்நாவததார சந்த்³ரிகா ॥ 166॥
யதா³ ஶநை:ஸாசலதா³யதேக்ஷணா நிதம்பி³நீ மந்த³க³திர்ந்ரு’பாலயம் ।
தஸ்யா அபி⁴க்²யாம்ரு’தபாநகாங்க்ஷிண: ஸமாக³தா ராஜபத²ஸ்ய பார்ஶ்வயோ: ॥
167॥
தஸ்யாம் சரந்த்யாம் ந்ரு’பபாலிதே வநே சா²யாஸ்தரூணாம் ஸஹஸா திரோஹிதா: ।
தஸ்யா ருசா ஸஜ்ஜநஸந்நிதே: ⁴ க²லு ப்ராயேண தா⁴வந்தி ப⁴யார்தது³ர்ஜநா: ॥ 168॥
-9-

ந்ரு’பபாலிதபுஷ்பவாடிகாமக³மந் பௌரஸுதா நிஶாமுகே² ।
அமராலயரோஹணே ரதா இவ லக்ஷ்யோந்நதிஸம்ப்ரசோதி³தா: ॥ 169॥
யதி³ மாம் வரயேந்ந்ரு’பாத்மஜோ மம பூர்வார்ஜிதபுண்யஸஞ்சய: ।
ப⁴விதா யதி³ நோ ததா²பி மே ருசிரோத்³யாநவநாபி⁴வீக்ஷணம் ॥ 170॥
இதி மாநஸதர்கபோ³தி⁴தா: பரிணாமே விக³தஸ்ப்ரு’ஹா முதா³ ।
வ்யசரந்ஸவிலாஸமங்க³நா நரபாலோபவநே ஸுவிஸ்மிதா: ॥ 171॥
நரபோபவநே கலாமுமா ப⁴வதீ பஶ்யதி சந்த்³ரிகாநிபா⁴ம் ।
கிமு காமபி ஸுஷ்டு² பூ⁴ஷிதாம் விசரந்தீமிதி விஸ்மிதாப்³ரவீத் ॥ 172॥
க்வ ப⁴வேதி³ஹ தீ³நஸேவிகா தி³நகார்யேஷு ரதா க்³ரு’ஹே ப⁴வேத் ।
த்யஜ மோஹமியம் ஸுமத்⁴யமா நரபாலஸ்ய ஸுதா ஹி கஸ்யசித் ॥ 173॥
இதி மாதுருதீ³ரிதேந ஸா மநஸி ப்ராப்தஶமா கத²ஞ்சந ।
ஸ்வவிதா⁴வப⁴ஜத்ஸ்ப்ரு’ஹாமுமா யுவதீநாம் ஸுபதிர்வரேப்ஸிதம் ॥ 174॥

அத² ராஜஸுதே ஸுபூ⁴ஷிதே ஸ்வவயஸ்யை:ஸஹ நந்த³நோபமம் ।
குஸுமோபவநம் ஸமாக³தே ஜநகோ⁴ஷோ க³க³நாந்தமஸ்ப்ரு’ஶத் ॥ 175॥
விடபாஶ்ரிதரம்யப³ர்ஹிணாந் க்வசிது³ந்மத்தநத³ச்சி²லீமுகா²ந் ।
க்வசிதா³யதஶீதஶாத்³வலாந் க்வசிதா³மோத³வஹாந் ஸுமோத்³க³மாந் ॥ 176॥
க்வசிது³ல்லஸதா³தவீருத: ⁴ ப²லபா⁴ராநததுங்க³பாத³பாந் ।
விவிதா⁴க்ரு’திவர்ணமோஹகை:குஸுமைராவ்ரு’தகு³ல்மஸஞ்சயாந் ॥ 177॥
அவலோகயதோऽபி⁴தோ முதா³ ந்ரு’பபுத்ரஸ்ய ஹ்ரு’தா³லயம் த்³ருதம் ।
மத³ந: ப்ரவிவேஶ லீலயா நிப்⁴ரு’தம் யோஷித³பாங்க⁴வர்த்மநா ॥ 178॥
நவயௌவநஶோபி⁴நீ:ஸ்த்ரியோ மணிரத்நாப⁴ரணைர்விபூ⁴ஷிதா: ।
விசரந்தீ:ஸவிலாஸமுத்ஸுகா ந்ரு’பபுத்ர: ப்ரத³த³ர்ஶ ஸர்வத: ॥ 179॥
சபலாமிவ யோஷிதாம் க³ணே ஸ்பு²ரதா³ஹ்லாத³கரூபஶாலிநீம் ।
த³ரஹாஸவிலாஸமோஹிநீம் கமநீயாம் ஸ த³த³ர்ஶ சந்த்³ரிகாம் ॥ 180॥
ஸ்மரஸாயகலக்ஷ்யதாம் க³த:ஸ ஶநைராயதலோசநோऽப்⁴யகா³த் ।
ஸ்மயமாநமுக:² ப்ரஸந்நதீ⁴ரப³லாம் வேபது²மூர்தமாநிநீம் ॥ 181॥
ப⁴யகாரணமஸ்தி நாத்ர தே லலநே த்வத்ஸுஹ்ரு’தி³த்யவேஹி மாம் ।
மம மாநஸராஜ்ஞி தே³ஹி மே தவ பாணிக்³ரஹணே க்ரு’தார்த²தாம் ॥ 182॥
மம ஹஸ்தபரிக்³ரஹக்ரியாமநுஜாநாஸி யதி³ ப்ரபா⁴வதி ।
ப்ரணயார்ணவவீசிஸம்ப்லவே பரிஷிக்தம் குருஷே சிராய மாம் ॥ 183॥
இதி ராஜகுமாரபா⁴ஷிதம் ஶ்ரவணாநந்த³கரம் நிஶம்ய ஸா ।
குருதே ந மதிம் கரார்பணே ந நிராகர்துமநர்க⁴யாசநாம் ॥ 184॥
கத³லீவ மருஜ்ஜவாஹதா ப்ரசகம்பே ஸுப்⁴ரு’ஶம் க்ரு’ஶோத³ரீ ।
அவலம்ப³நஹேதுநேவ தத்கரமாஶு ப்ரணயீ ஸமக்³ரஹீத் ॥ 185॥
தருணஸ்ய கராக்³ரஸங்க³மாத் புலகஸ்வேத³யுகே³ந பா³தி⁴தா ।
தநுஸம்ஹநநஶ்ரியா ப்ரியா ப⁴ஜதே காமபி நவ்யபோ⁴க்³யதாம் ॥ 186॥
ப்ரஸப⁴ம் விசகர்ஷ கிம் ப³லாத³த²வா தாமவஹத்³பு⁴ஜாந்தரே ।
ஸ்வயமேவ க³தாநுஸ்ரு’த்ய தம் க்ஷணமுக்³தா⁴ ந கிமப்யவேத்ததா³ ॥ 187॥
ரஜநீசரரஶ்மிரஞ்ஜிதே வரந்ரு’த்யோசிதப⁴வ்யகுட்டிமே
முதி³தேந நநர்த சந்த்³ரிகா ந்ரு’பபுத்ரேண ஸஹோத்ஸவப்ரியா ॥ 188॥

ந்ரு’பபுத்ரஸுஹ்ரு’த்³க³ணை:ஸஹ ப்ரணநர்து: ப்ரமதா:³ஸமுத்ஸுகா: ।
ந ஹி காபி ப⁴வத்யதர்பிதா தருணோத்ஸாஹமயம் ந்ரு’பாங்க³ணம் ॥ 189॥
கிமுவாச மித²ஸ்த்ரிவிக்ரம: கிமபூ⁴தாத்மஹ்ரு’து³த்த²முத்தரம் ।
ஸுதராம் ந ஹி வேத்தி சந்த்³ரிகா க்ஷணிகே ஸ்வர்க³ஸுகே² பரிப்லுதா ॥ 190॥
ந ச வேத்தி ஹி காலதா⁴வநம் ந ச ஸா க்லாம்யதி நர்தநே ரதா ।
நவவர்ஷஜலார்த்³ரப³ர்ஹிணாநநுக்ரு’த்ய ப்ரசசால லீலயா ॥ 191॥
அத² நர்தநஹர்ஷஸாக³ரே ப்லவமாநா ஸஹஸா ஸஸாத்⁴வஸம் ।
க⁴நக³ர்ஜிதவத்ப⁴யாவஹம் வ்யஶ‍்ரு’ணோத்கோ⁴ரநிஶீத²து³ந்து³பி⁴ம் ॥ 191॥
ஹரிணீவ ம்ரு’கே³ந்த்³ரக³ர்ஜநஶ்ரவணார்தா ஜ²டிதி ப்ரமுச்ய ஸா ।
ந்ரு’பபுத்ரகரம் ப⁴யத்³ருதா தமநாப்ரு’ச்ச்²ய த³தா⁴வ மண்ட³பாத் ॥ 192॥
அவிதர்கிதநிர்க³மாத் ஸ்த்ரியா: மதிஶூந்யே ப⁴வதி த்ரிவிக்ரமே ।
ஸ்ம்ரு’தவத்யத² தே³வதாவச:ஸ்வரத²ம் ப்ராத்³ரவதா³ர்தபா⁴மிநீ ॥ 193॥
அக³மத்³வநிதா யதா³ த்³ருதம் வ்யக³லத் ஸ்பா²டிகவாமபாது³கா ।
த்வரயாகுலமாநஸாப³லா ந வராகீ தத³வேத்³ரதோ²ந்முகா² ॥ 194॥
க்³ரு’ஹமேத்ய ரதா²த³வாதரத்³வநிதா யாவத³ஹோ திரோऽப⁴வத் ।
ஸகலோ ரத²வாஜிஸாரதி²ப்ரகரஸ்தாவத³தர்க்யமாயயா ॥ 195॥
வஸநம் ச து³கூலநிர்மிதம் ஸஹஸா தா³ஸஜநோசிதம் க்ஷணாத் ।
அப⁴வந்மணிரத்நபூ⁴ஷணாந்யக³மந்மந்த்ரஹதாந்யத்³ரு’ஶ்யதாம் ॥ 196॥
ஸுதயா ஸஹ நர்தநாங்க³ணாத் க்³ரு’ஹமேத்ய ஸ்வநியோக³தத்பராம் ।
அவலோக்ய ஜஹர்ஷ சந்த்³ரிகாம் க³தஶங்கா ஸ்வஸுகோ²த்³யதா கலா ॥ 197॥

ந்ரு’பஸுதே ஸ்மரமார்க³ணதா³ரிதே விலபதி ப்ரியயைவ விநாக்ரு’தே ।
ந்ரு’பப⁴டாஸ்த்வரயா ஹி ஸமாநயந்நுபவநாதி⁴க³தாம் மணிபாது³காம் ॥ 198॥
வ்யலபதித்த²மவேக்ஷ்ய ஸ பாது³காம் கத²மஸி த்வமிஹாத்³ய நிஶாமுகே² ।
ஸுமபதா³ம் ஸ்க²லிதாம் ச விஸ்ரு’ஜ்ய தாமுபவநே பத³பாம்ஸுபி⁴ராவ்ரு’தா ॥ 199॥
கத²ய குத்ர க³தா மம ஹ்ரு’த்ப்ரியா கத²ய நாம குலம் ச மம ஸ்த்ரியா: ।
கத²மஹோ மம மாநஸநாயிகாம் பதி² விஹாய வநே ந விலஜ்ஜஸே ॥ 200॥

இதரதா² ந ப⁴வேத்தவ த³ர்ஶநம் மம க³திர்ஹி ப⁴வேத³திது³ஸ்ஸஹா ।
நியதிரேவ க³தஸ்ய து காரணம் லக⁴யஸி த்வமிமாம் மம வேத³நாம் ॥ 201॥
ப்ரியஸுதம் விலபந்தமதா²ப்³ரவீத் ஸபதி³ஸாந்த்வயிதும் த⁴ரணீபதி:
தநுஜ காதரதாம் த்யஜ மா ஶுச: ப்ரியதமாமசிராத்பரிணேஷ்யஸே ॥ 202॥
ப்ரியதமாத்⁴ரு’தராஜதுபாநஹா தத³நுரூபபதா³ க²லு ம்ரு’க்³யதே ।
மம ப⁴டைர்நிபுணை: ப்ரதிமந்தி³ரம் த்³ருதமுபேத்ய புரேऽத்³ய ஸுநிஶ்சயம் ॥ 203॥
ந்ரு’பநிதே³ஶத⁴ரைர்ஹி ததை²வ ஸா ப்ரகடிதா நக³ரே மணிபாது³கா ।
யுவதயோஹ்யயதந்த ஸமுத்ஸுகா ப்³ரு’ஹத³பூ⁴த்பத³மாநமுபாநஹ: ॥ 204॥
ஶ்ருதவதீ நரபஸ்ய ஸுநிஶ்சயம் ந்ரு’பப⁴டாந் ஸ்வக்³ரு’ஹம் ஸமுபாஹரத் ।
நிஜபதே³ந கலா மணிபாது³காம் ஸமதி⁴ரோடு⁴முமாம் ஸமசூசுத³த் ॥ 205॥
ரமயிதும் ஜநநீமிவ நிஶ்சிதா அயததாப்துமஶக்யமுமா வ்ரு’தா² ।
க்வ தநுகா³த்ரவதீ மணிபாது³கா க்வ ப்ரு’து²லஶ்சரணோ ஜட³யோஷித: ॥ 206॥
தத³நு மந்த³மபா⁴ஷத சந்த்³ரிகா ஹதத³ஶாம் விநயேந பி⁴யா கலாம் ।
அபி⁴லஷே நிதராமநுமந்யதாம் அநுபமாமதி⁴ரோடு⁴முபாநஹம் ॥ 207॥
அயி கத²ம் க்ரு’பணா மணிபாது³காம் ஸமதி⁴ரோடு⁴மிமாம் க²லு வாஞ்ச²ஸி ।
ப்ரதி²தஸத்குலஜோசிதபா⁴ஜநம் ப⁴ஜதி ப்⁴ரு’த்யஜநஸ்ய ந லப்⁴யதாம் ॥ 208॥
இதி வசோ ப⁴ணிதம் கலயா யதா³ ந்ரு’பப⁴டை: ப்ரஸப⁴ம் ஸமுதீ³ரிதம் ।
ப⁴வதி நாத்ர மநாக³பி பி⁴ந்நதா ப்⁴ரு’தகவர்க³ஜநோऽப்யநுமுத்³யதே ॥ 209॥
ஸ்மிதமுகீ² த்³ரு’ட⁴நிஶ்சயசோதி³தா ஸபதி³ தாம் ஸ்பு²ரது³ஜ்ஜ்வலபாது³காம் ।
அதி⁴ருரோஹ ஸலீலமலஜ்ஜிதா ந்ரு’பப⁴டோத்த²முதா³ஸஹ சந்த்³ரிகா ॥ 210॥

அத² ராஜப⁴டா: ப்ரபு²ல்லவக்த்ரா விநயோபேதகி³ரா ஸமாஹ்வயந்ஸ்தாம் ।
ஶ‍்ரு’ணு தே³வி புரேஶபுத்ரபத்நீ ப⁴விதாஸி த்வமமோக⁴பா⁴க்³யஶக்த்யா ॥ 211॥
பரிதா⁴நமநாவிலம் வஸாநா த்³ரு’ட⁴மச்சி²த்³ரமிதோ ந்ரு’பாலயம் த்வம் ।
வ்ரஜ ஶீக்⁴ரமுதே³தி பா⁴க்³யஸூர்யோ ந்ரு’பபுத்ராஸ்யமிஷேண தாவகீந: ॥ 212॥
ஶ‍்ரு’ணுதக்ஷிதிபாலயம் வ்ரஜாமி ப்ரஸப⁴ம் காமது³கா⁴ம் ஸமர்ச்ய தே³வீம் ।
ஸமய: ப்ரதிபால்யதாம் ப⁴வத்³பி: ⁴ க்ரு’பயேதி ப்ரணதாவத³த்³விநம்ரா ॥ 213॥
ப்ரமதா³ऽதுலப⁴க்திபா⁴வபூர்ணா முநித³த்தம் ப்ரப³லம் ஜஜாப மந்த்ரம் ।

ஸ்வதநும் ப்ரணிதா⁴ய நைஜகக்ஷே ரஹஸி ஸ்வஸ்த²மநா நிமீல்ய நேத்ரே ॥ 214॥
ஸபதி³ஸ்மிததோயஸிக்தவக்த்ரா விபு³த⁴ஸ்த்ரீ ஶுப⁴மூர்திராவிராஸீத் ।
தநயே வத³ கிம் மயாத்³ய கார்யம் கருணா மே த்வயி ஸர்வதே³த்யவாதீ³த் ॥ 215॥
குரு ராஜஸபா⁴ர்ஹபூ⁴ஷணைர்மா ஜநநீம் மே ப⁴கி³நீம் ச பூ⁴ஷிதாஸ்த்வம் ।
ஸ்ரு’ஜ தே³வி ததா² ரத²ம்ஸஸூதம் ஶ‍்ரு’ணுயாச்ஞாமிதி சந்த்³ரிகா யயாசே॥ 216॥
ஸுகர: க²லு புத்ரி தே நியோக:³ க்ரு’தமித்யேவ மயாத்ர வித்³தி⁴ ப⁴க்தே ।
இதி யாவது³வாச தே³வதா ஸ்த்ரீ ஸகலம் ஸ்ரு’ஷ்டமபூ⁴த் ஹி தாவதே³வ ॥ 217॥
லஸது³ஜ்ஜ்வலபூ⁴ஷணைர்விவிக்தைர்விமலக்ஷௌமபரிச்ச²தை³ஶ்ச ராமா: ।
ஸுரயோஷித³மோக⁴மாயயைவ க்ஷணமாத்ரேண விபூ⁴ஷிதா ப³பூ⁴வு: ॥ 218॥
புருஹூதநியந்த்ரு’துல்யஸூதோ த்³ரு’ட⁴புஷ்டாக்ரு’தயஸ்ஸிதாஸ்துரங்கா:³ ।
கநகோத³கலிப்தஶ‍்ரு’ங்க³யுக்தோ லகு⁴க⁴ண்டாஸஹிதோ ரத²ஶ்ச ஸித்³தா: ⁴ ॥ 219॥
தநயே தவ வாஞ்சி²தம் ப்ரபூர்ணம் ஸகலம் ஸ்தா²ஸ்யதி ஸ்ரு’ஷ்டமத்ர தாவத் ।
நவவஸ்த்ரவிபூ⁴ஷணாநி ராஜா ஸுகி²தோ தா³ஸ்யதி வோ ஶுபா⁴ய யாவத் ॥ 220॥
இதி யாவது³வாச தி³வ்யயோஷித் க்ஷணதே³வ ப்ரஸப⁴ம்ஹ்யபூ⁴த³த்³ரு’ஶ்யா ।
அநிரீக்ஷ்யக³தேந தாவதே³வ ப்ரஜஹத்யாஶு க்ரு’திஸ்த²லம் க்ரு’தார்தா:² ॥ 221॥
உமயா ஸஹ லஜ்ஜிதா விமாதா ப்ரஸமீக்ஷ்யாசரணம் ஹி சந்த்³ரிகாயா: ।
அபகாரக்ரு’தாம் க்ரு’தோபகாரோ ப³ஹுஶோ வர்த⁴யதே ஸதாம் ப்ரவ்ரு’த்திம்॥ 222॥
நிஜமித்ரமநுத்³த⁴தம் பி³டா³லம் ரத²மாருஹ்ய ஸஹர்ஷமாஹ்வயந்தீ ।
ஸஹ தேந ஜகா³மசாங்க³நாப்⁴யாம் வ்ரு’தபா³லா ஜநபாலயம் ஜவேந ॥ 223॥
ருருதே⁴ ரத²மாஶு சந்த்³ரிகாயா: ப்ரதிஹார: ந்ரு’பமந்தி³ரஸ்ய மார்கே³ ।
அவத³த் ப்ரதிஷித்⁴யதேऽஸ்ய ஜந்தோர்ந்ரு’பஸௌதே⁴ நரபாஜ்ஞயா ப்ரவேஶ: ॥ 224॥
யதி³ சேத் ஶ‍்ரு’ணு மே ப்ரியோ பி³டா³ல: ப்ரதிஷித்³தோ⁴ऽஸ்தி மயா ஸஹ ப்ரவேஷ்டும்
।
ஜநப: க்ரு’பயா த்வயா நிவேத்³யோ ந ப⁴வேத் ஸௌத⁴வரே மம ப்ரவேஶ: ॥ 225॥
த³ரவிஸ்மயரோஷரஞ்ஜிதாஸ்யோ த்³ரு’ட⁴மேதத்³வசநம் நிஶம்ய தந்வ்யா: ।
த்வரயா ந்ரு’பநிஶ்சயோபலப்³த்⁴யை ப்ரதிஹாரோ ந்ரு’பஸந்நிதி⁴ம் ஜகா³ம ॥ 226॥
அவக³ம்ய ஸமாகுலேந ராஜா ப்ரதிஹாரேண யதா²வது³க்தமர்த²ம் ।
ஸ்மிதபூர்வமபா⁴ஷத ப்ரஹ்ரு’ஷ்டோ க⁴நக³ம்பீ⁴ரரவேண ஸாந்த்வயந் தம் ॥ 227॥

ப்ரதிஹார ந தத்ர காபி சிந்தா நியமோ மே ந ஹி யுஜ்யதேऽப³லாயாம் ।
ப⁴விதா க²லு ஸா மம ஸ்நுஷா போ⁴ அநுயாந்து ப்ரமதா³ம் ஶதம் பி³டா³லா: ॥ 228॥
யதி³மூகம்ரு’கே³ஷு வ்ரு’த்திரஸ்யா இயதீ ப்ரேமமயீ ப⁴வேத்ததா³நீம் ।
ப⁴விதா நியதம் ப்ரஸந்நத்³ரு’ஷ்டி: கருணார்த்³ரா நக³ரப்ரஜாஸ்வமுஷ்யா: ॥ 229॥
ஸ்தி²ரதா ஹ்ரு’த³யஸ்ய வை ப்ரஶஸ்யா லலநாயா:ஸ்வபி³டா³லபாலநார்த²ம் ।
ந்ரு’பபுத்ரகராவலம்ப³நாஶா ஸ்த²கி³தாஹோ குருதே ஹி காபி நாந்யா ॥ 230॥
நியம: பரிபாலிதஸ்த்வயாஹம் ப³ஹு மந்யே தவ கா³ட⁴கர்மநிஷ்டா²ம் ।
வ்ரஜ நாயய ஸாத³ரம் ஸுபா⁴க்³யாம் மம புத்ரஸ்ய ஸமக்ஷமாஶு தந்வீம் ॥ 231॥
ந்ரு’பவாக்யசமத்க்ரு’திப்ரஹ்ரு’ஷ்ட: ப்ரதிஹார: புலகாவ்ரு’தார்த்³ரகா³த்ர: ।
ஸமவாப்துமுதீ³ரிதாம் ந்ரு’பாஜ்ஞாம் ப்ரணதோ ப³த்³த⁴கராஞ்ஜலிஶ்சசால ॥ 232॥

அத² ந்ரு’பதநய:ஸ்மரேண வித்³தோ⁴ நிஜத³யிதாக³மநஸ்ய ரம்யவார்தாம் ।
ஸ்வஸஹசரஜநைர்நிஶம்ய ஹ்ரு’ஷ்டோ தி³நகரதப்தமஹீவ வர்ஷபாதே ॥ 233॥
அநுபமத³யிதாம் நிநீஷமாணோ ஜநபஸுத: ப்ரயயௌ ஸுஹ்ரு’த்ஸமேத: ।
நிஜப⁴வநமுகே²ஸ்தி²தாம் ஸுகந்யாம் வத³நருசைவ தி³ஶோ ப்ரதீ³பயந்தீம் ॥ 234॥
அதிஶயப⁴யஸிக்தவாமபாணிம் ஸ்வகரதலே பரிக்³ரு’ஹ்ய சந்த்³ரிகாயா: ।
ஸ்வபித்ரு’ப⁴வநமேவ லஜ்ஜிதாம் தாம் பித்ரு’நமநாய நிநாய ராஜபுத்ர: ॥ 235॥
அவிரதமநுயாதி தாம் பி³டா³லே அநயது³பே⁴ லலநா கலாமுமாம் ச ।
நரபதிநிலயம் ந கை: ப்ரஶஸ்யா ஸ்வஜநவத³ந்யஜநேஷு வ்ரு’த்திரஸ்யா: ॥ 236॥
த³யிதநிஜஸுதம் ப்ரியாஸமேதம் ப்ரணதமமோக⁴ஶுபா⁴ஶிஷாம் வசோபி: ⁴ ।
நரபதிரமிதோத்ஸவோऽப்⁴யஷிஞ்சத் கிமிஹ ஸுக²ம் ஜநகஸ்ய புத்ரபூ⁴தே: ॥ 237॥
ஸுதபரிணயமங்க³ளார்த²ஸித்³த்⁴யை நிஜஸசிவம் ச ஸமாதி³தே³ஶ ராஜா ।
ப⁴வது ஸகலவைத⁴கார்யஜாதம் நக³ரஜநஸ்ய ஸுகா²ர்த²மித்யவோசத் ॥ 238॥
ஸமுசிதஸுஜநே விமாத்ரு’புத்ரீம் க⁴டயிதுமைச்ச²துமாம் ச சந்த்³ரிகா ஸா ।
ஸவிநயமவத³த்ஸ்வராக³பாத்ரம் யதி³ ப⁴விதேத³மஹம் த்⁴ருவம் ஸுஹ்ரு’ஷ்டா ॥
239॥
ஸ்வஸுதபரிணயே நிவிஷ்டசித்தஶ்சதுரமதிஸ்ஸசிவஸ்ததா³ ப³பா⁴ஷே ।

நிரவதி⁴ககு³ணோ யுவா ஸுரூபீ மம ஸுத ஏவ ப⁴வேது³மோபயந்தா ॥ 240॥
அப⁴ஜத ஹ்ரு’த³யம் ஸுக²ம் கலாயா நிஜதநுஜோபயமப்ரகல்பநோத்த²ம் ।
விகசஸுமருசிம் ப³பா⁴ஜ தந்வ்யா முக²மநிரீக்ஷிதமங்க³ளாது³மாயா: ॥ 241॥
தத³நு ஸபதி³ மந்த³ஹாஸமூர்தி:ஸசிவஸுதோ கி³ரிஶாபி⁴தோ⁴ ப³பா⁴ஷே ।
ப்ரியதமபத³வீம் த³தீ⁴த ரம்யா யதி³ மயி மத்ஸுக²மேத்யபூர்வகாஷ்டா²ம் ॥ 242॥
விகஸிதகுஸுமே பபாத ப்⁴ரு’ங்கோ³ நவமகரந்த³பிபாஸிதோ ஹி தி³ஷ்ட்யா ।
ருசிகரமப⁴வத்பி⁴ஷக்ப்ரத³த்தம் ஶிவத³யயா ஹிதமாதுரஸ்ய பத்²யம் ॥ 243॥
ந கிமபி லலநா ஶஶாக வக்தும் விலஸத³பாங்க³த்³ரு’ஶோ ப்⁴ரு’ஶம் கிலோசு: ।
ஸ்மிதஸஹிதபரஸ்பரேக்ஷணைஸ்தத் தருணயுக³ம் நிஜஸம்மதிம் ப³பா⁴ஷே ॥ 244॥
-13-

பௌராந்ந்யமஜ்ஜயதலௌகிகஹர்ஷஸிந்தௌ⁴
ப்ரு’த்²வீஶபுத்ரஸுக²தா³மலசந்த்³ரிகாபா⁴ ।
ஸம்ஶ்ருத்ய தே ந்ரு’பபதே²ஷு விவாஹயுக்³ம-
வார்தாம் மிதோ² ஶுப⁴கரீம் ப³ஹுதா⁴ ஶஶம்ஸு: ॥ 245॥
உத்³வாஹஸம்ப்⁴ரமவிதி⁴ம் பதி²கு⁴ஷ்யமாணாம்
ஶ்ருத்வா ப⁴டைர்நிஜஸுகா²ய யத்³ரு’ச்ச²யைவ ।
கர்மாணி வ்ரு’த்திஸஹஜாநி விஹாய பௌரா:
ரத்²யாஸ்வலங்கரணகர்மணி ஸம்ப்ரவ்ரு’த்தா: ॥ 246॥
கைஶ்சித்ஸ்வஸௌத⁴ஶிக²ரேஷு ச சத்வரேஷு
ஸம்ஸ்தா²பிதா க³க³நசும்பி³லஸத்பதாகா: ।
குட்³யாநி ஸத்³மநிகரஸ்ய ஸுதா⁴வலேபை:
நூத்நஶ்ரியம்ஹ்யுத³வஹந் புரி ராஜமார்கே³ ॥ 247॥
ரத்²யா:ஸுக³ந்தி⁴ஹிமஶீதலவாரிஸேகை:
அம்லாநபுஷ்பநிசயக்³ரதி²தார்த்³ரஹாரை: ।
கந்த³ர்பசித்ரப²லகைர்நிஶி தீ³பவ்ரு’க்ஷை:

காமப்யபூர்வஸுஷமாமதுலாமவாபு: ॥ 248॥
பௌரா: ப்ரபோ⁴ர்வரநிமந்த்ரணமாத³தா³நா:
ஸ்வஸ்தா²நயோக்³யமணிமௌக்திகபூ⁴ஷிதாங்கா:³ ।
ஸ்வச்ச²ப்ரஶஸ்தவஸநா: ஶதஶோ ஸமேதா:

தே³வேஶஸத்³மநிப⁴ராஜதராஜஸௌதே⁴ ॥ 249॥
ராஜ்ஞ்யாஸஹ ஸ்வப்ரக்ரு’தீ:ஸ்வயமேவ ராஜா
ஸப்ரஶ்ரயம் ஹ்யஸஸபா⁴ஜத ராஜஸௌதே⁴ ।
சந்த்³ரோ நப⁴ஸ்யுடு³க³ணாந் த³யிதாந் ஸஸந்த்⁴ய:
ஸுஸ்வாக³தம் ந கிமஸௌ வத³தி ப்ரதோ³ஷே ॥ 250॥
கந்யாத்³வயீ பரிணயே த⁴நிகைஶ்ச தீ³நை:
ஔத்³வாஹிகைர்ப³ஹுவிதை⁴ரபி⁴வர்ஷிதாபூ⁴த் ।
ஆஶீர்பி⁴ரீப்ஸிதப²லப்ரத³வேத³வாக்யை:
நோபாயநம் க²லு ஸுகா²ய யதா²ஸதா³ஶீ: ॥ 251॥
ஸந்தர்பயந்தி ஸகலாந் ஸ்ம நரேஶஸூதா:³
ஸ்வாத்³வோத³நைஶ்ச க்⁴ரு’தப⁴ர்ஜிதப⁴க்ஷ்யபோ⁴ஜ்யை: ।
த்³ராக்ஷாம்ரதா³டி³மரஸோத்³த்⁴ரு’தசோஷ்யபேயை:
தாம்பூ³லபூக³மது⁴ஸம்ஸ்க்ரு’தசர்வ்யலேஹ்யை: ॥ 252॥
நாத்ராப⁴வத் பரிணதோ ந யுவா ந பா³ல:

யோऽந்நப்ரதா³நமநுபூ⁴ய ந த்ரு’ப்திமாப ।
நைவாப⁴வச்ச யுவதி:ஸ்த²விரா குமாரீ
யோபாயநம் ந பரிக்³ரு’ஹ்ய விவேத³ துஷ்டிம் ॥ 253॥
ராஜஸ்நுஷாபி⁴மதமேததி³தி ப்³ருவாணை:

தத்தத்பஶூசிதநவீநஸுஸித்³த⁴கா²த்³யை: ।
ஸம்ப்ரீணிதா நக³ரகோ³வ்ரஜபக்ஷிவ்ரு’ந்தா:³
மார்ஜாலகுக்கரக³ணா த⁴ரணீஶப்⁴ரு’த்யை: ॥ 254॥
ப³த்⁴வௌ ஸ்வப⁴ர்த்ரு’ஸஹிதேऽமிதபோ⁴க³பா⁴க்³யே
பாதா³ர்சநாய ஜநநீமபி⁴ஜக்³மதுஸ்தே ।
து:³க²ம் ஸுக²ம் ச யுக³பத் ஹ்யநுபூ⁴ய மாதா
வர்ஷாதபாஹதத⁴ரேவ ப³பௌ⁴ விமூடா⁴ ॥ 255॥
ஸப்ரஶ்ரயம் ஸ்வஜநநீம் ப்ரணிபத்ய புத்ர்யௌ
பா³ஷ்பாவருத்³த⁴வசஸாக³த³தாம் விநம்ரே ।
அத்³யப்ரப்⁴ரு’த்யபக³தம் தவ க்ரு’ச்ச்²ரஜாதம்
மாதஸ்த்வமாஸ்வ ஸஸுக²ம் ப⁴வநேऽஸ்மதீ³யே ॥ 256॥

மாதா விஹஸ்ய ஜநஸம்ஸதி³ஸாநுதாபம்
லஜ்ஜாநுலிப்தவசஸா ந்யக³த³த்ஸ்வபுத்ர்யௌ ।
துஷ்டாஸ்மி போ: ⁴ ஸபதி³ சந்த்³ரிகயோபதி³ஷ்டா
நாஸ்தீஹ கார்யமது⁴நா மம ஜாக்³ரு’தாஹம் ॥ 257॥
வாராணஸீம் ஜிக³மிஷாமி மமாத்மஶாந்த்யை
பாயாத் ஹரி: புரஜநாந் ஸகலாம்ஶ்ச யுஷ்மாந் ।
யஸ்யாங்க்⁴ரியுக்³மமநிஶம் மநுஜா:ஸ்மரந்த:
விந்த³ந்தி ஶாஶ்வதஸுக²ம் தமஹம் ஶ்ரயாமி ॥ 258॥
ஏகாகிநீ நு கத²மேஷி விஹாய புத்ர்யௌ
மா கா³இஹக்ஷபய காலமிதி ப்³ருவாணாம் ।
புத்ரீமுமாமவத³தீ³ப்ஸிதநிர்ணயாம் மாம்
ருந்தே⁴ ந கோऽபி ஶமத²ம் ப⁴ஜ மா ஶுசஸ்த்வம் ॥ 259॥
மாது: ஶ்ருத்வா கி³ரிவத³சலம் நிஶ்சயம் தம் பி³டா³ல:

தஸ்யா: க்ரோட³ம் ப்ரதி யதமநா: புப்லுவே சந்த்³ரிகாங்காத் ।
ஏகாகிந்யை ஸஹசரஸுக²ம் ரக்ஷணம் ச ப்ரதா³தும்
திர்யக்³ஜந்து:ஸ்வரு’ஜுசரிதைர்த³ர்ஶயேத்தத்²யமார்க³ம் ॥ 260॥
மார்ஜாரேணாந்வஹமநுஸ்ரு’தாகா³த் கலா புண்யகாஶீம்
ப⁴ர்த்ராஶ்வஸ்தா ப்ரியஸஹசரீ சந்த்³ரிகா தீ³பயந்தீ ।
ராஜ்ஞ: ஸௌத⁴ம் புரஜநபதா³ந் ஸ்மேரவக்த்ரா ப³பா⁴ஸே
பு⁴ஞ்ஜாநேஷ்டாந் யுவஸமுசிதாந் த⁴ர்ம்யகாமாந் ஸம்ரு’த்³தா⁴ந் ॥ 261॥
சந்த்³ரிகாப்ரகாஶநாநந்தரம் ரசிதாநி காநிசந பத்³யாநி
- பத்³யஸூசீ

38. வ்ரு’த்தகுஸுமார்பணம்

பூர்வார்த⁴ம்
யோக³முத்³ராமுபாரூட⁴ம் நரஸிம்ஹம் ஹ்ரு’தி³ஸ்மரந் ।
வ்ரு’த்தலக்ஷணஜிஜ்ஞாஸு: நாமஸங்கீர்தநம் ஹரே: ॥ 1॥
குர்வந்நாப்நோத்வவக³மம் வ்ரு’த்தாநாம் லக்ஷணே ஜவாத் ।
இதி ஸஞ்சிந்த்ய யததே கர்துமேஷாம் க்ரு’திம் ஹ்ரியா ॥ 2॥

கோ³ரூருக்³ராமஸஞ்ஜாத: ஶேல்வபில்லைஸுதோऽல்பதீ: ⁴ ।
மூர்த்யுபாஹ்வ:ஶ்ரீநிவாஸ:ஸாவதா⁴நம் நிபோ³த⁴த ॥ 3॥
ப்ராரம்ப⁴காம்ஶா: ஶாஸ்த்ரஸ்ய பூர்வார்தே⁴ऽத்ர த³ர்ஶிதா: ।
ஹ்ரஸ்வாக்ஷரோச்சாரணாய ய: கால:ஸமபேக்ஷித: ॥ 4॥
ஸ ஏகமாத்ராமித இத்யுச்யதே பூர்வஸூரிபி: ⁴ ।
தீ³ர்கா⁴க்ஷரமநுஸ்வாரவிஸர்கா³ந்தாக்ஷராணி ச ॥ 5॥
மாத்ராத்³வயமிதாநீதி ச்ச²ந்த:³ஶாஸ்த்ரே நிக³த்³யதே ।
ஸம்யுக்தாக்ஷரப்ரு’ஷ்ட²ஸ்த²ம் த்³விமாத்ரமிதி க³ண்யதே ॥ 6॥
ஹ்ரஸ்வாக்ஷரம் சேத்த்பாதா³ந்தே த்³விமாத்ரம் தத³பி ஸ்ம்ரு’தம் ।
ஏகமாத்ராமித: கால:லகு⁴ரித்யாத்³ரு’தைர்பு³தை:⁴ ॥ 7॥
த்³விமாத்ராப்ரமிதஸ்தாவத்³கு³ருரித்யபி⁴தீ⁴யதே ।
ச²ந்த³ஸாம் லக்ஷணம் வக்தும் ஸுகரம் ப⁴வதாதி³தி ॥ 8॥
அக்ஷராணி த்ரிஶ: பத்³யே கு³ம்பி²தாந்யாதி³த: க்ரமாத் ।
தமக்ஷரக³ணம் ப்ராஹு: வ்ரு’ந்த³ம் த்ர்யக்ஷரஸம்மிதம் ॥ 9॥
லக்⁴வாதி³ர்யக³ண: ப்ரோக்த: ரக³ண:லகு⁴மத்⁴யம: ।
லக்⁴வந்தஸ்தக³ணஶ்சாத²கு³ர்வாதி³ர்ப⁴க³ண:ஸ்ம்ரு’த: ॥ 10॥
கு³ருமத்⁴யஸ்து ஜக³ண:கு³ர்வந்த:ஸக³ணோ ப⁴வேத் ।
நக³ண:ஸ்யாத்ஸர்வலகு⁴ர்மக³ணோ லகு⁴வர்ஜித: ॥ 11॥
யத்ராவஶ்யோ விராம:ஸ்யாத் பத்³யவாசநகர்மணி ।
தத்ஸ்தா²நம் யதிமாஹு:ஸா பாதா³ந்தே நியதா ப⁴வேத் ॥ 12॥
யதிஸ்தா²நே பதா³ந்தஸ்ஸ்யாதி³திச்ச²ந்தோ³விதா³ம் மதம் ।
ப்ரத³ர்ஶ்யந்தேऽத்ரோத்தரார்தே⁴ ஹ்ரு’த்³யவ்ரு’த்தாநி காநிசித் ॥ 13॥
ஸமவ்ரு’த்தஸ்யாத்³யபாதே³ த்³ரு’ஶ்யதே வ்ரு’த்தலக்ஷணம் ।
யத்ராக்ஷரக³ணஸ்யாத்³யமக்ஷரம் க³ணஸூசகம் ॥ 14॥
“யஶஸ்விந்” யக³ணம் ப்³ரூதே “ரக்ஷ மாம்” ரக³ணம் ததா² ।
“த்ரு’ப்தோऽஸ்மி” தக³ணம் வக்தி “ஸததம்”ஸக³ணம் ததா² ॥ 15॥
ப⁴க³ணம் “பா⁴ர்க³வபத³ம் ஸூசயத்யத்ர பஶ்யத ।
“ஜயந்தபத³மேவம் ஹி ஜக³ணம் ஸூசயேதி³ஹ ॥ 16॥

ததா² “நிமிஷ ᳚ஶப்³த³ஸ்து நிர்தி³ஶேந்நக³ணம் ஸ்துதௌ ।
“மாஜாநே” மக³ணம் ப்³ரூதே “ஹரே”லகு⁴கு³ரூ ததா² ॥ 17॥
ஸ்தோத்ரே “விஷ்ணோ ᳚ऽத²வா “ஶௌரே”கு³ருத்³வந்த்³வே ப்ரயுஜ்யதே ।
புநருக்திநிரோதா⁴ர்த²ம் யுஜ்யந்தேऽந்யபதா³நி ச ॥ 18॥
க்வசில்லகு⁴கு³ருத்³வந்த்³வம் கு³ருத்³வந்த்³வம் கு³ரு க்வசித் ।
ப்ரு’த²ங்நிர்தி³ஶ்யதே தத்ர ஹேதுர்யதிநிப³ந்த⁴நம் ॥ 19॥
பத்³யோத்தரார்தே⁴ த³த்தௌ ஸ்த: யதிர்வ்ரு’த்தஸ்ய நாம ச ।
கு³ணாஶ்ச வஸவஶ்சைவ முநயோऽந்யபதா³நி ச ॥ 20॥
ஸங்க்²யாவாசீநி யுஜ்யந்தே யதிநிர்தே³ஶநே க்வசித் ।
ந ஸர்வேஷாம் து வ்ரு’த்தாநாம் லக்ஷணம் தி³ஶ்யதேऽது⁴நா ॥ 21॥
நிர்தி³ஶேத³ந்யவ்ரு’த்தாநி யதா²நிர்தி³ஷ்டமஞ்ஜஸா ।
பா³ல ஏவ யதா²ஶக்தி ச்ச²ந்தோ³வ்யுத்பத்திஹேதுநா ॥ 22॥
உத்தரார்த⁴ம்
த்ரு’ப்தோऽஸ்மி துஷ்டோऽஸ்மி ஜயந்த ஶௌரே
கோ³விந்த³ நாராயண க்ரு’ஷ்ண விஷ்ணோ ।
நாம்நேந்த்³ரவஜ்ரேதி வத³ந்தி லோகே
ச²ந்தோ³விதோ³ வ்ரு’த்தமித³ம் ப்ரதீச்ச² ॥ 23॥
ஜயந்த துஷ்டோऽஸ்மி ஜயேஶ ஶௌரே
ரமேஶ லக்ஷ்மீஶ முகுந்த³ விஷ்ணோ ।
உபேந்த்³ரவஜ்ரேதி பு³தை:⁴ ப்ரதீதம்
ஸமர்ப்யதே பாத³யுகே³ தவாத்ர ॥ 24॥
ஶௌரே விஷ்ணோ ராம ஹே ரக்ஷ ஶார்ங்கி³ந்
த்ராதாஸி த்வம் மத்ப்ரமாதா³ந் க்ஷமஸ்வ ।
பி⁴த்³யேதாதௌ³ தே³வ வர்ணைஶ்சதுர்பி: ⁴
ஶாலிந்யாக்²யம் வ்ரு’த்தமேதத்ப்ரதீச்ச² ॥ 25॥
ரக்ஷ மாம் நிமிஷ ராம ஹே ஹரே
க்ரு’ஷ்ண ஶார்ங்க³த⁴ர ராக⁴வ ப்ரபோ⁴ ।
ஆமநந்தி கவயோ ரதோ²த்³த⁴தாம்-

வ்ரு’த்தமேதத³து⁴நா ஸமர்ப்யதே ॥ 26॥
ரக்ஷ மாம் நிமிஷ பா⁴ர்க³வ ஶௌரே
ராம ஹே வரத³ கேஶவ க்ரு’ஷ்ண ।
ஸ்வாக³தேதி விதி³தம் கவிவ்ரு’ந்தே³
ஸந்நிதௌ⁴ தவ ஸமர்பிதமத்³ய ॥ 27॥
பா⁴ர்க³வ பா⁴வந பூ⁴ஷண ஶௌரே
ஶ்ரீத⁴ர கேஶவ மோஹநமூர்தே ।
தோ³த⁴கமேததி³திப்ரதி²தம் போ: ⁴
ஸ்வீகுரு மாமவ ராக⁴வ விஷ்ணோ ॥ 28॥
த்ரு’ப்தோऽஸ்மி துஷ்டோऽஸ்மி ஜயந்த ஶௌரே
ஜநேஶ தோத்ராஸ்த்ர ஜயேஶ விஷ்ணோ ।
உபேந்த்³ரவஜ்ரா க்வசிதி³ந்த்³ரவஜ்ரா
நாம்நோபஜாதி: க்ரு’பயா ப்ரதீச்ச² ॥ 29॥
பா⁴ர்க³வ விஷ்ணோ நிமிஷ யஶஸ்விந்
பூ⁴ஷண ஶௌரே த³மய மமத்வம் ।
பூ⁴தயதிஸ்ஸ்யாதி³ஹ நரகாரே
மௌக்திகமாலாம் வரத³ க்³ரு’ஹாண ॥ 30॥
ரக்ஷ மாம் நிமிஷ ஜயந்த விஷ்ணோ
ப்ரத்யஹம் விதர மந: ப்ரஶாந்திம் ।
அக்ஷரைர்ப⁴வதி யதிஸ்து ஷட்³பி: ⁴
சந்த்³ரிகாக்²யநவவ்ரு’த்தமவேஹி ॥ 31॥
ரக்ஷ மாம் நிமிஷ பா⁴ர்க³வ ஶௌரே
புஷ்கராக்ஷ மது⁴ஸூத³ந க்ரு’ஷ்ண ।
நூத்நவ்ரு’த்தமிஹ நந்த³நநாம
ப்ரார்த²யே ப⁴வது தேऽமிதபோ⁴க்³யம் ॥ 32॥
ஜயந்த த்ரு’ப்தோऽஸ்மி ஜயேஶ ராம ஹே
முகுந்த³ கோ³விந்த³ ரமேஶ மத்⁴வரே ।
வத³ந்தி வம்ஶஸ்த²மித³ம் புராதநா:
ஸமர்பயாம்யத்ர தவாங்க்⁴ரிபங்கஜே ॥ 33॥

ஸததம் ஸுமதே ஸத³யம் ஸஹஸே
மம மந்த³மதிம் மம தா⁴ர்ஷ்ட்யமஹோ ।
கத²யந்தி ஹி தோடகமேததி³தி
ப்ரதி²தா: க்ரு’பயாநுக்³ரு’ஹாண ஹரே ॥ 34॥
நிமிஷ பா⁴ர்க³வ பா⁴வந ராம ஹே
வரத³ கேஶவ மாத⁴வ ரக்ஷ மாம் ।
த்³ருதவிலம்பி³தமத்³ய மயார்பிதம்
ஸத³யமத்³ய க்³ரு’ஹாண ப³லாநுஜ ॥ 35॥
த்ரு’ப்தோऽஸ்மி துஷ்டோऽஸ்மி ஜயந்த ராம ஹே
கோ³விந்த³லக்ஷ்மீஶ நமாமி மத்⁴வரே ।
ப⁴க்த்யேந்த்³ரவம்ஶாக்²யமித³ம் க்ரு’தம் மயா
ஸ்வீக்ரு’த்ய மாம் பாஹி க்ரு’பாபயோநிதே⁴ ॥ 36॥
யஶஸ்விந் யதே²ஷ்டம் யதீ³த்த²ம் யதேऽஹம்
கவித்வே க்ஷமஸ்வ ப்ரபோ⁴ வேங்கடேஶ ।
பு⁴ஜங்க³ப்ரயாதே மதீ³யம் ப்ரயாஸம்
ப்ரதீச்சா²த்ர தோ³ஷாநஶேஷாந்க்ஷமஸ்வ ॥ 37॥
நிமிஷ யஶஸ்விந் நியம யதேऽஹம்
மம கவிதாயா குஸுமமகிஞ்சித் ।
தவ பத³யுக்³மே ஸபதி³ நிதா⁴தும்
விதரது தோஷம் குஸுமவிசித்ரா ॥ 38॥
ராம ஹே ரக்ஷ மாம் ரம்ஹஸா ராவிணம்
க்ரு’ச்ச்²ரக³ர்தே க³தம் ஶ்ரீநிதே⁴ மத்⁴வரே ।
பண்டி³தா மண்டி³தா:ஸ்ரக்³விணீம் மந்வதே
வ்ரு’த்தமேதத்ப்ரபோ⁴ ஸ்வீகுரு ப்ரார்த²யே ॥ 39॥
ஸததம் பா⁴ர்க³வ ரக்ஷ மாம் யஶஸ்விந்
ஸத³யம் ஸாந்த்வய து:³கி²தம் க்ரு’பாலோ ।
மது⁴ராக்²யம் நவமர்பயாமி வ்ரு’த்தம்
யதி³ஹ்ரு’த்³யம் ந ப⁴வேத்ததா³க்ஷமஸ்வ ॥ 40॥
மாஜாநே நிமிஷ ஜயந்த ரக்ஷ மாம் போ: ⁴
கம்ஸாரே வரத³ ரமேஶ ராம ஶௌரே ।

ப்ரோக்தம் யத்³பு⁴வநயதி: ப்ரஹர்ஷிணீதி
ப்ரேம்ணா தே பத³யுக³ளே ஸமர்பயாமி ॥ 41॥
நிமிஷ பா⁴ர்க³வ ஜயந்த ஜநேஶ போ: ⁴
வரத³ கேஶவ ரமேஶ ஹரே ப்ரபோ⁴ ।
அபி⁴நவம் தவ பதே³ऽத்³ய நிவேஶிதம்
மத³நிகாக்²யமிஹ வ்ரு’த்தமதோ⁴க்ஷஜ ॥ 42॥
த்ரு’ப்தோऽஸ்மி பா⁴ர்க³வ ஜயந்த ஜயேஶ ஶௌரே
கோ³விந்த³ கேஶவ ரமேஶ ரதா²ங்க³பாணே ।
க்²யாதம் வஸந்ததிலகேதி கவிப்ரதா⁴நை:
வ்ரு’த்தம் ப⁴வத்பத³யுகே³ऽத்³ய ஸமர்பயாமி ॥ 43॥
நிமிஷ ராம விஷ்ணோ ரக்ஷ மாம் ரம்யமூர்தே
ஶமய காமபா³தா⁴ம் து³ர்ப⁴ராம் ஸத்வரம் மே ।
ப³த³ரிகாக்²யவ்ரு’த்தே ஸப்தவர்ணைர்யதி:ஸ்யாத்
இத³மபூர்வமீஶ ப்ரார்த²யே ஸ்வீகுரு த்வம் ॥ 44॥
நிமிஷ நியம விஷ்ணோ ரக்ஷ மாம் ராம ஶௌரே
வரத³ஸுக²த³ ப⁴க்தம் பஶ்ய மாம் ஸத்யவாக்ய ।
யதிரிஹ வஸுஸம்ஜ்ஞா மாலிநீதி ப்ரஸித்³த⁴ம்
தவபத³யுக³ளேऽஹம் வ்ரு’த்தமார்தோऽர்பயாமி ॥ 45॥
யதேऽஹம் மாஜாநே நிமிஷ ஸததம் பா⁴ர்க³வ ஹரே
கவித்வே வைது³ஷ்யம் ந மயி ஸுதராம் யாத³வபதே ।
யதி:ஷத்³பி⁴ர்வர்ணைரிஹ ஶிக²ரிணீவ்ரு’த்தமது⁴நா
ப்ரதீச்சே²த³ம் விஷ்ணோ பரிஹர மதீ³யாநக⁴க³ணாந் ॥ 46॥
ஜக³த்ஸு ஸததம் ஹரே நியம ராம ஹே ரக்ஷகா:
ப⁴வந்தி ந ப⁴வத்³விதா: ⁴ ப்ரணதபாலநே ஜாக³ரா: ।
ரமேஶ பு⁴வி கத்²யதே பு³த⁴ஜநேஷு ப்ரு’த்²வீதி யந்-
மயாத்ர ஹி ஸமர்ப்யதே யதிரிஹாஷ்டவர்ணை: ப்ரபோ⁴ ॥ 47॥
ஶௌரே விஷ்ணோ ஶார்ங்கி³ந் நிமிஶ ஸுமதே பூ⁴ஷண ஹரே
த்³ரு’ப்தம் மத்தம் து³ஷ்டம் ஶமத³ஸுருசே மாமவ விதோ⁴ ।
வ்ரு’த்தம் ஸம்ரம்பா⁴க்²யம் ரு’துயதியுதம் ஸ்வீகுரு நவம்
ப்ரீத்யை பூ⁴யாத்தேऽதோ³ வரத³ கருணாப்³தே⁴ நரஹரே ॥ 48॥

விஷ்ணோ ஶௌரே நிமிஷ ஸததம் ரக்ஷ மாம் ராம தா³ஸம்
ப்ரஹ்வம் ப⁴க்தம் ரகு⁴வர ஹரே தே³வ காருண்யமூர்தே ।
மந்தா³க்ராந்தேத்யபி⁴ஹிதமித³ம் வ்ரு’த்தமாஸ்வாத்³யலாஸ்யம்
த்வத்பாதா³ப்³ஜே முநியதியுதம் ந்யஸ்ய ஶாந்திம் வ்ரஜாமி ॥ 49॥
ஶௌரே விஷ்ணோ யஶஸ்விந் நிமிஷ ஸுமதே பா⁴ர்க³வ ஹரே
பஶ்சாத்தாபாத்ப்ரத³க்³த⁴ம் வரத³ க்ரு’பயா பாரய ப⁴வாத் ।
ப்ரோக்தம் மந்தா³ரநாம்நா முநியதியுதம் ஸ்வீகுரு நவம்
பூ⁴யாத்துப்⁴யம் முதா³ர்த²ம் ஸஹ்ரு’த³யஹிதம் மாத⁴வ விபோ⁴ ॥ 50॥
மாஜாநே ஸததம் ஜடோ³ऽஸ்மி ஸுமதேऽத்ரு’ப்தோऽஸ்மி தப்தோऽஸ்மிபோ: ⁴
ஶாந்திம் தே³ஹி ப⁴வத்கடாக்ஷஸலிலைர்மத்³விக்³ரஹம் ஸ்நாபயந் ।
வர்ணைர்த்³வாத³ஶபி⁴ர்யதிர்நியமிதா ஶார்தூ³லவிக்ரீடி³தே
வ்ரு’த்தேऽஸ்மிந் ப⁴வதே ஸமர்பிதமித³ம் லக்ஷ்மீப்ரிய ஸ்வீகுரு ॥ 51॥
விஷ்ணோ ஶௌரே யஶஸ்விந் நியத நியம தே தே³வ த்ரு’ப்தோऽஸ்மி தா³ஸ:

கம்ஸாராதே விதா⁴த: மது⁴மத²ந ஹரே சக்ரபாணே த³யாலோ ।
யஸ்மிந் த்³வி:ஸ்யாந்முநியதிநியம:ஸ்ரக்³த⁴ரேதீரிதே போ: ⁴
தத்த்வத்ப்ரீத்யை க்ரு’பாலோ தவபத³யுக³ளே ஸாத³ரம் நிக்ஷிபாமி ॥ 52॥
ஸுமதே ஸததம் ஜயந்த போ: ⁴ ஸத³யம் பா⁴வந ரக்ஷ மாம் ஹரே ।
லலிதேதி பு³தை⁴ருதா³ஹ்ரு’தே தவ நேத்ரத்³யுதிபாதமாதி³ஶே: ॥ 53॥
வரத³ நிமிஷ ரக்ஷ மாம் யஶஸ்விந்
நியம ஜயந்த ஜநேஶ ராமப⁴த்³ர ।
தவ பத³யுக³ளே நிவேஶ்ய ப⁴க்த்யா
த்³ரு’ட⁴சரணாம் ப்ரணமாமி புஷ்பிதாக்³ராம் ॥ 54॥
வ்ரு’த்தகுஸுமாநி தவபத³யுக³ளே ப⁴க்த்யா ஸமர்பிதாநி ஹரே ।
ஸ்வீகுர்வகிஞ்சநந்ரு’ணாஸுரபி: ⁴ப்ரஸரது தவ கருணயா ॥ 55॥
- பத்³யஸூசீ

39. தே ஹி மே தி³வஸா க³தா:

மம கோஶே கஞ்சுகஸ்ய மத்⁴வாஶை: ப்ரு’து²லீக்ரு’தே ।

மித்ரைஸ்ஸம்பீட்³யமாநஸ்ய தாநத³த்வா ப்ரதா⁴வத: ॥
ஜநந்யாமாஹ்வயந்த்யாம் மாம் து³க்³த⁴பாநாய நைகஶ: ।
கோ³லீக்ரீடா³நிமக்³நஸ்ய ருஷ்டாம் தாம் குர்வதோ ததா³ ॥
மமாநுகுர்வதஸ்தாதம் வத³நக்ஷௌரகர்மணி ।
பே²நதி³க்³த⁴முக²ஸ்யாபஹஸிதஸ்யாம்ப³யா ப்⁴ரு’ஶம் ॥
ப்⁴ராத்ரா ஜிதஸ்ய க்ரீடா³யாம் ருத³தோऽஶ்ரூணி முஞ்சத: ।
மாத்ரா ஸமாஶ்வாஸிதஸ்ய தே ஹி மே தி³வஸா க³தா: ॥ 1॥
ஈர்ஷ்யயா க³ணிதே த³க்ஷமுத்³தி³ஶ்ய ஸஹபாடி²நம் ।
மித்²யாரோபம் க்ரு’தவதோ கு³ருணா த³ண்டி³தஸ்ய ச ॥
ப²லசௌர்யக்ரு’தௌ ஸாயமுத்³யதஸ்யாம்ரநிஷ்குடே ।
மம பித்ரைவ த்³ரு’ஷ்டஸ்ய தாடி³தஸ்ய ச நிர்த³யம் ॥
பஶ்யந்தீநாம் பா³லிகாநாம் கர்தும் த்⁴ரு’த்யா ப்ரலோப⁴நம் ।
வேக³தீ³ர்கீ⁴க்ரு’தாங்க³ஸ்ய நத்³யாம் ப்லவநகர்மணி ॥
க்³ரீஷ்மாவகாஶே ஸம்ப்ராப்தே நிரதஸ்ய தி³வா ஸதா³ ।
தருவாநரகே²லாயாம் தே ஹி மே தி³வஸா க³தா: ॥ 2॥
- பத்³யஸூசீ

40. க்ரிகேடோபாக்²யாநம்

ஸூதம் புராணிகம் விஜ்ஞம் பப்ரச்சு²ஸ்தாபஸா வநே ।
அஸ்மாபி⁴ர்பா⁴ரதே தே³ஶே கதா²ஶ்ரவணவஞ்சிதா: ।
க்ரிகேட கே²லாம் ருசிராம் கே²லிஷ்யந்தீதி வை ஶ்ருதம் ।
கேயம் கே²லா கத²ம் மர்த்யா: கே²லிஷ்யந்தி யுகே³ கலௌ ॥ 1-2॥
க்ரு’பயாऽசக்ஷ்வ ஸர்வஜ்ஞ பரம் கௌதூஹலம் ஹி ந: ।
உவாச ஸூத: ப்ரஹஸந் முநய: ஶ‍்ரு’ணுதோத்ஸுகா: ॥ 3॥
ஸங்க்³ரஹேணைவ வக்ஷ்யாமி ந ஶக்யம் விஸ்த்ரு’தேரிதம் ।
க³ணௌ கே²லத அந்யோந்யம் ஜிகீ³ஷூ ஸௌஹ்ரு’தா³ந்விதௌ ॥ 4॥
க³ணே தத்ராந்யதரஸ்மிந்ஸந்த்யைகாத³ஶகே²லகா: ।
கே²லநோபஸ்கரா த³ண்டோ³ விகேட: கந்து³கஸ்த்ரய: ॥ 5॥

லம்ப³த³ண்ட³த்ரயம் ஸ்நிக்³த⁴ம் ஸ்டம்ப நாம்நேரிதம் பு³தை: ⁴ ।
பே³லௌ ஸூக்ஷ்மௌ தா³ருக்ரு’தௌ ஸ்டம்பஸ்யோபரி திஷ்ட²த: ।
பே³லஸ்டம்பஸமாஹாரோ விகேட இதி கீர்தித: ॥ 6॥
க³ணே கேசித் தாட³காஶ்ச க்ஷேபகாஶ்சாபரே ஸதா³ ।
விகேடரக்ஷகஶ்சைவ ஸர்வே த³க்ஷாஶ்ச தா⁴வநே ॥ 7॥
க³ணஸ்யாந்யதரஸ்யைக: கே²லகோ க³ணநாயக: ।
காப்டநாஹ்வோ வர்ததே யோ த³க்ஷ: க்ரீடா³விசக்ஷண: ॥ 8॥
க்ரிகேடக்ஷேத்ரவிஸ்தார: யார்டா³நாம் பஞ்சஷஷ்டி²த: ।
ப⁴வேந்நவதிபர்யந்தம் மத்⁴யே ரோபிதஶாத்³வல: ।
சதுரஸ்ரோ கே²லநார்த²ம் ஸ்தி²த: பிச இதீரித: ॥ 9-10॥
பிசே விகேடௌ ஹரிதே ஸ்தா²ப்யேதேऽந்யோந்யஸம்முகௌ² ।
யார்டா³நாம் த்³வாவிம்ஶதி:ஸ்யாத³நயோரந்தரம் ஸதா³ ॥ 11॥
யதா³ ப்ராரப⁴தே க்ரீடா³ க³ணஸ்யைகஸ்ய தாட³கௌ ।
விகேடௌ ஸமயா ஸ்யாதாம் கே²லகா அபரஸ்ய து ।
திஷ்ட²ந்தி கே²லநக்ஷேத்ரே ஏகைகம் நியதஸ்த²லே ॥ 12॥
விகேடரக்ஷகஸ்திஷ்டே²த் தாட³கஸ்யைவ ப்ரு’ஷ்ட²த: ।
பஶ்சாத்³விகேடஸ்ய யதா² க்³ரு’ஹ்யதே சலகந்து³க: ॥ 13॥
விகேடம் பாலயந் த³ண்ட³த⁴ரே திஷ்ட²தி தாட³கே ।
க்ஷேபகோऽந்யக³ணஸ்யாந்யவிகேடாத் கந்து³கம் க்ஷிபந் ।
உத்பதத்கந்து³காகா⁴தாத் விகேடம் பாதயேத் த்³ருதம் ।
பதேத்³யதி³ விகேடஸ்து நிஷ்க்ரமேத ஸ தாட³க: ॥ 14-15॥
தாட³கஸ்து ஸ்வத³ண்டே³ந தாட³யத்யஞ்ஜஸா ததா² ।
கந்து³கம் ஸ யதா²தூ³ரம் ப்லவந் பூ⁴மௌ சலந் வ்ரஜேத் ॥ 16॥
விகேடம் ச ஸுஸம்ரக்ஷ்ய கந்து³கம் தாட³யேத்³யதி³ ।
கே²லகோऽரிக³ணாத்கஶ்சித் தா⁴வந் க்³ரு’ஹ்ணாதி கந்து³கம் ।
விகேடலக்ஷ்யமுத்³தி³ஶ்ய த்³ராக் தம் க்ஷிபதி தா⁴வக: ॥ 17॥
அத்ராந்தரே தாட³கௌ தௌ விகேடமபரம் ப்ரதி ।
க³தாக³தம் தா⁴வதோ த்³ராக் யாவந்நாயாதி கந்து³க: ।
க³தாக³தாநாம் க³ணநாத்³தா⁴வநாங்கோ விக³ண்யதே ॥ 18॥

ட³யமாந: கந்து³கஶ்சேத் தா⁴வகேந விக்³ரு’ஹ்யதே ।
த⁴ரண்யாம் பதநாத்பூர்வம் நிஷ்க்ரமேத ஸ தாட³க: ॥ 19॥
தா⁴வத்யதீத்ய ஸீமாநம் தரஸா யதி³ கந்து³க: ।
சத்வாரோ தா⁴வநாங்காஸ்து க³ண்யந்தே தாட³கார்ஜிதா: ॥ 20॥
ப்லவேத³தீத்ய ஸீமாநம் கந்து³கோ யதி³ தாடி³த: ।
ஷட³ங்காநர்ஜயத்யாஶு தாட³க:ஸம்ஸ்துதோ ஜநை: ॥ 21॥
ப⁴வேந்நிஷ்க்ரமணம் ஸாத்⁴யம் த³ஶதா⁴ தாட³கஸ்ய ஹி ।
தேஷாம் விவரணம் நாத்ர க்ரியதே கார்யகௌ³ரவாத் ॥ 22॥
ஷட்³க்ரு’த்வ ஏவம் க்ஷிபதி க்ஷேபக: கந்து³கம் த்³ரு’ட⁴ம் ।
ஷட்க்ரு’த்வ: க்ஷேபணம் ஹ்யேவம் நிர்வர்தநமிதீரிதம் ।
பர்யாயேண விகேடாப்⁴யாம் ப⁴வேந்நிர்வர்தநம் ஸதா³ ॥ 23॥
க³ணஸ்ய ப்ரவிஶத்யந்ய: நிஷ்க்ராம்யேத்³யதி³ தாட³க: ।
ஏவமேகைகஶ:ஸ்வாஙகாந்லப⁴ந்தே க³ணகே²லகா: ।
ஆஹத்யாங்காந் கே²லகாநாம் க³ணாங்க உபலப்⁴யதே ॥ 24॥
யோऽத்³யாவதி⁴ க³ணோ க்ஷேத்ரபாலநே க்ஷேபணே ரத: ।
ஸ இதா³நீம் தாட³நேऽத² தா⁴வநே ஸக்ரியோ ப⁴வேத் ॥ 25॥
லப⁴ந்த உக்தரீத்யைவ ஸ்வாங்காந்ஶ்ச க³ணகே²லகா: ।
க³ணௌ கே²லத அந்யோऽந்யம் விபரீதக்ரியாரதௌ ॥ 26॥
க்ரீடா³யாம் கே²லநாவர்த:இநிங்க³இதி கத்²யதே ।
யத்³க³ணஸ்ய ப⁴வத்யங்க: ஜ்யாயாந் ஜயதி தத்³க³ண: ॥ 27॥
ப்ராயேண த்ரிவிதா⁴ ப்ரோக்தா: க்ரிகேடக்ரீட³நே பு³தை: ⁴ ।
யதா³ த்³வயமிநிங்கா³ணாம் க³ணாப்⁴யாம் கே²ல்யதே ததா³ ॥
க்ரீடா³நிகஷ இத்யுக்தாம் டேஸ்ட-மாசி த்யுதா³ஹ்ரு’தாம் ।
சதுர்வா பஞ்சதி³வஸாந் கே²லந்தி யுவகே²லகா: ॥ 28-29॥
இநிங்கே³ நிர்வர்தநாநாமஸ்தி பஞ்சாஶதே³வ சேத் ।
ஏகஸ்மிந்நேவ தி³வஸே பூர்ணதாம் யாதி கே²லநம் ॥ 30॥
நிர்வர்தநாநாம் ஸங்க்²யா சேதி³நிங்கே³ விம்ஶதிஸ்ததா³ ।

த்ரிஷ்வேவ க⁴டிகாநாம் ஹி க்ரீடா³ யாதி ஸமாபநம் ॥ 31॥
க்ரீடா³ப்ரயோகோ³ நிர்தி³ஷ்ட:ஸ்தூ²லரூபேண ஸாம்ப்ரதம் ।
ப⁴வதாம் லகு⁴போ³தா⁴ர்த²மௌத்ஸுக்யஶமநாய ச ॥ 32॥
கந்து³கக்ஷேபணம் கர்மாஸரலம் சாதிஸங்குலம் ।
தத்ர ப்ரவீணதாம் ப்ராப்தும் து³ஶ்ஶக்யம் சதுரைரபி ॥ 33॥
ஶீக்⁴ரப்ரதிக்ரியாஶீலா த்³ரு’ட⁴காயா மநோஜவா: ।
ஏகாக்³ரமநஸோ லக்ஷ்யே ஸ்நிக்³தா⁴ கே²லகஸம்ஶ்ரயே ।
த⁴நம் யஶஶ்ச விபுலம் லப⁴ந்தே கே²லகா: கலௌ ॥ 34॥
ஜநிஷ்யந்தி ப⁴வந்தோ சேத் பா⁴ரதேऽஸ்மிந் கலௌ யுகே³ ।
தி³ஷ்ட்யா க்ரிகேடம் ஶ‍்ரு’ண்வந்த: பஶ்யந்த:தூ³ரத³ர்ஶகே ।
கதா³சித் க்ரீட³யந்தஶ்ச சிரம் ஸுக²மவாப்ஸ்யத² ॥ 35॥
கூ⁴ர்ணத்கந்து³கமத்ர பஶ்யத கராத்க்ஷிப்தம் பி³ஷேந்பே³டி³ந: ।
அத்ராஹோ க³க³நே ப்லவந்தமபரம் டேண்டு³ல்கரேணோச்ச்²ரிதம் ।
க்³ரு’ஹ்ணாத்யத்ர க்ரு’தாஞ்ஜலிர்வரகபில்தே³வோ ப்⁴ரமத்கந்து³கம் ।
ராஹுல்-த்³ராவிட³மத்ர பஶ்யத ஜநை:ஸம்ஸ்தூயமாநம் முதா³ ॥ 36॥
நிமீலிதாக்ஷம் கா³யந்தமஸம்ப³த்³த⁴ம் புராணிகம் ।
பஶ்யந்த: ப்ராஹஸந் ஸர்வே முநிவர்யா முஹுர்முஹு: ॥ 37॥
நேத்ரே நிமீல்ய ஸஹஸா க்ரோத⁴பர்யாகுலேக்ஷண: ।
ஶஶாப ஸூத: ஶ‍்ரு’ண்வத்ஸு முநிஷ்வேவம் தபோவநே ॥ 38॥
க்ரீடா³ம் கத²யதோ சித்தம் தஸ்யாம் மக்³நமபூ⁴ந்மம ।
அத்³ராக்ஷம் தாநி த்³ரு’ஶ்யாநி ப⁴விஷ்யந்தி ஸகௌதுகம் ॥ 39॥
ப்ரத்யாக்²யாதோऽஸ்மி முநயோ ப⁴வத்³பி⁴ர்முநிபுங்க³வை: ।
இத³ம் க்ரிகேடோபாக்²யாநம் கலௌ நஷ்டம் ப⁴விஷ்யதி ।
ந ஸ்மரந்தி ஜநா ஹந்த மயைதத் ஸமுதீ³ரிதம் ॥ 40॥
தத்ர கஶ்சிந்முநிஶ்ரேஷ்ட:² பஶ்சாத்தாபேந யந்த்ரித: ।
ஸூதம் புராணிகம் நம்ர உவாச வத³தாம் வரம் ॥ 41॥
க்ஷமஸ்வாஸ்மாந் முநிஶ்ரேஷ்ட² ந கஶ்சிந்நாபஹாஸ்யதே ।
இத³ம் ஶ்ரேஷ்ட²முபாக்²யாநம் யதி³ நஷ்டம் ப⁴வேத³ஹோ ॥

ந ஶ‍்ரு’ண்வந்த இத³ம் மர்த்யா ப⁴விஷ்யந்தி நிருத்ஸுகா: ।
அதோऽஹம் ப்ரார்த²யே ப்ராஜ்ஞம் ப⁴வேத் ஶாபவிமோசநம் ॥ 42-43॥
ததா²ஸ்த்வித³முபாக்²யாநம் த்³விதீயஜநிமேஷ்யதி ।
ய: கஶ்சித்பண்டி³தம்மந்ய: கலௌ ஹைமவதீ தடே ।
ஜநிம் ப்ராப்ய க்ரிகேடஸ்ய ந ஸ்ப்ரு’ஶந் த³ண்ட³கந்து³கௌ ।
அப்யைகவாரம் ரசயேது³பாக்²யாநமதந்த்³ரித: ॥ 44-45॥
யத்³வர்தமாநமது⁴நா ஶாபம் சாஸ்ய விமோசநம் ।
லேகி²ஷ்யதி யதா²வத்ஸ: மதா³ஶீர்பி: ⁴ப்ரசோதி³த: ॥ 46॥
க்ரிகேடோபாக்²யாநமித³ம் வ்யாஹ்ரு’தம் ப்ரத²மம் மயா ।
யே ஶ‍்ரு’ண்வந்தி பட²ந்த்யந்யை: பாட²யந்தி லிக²ந்தி ச ।
தேஷாம் நி:ஸம்ஶயம் வாஸ:ஸ்யாத்க்ரிகேடத்ரிவிஷ்டபே ॥ 47॥
ஏவம் புராணிகோ ஸூதோ வ்யாஹ்ரு’த்ய முநிமண்ட³லே ।
ஆப்ரு’ச்ச்²ய தாபஸாந் ஸர்வாந் ஜகா³ம ஸ்வாஶ்ரமம் வஶீ ॥ 48॥
இதி க்ரிகேடோபாக்²யாநம் ஸமாப்தம்
- பத்³யஸூசீ

41.ஆர்யோபவநம்

ஆயாந்த்வார்யா:ஸ்வாக³தமுபவநமாராது³தா³ரம்ரு’து³ஹ்ரு’த³யா: ।
பஶ்யந்த்வஸ்மிந் தரவோ ப⁴வந்தி கு³ல்மா ஶ்சவல்லர்ய: ॥ 1॥
வநபாலரோபிதலதா: கதிபய தரவோ நிஸர்க³ஸம்வ்ரு’த்³தா: ⁴ ।
ஸுரபீ⁴நி ஸுமாந்யத்ர ப்ரக்ரு’ஷ்டவர்ணாநிசாந்யத்ர ॥ 2॥
க³ந்த⁴ரஹிதாநி பேஶலவர்ணயுதாநி குஸுமாநி ஸந்த்யஸ்மிந் ।
தாந்யபி கதா³சிது³சிதாக³தே³ஷு ப³ஹுஶ:ப்ரயுக்தாநி ॥ 3॥
ஸ்தம்பா³தி³பாத³பா அபி த்³ரு’ஶ்யந்தேऽத்ர ப³ஹுஶோ நிருத்³தே³ஶா: ।
ஜீவாநாமுத்³தே³ஶோ ஜீவநமேவேதிகத²யந்த: ॥ 4॥
ஆராமா நைகே குத அது⁴நாயமபர இஹேதி மா ப்ரு’ச்சே:² ।
வநபஸ்துஷ்டிம் விந்த³தி ரோபணகர்மணி ந ஸம்ஶீதி: ॥ 5॥
ஶாத்³வல ந த்வம் ப⁴விதா கு³ருர்ந குஸுமம் ப²லம் ந த³தா³ஸி போ: ⁴ ।

கத²மபி குத்ராபி த்வம் ஜீவந் சிரம் க்ஷபயஸி காலம் ॥ 6॥
ருக்³ண குதஸ்த்வம் தா⁴வஸி வைத்³யஸ்யக்³ரு’ஹம் க்³ரு’ஹோபவநமேஹி ।
கு³ல்மா லதாஶ்ச தரவோ த³த³தே பே⁴ஷஜமமோக⁴ம் தே .. .. 7॥
யாநஸ்தா²நே க்ரு’ஷக: ப்ரதீக்ஷதே க²லு ஸமாப்ய கார்யாணி ।
யாநேந ஸ்வக்³ராமம் க³ந்தும் ஸாயம் பரிஶ்ராந்த: ॥ 8॥
நாவிக தாரயஸி த்வம் பதி²கம் ஸரிதம் யமத்³ய கருணாலு: ।
வித்³யா:ஸ ஏவ தீர்த்வா ப⁴விதோபபதிஸ்தவ க்³ரு’ஹிண்யா: ॥ 9॥
பிப³ஸிக்ஷீரம் க்ஷுதி⁴தோ நிமீலிதாக்ஷோ பி³டா³ல நிஶ்சிந்த: ।
ஸர்வே பஶ்யதி த்³ரு’ஷ்டோ நாஹமிதி த்³ரு’ட⁴ம் மநுஷே கத²ம்? ॥ 10॥
பதி²கே வத³தி தபதி மமபா⁴லம் கிமுபஶமநம் வதே³த்யார்தே ।
க்ரு’பணஸ்தைலீ தைலம் ந த³தா³நோ ப⁴ணதி கஷ்டம் போ:⁴ ॥ 11॥
நம்ரோ லதாத³ஶாயாம் நாபூ⁴த்³ப⁴வதி கத²மத்³ய யோ வ்ரு’க்ஷ: ।
க³ச்சா²ந்யத்ர ஸ்யாத்ஸ்நிக்³தோ⁴மஸ்ரு’ண:ஶ்ரமேணாலம் ॥ 12॥
முஸல: பேஷணகர்மணி ஜரித:ஸ ப⁴வதி கதா³பி ந ஹி போ⁴க்தா ।
ஸந்த்யந்யே போ⁴க்தாரோ பிஷ்டஸ்ய ததே³வவிதி⁴லிகி²தம் ॥ 13॥
பஶ்ய த⁴நிகோऽப⁴வமஹோ இதி த்³ரு’ப்தோ த⁴ரதி காலயாமிந்யாம் ।
ஶ்வேதாதபத்ரமூர்த்⁴வமுபஹஸிதம் ந க³ணயந்மூர்க:² ॥ 14॥
நாலர்கோ ப⁴ஷதி த³ஶதி ந ஶ்வா யோ ப⁴ஷணஶீல இத்யுக்தி: ।
ஜ்ஞாதா வாநேந ஶுநா தா⁴வநமேவ வரமிதி மந்வே ॥ 15॥
புரஜநப⁴ரிதே யாநே புருஷோ திஷ்ட²ந் ப்ரயாதிப³ஹுதூ³ரம் ।
க³ம்யஸ்தா²நாப்⁴யாஶே லப⁴தே பீட²ம் ஸ கிமுபவிஶேத்? ॥ 16॥
ப⁴வதி ஹி மயைவ ஸர்வம் நிர்மலமிதி மா கதா³பி த்³ரு’ப்தோ பூ: ⁴ ।
பே²நக ப⁴விதாஸி த்வம் மலிநோ நரஸ்ததா³ நிர்மலம் கர்தா ॥ 17॥
விப்ர:ஸ்வீக்ரு’தவஸ்த்ரம் தா³நே மாதி ஹி ரஹ:ஸுநிர்லஜ்ஜ: ।
கிஞ்சில்லப்³த⁴ம் பூ⁴யாந்மம பா⁴க்³யமிதி ப⁴வதி ந துஷ்ட: ॥ 18॥
ஆஸ்தாம் மைத்ரீ ஶ‍்ரு’ணு மாம் ஸதா³ கரீஷவணிஜா ஸஹ ஸ்நேஹாத் ।
க³ந்தோ⁴பஜீவிநா ஸஹ நியத த்³வந்த்³வகலஹோ ஹி வரம் ॥ 19॥

ஸம்ஸ்ப்ரு’ஶ்யோஷ்ணம் நீரம் தப்தாங்கு³லிரர்ப⁴கோபி த³தி⁴ ஶீதம் ।
ஸ்ப்ரு’ஶதி ஹி விநா ப்ரமாத³ம் பூ²த்க்ரு’த்யாந்யத்ரப⁴யபீ⁴த: ॥ 20॥
க³லிதரத³ஸ்ய ப்ராப்தீ ராஶி:ப்⁴ரு’ஷ்டசணகஸ்ய கிம் கார்யம் ।
வஜ்ரரத:³க்ஷுதி⁴த அஹோ லப⁴தே ந ஹி சணகமப்யேகம் ॥ 21॥
ஸூத³ஸ்ய ஸுத: ப்ரு’ஷ்டோ வர்ணய சந்த்³ரஸ்ய வ்ரு’த்³தி⁴மஸிதே பக்ஷே ।
பாககலாயாம் ஸிக்தோ ப⁴க்ஷ்யாஸக்தோ வத³தி மந்த³ம் ॥ 22॥
தேங்கோலுஶகலதுல்யோ பு²ல்லதி வை மது⁴ரகோலகட்டைவத் ।
வாஸிததோ³ஸாகாந்திம் முஷ்ணாத்யந்தே விது⁴ரிட்³லீவத் ॥ 23॥
ரஜகஸ்ய ராஸப⁴மஸௌ த³தா³தி க²லு நர்தகாய தா³நார்த²ம் ।
அபி க³ச்ச²தி நாகம் வா காராகா³ரம் ந ஜாநீம: ॥ 24॥
புஷ்ப! கதா³பி த்வம் மா த³ர்ஶய து³ர்மத³மநித்யமஸ்தி யஶ: ।
த்வத்பரிமலவர்ணௌ ஶ்வோ ஸாயம் யாஸ்யத அவகராப்³தி⁴ம் ॥ 25॥
ஸாக்ஷாத்கர! நவரஸத³!த்வமமிதஹர்ஷம் த³தா³ஸிஸர்வேஷாம் ।
தந்வ்யா கயாபி யந்த்ரிதசர்ய:ஸா தவகலத்ரம் கிம் ॥ 26॥
தீ³ர்க⁴வபுஸ்த்வம் வித்³யுத்³தீ³ப ஜ்வலிதோ ப்ரகாஶமாநோऽஸி ।
ஜ்வலநே குதோ விலம்ப³ஸ்த்வய்யாதி³ஷ்டே ப்ரகாஶார்த²ம் ॥ 27॥
ப³தி⁴ர: பசதி ஹி பக்வம் மூகோ பு⁴ங்க்தே தி³நே தி³நே தூஷ்ணீம் ।
அந்நம் ஸுஸாதி⁴தம் வா ந வா ப⁴க³வதாபி ந ஜ்ஞாதம் ॥ 28॥
ப்ரமதா³பி⁴ஸரணஶீலா ஜாரக்³ரு’ஹம் க³ந்துமாத்³ரு’தா ராத்ரௌ ।
பத்யே த³தி⁴ கர்தும் ஸாதஞ்சநகர்ம ப்ரயததே கிம் ॥ 29॥
க⁴டகார: கஷ்டேந ஹி குருதே க⁴டமேகமுத்ஸுக: ப்ரீத்யா ।
த³ண்டே³ந கோऽபி பா³ல: ஶகலீகுருதே ஸலீலம் தம் ॥ 30॥
தே³வோ ப்ரணதாய யதா²வரம் ஸலீலம் த³தீ³த கருணாலு: ।
மமதாஜுஷ்டோ பூஜகவர்யோ ந ததா²ர்தி²நே த³த்³யாத் ॥ 31॥
ஆம்ரஸ்யாந்த: கடி²நம் ந ஸ்வாத்³யம் ப³ஹிரஸாம்யமாது⁴ர்யம் ।
கண்டகிதம் க²லு பநஸம் ப³ஹிரந்தஸ்து மது⁴ஜுஷ்டம் ஸ்யாத் ॥ 32॥
த்³ராக்ஷாப²லே ச ஸேபே³ஸர்வம் ஸ்வாத்³யந்ததே³வவைவித்⁴யம் ।
ப்ரக்ரு’தௌ ரஸிக:ஸ்வாத்³யம் யத்தத³நுப⁴வேத்த்யஜேத³ந்யம் ॥ 33॥

மா பிப³யாத்ரிகதாலத்³ருமதலமாஶ்ரித்ய கோ³ரஸமது³ஷ்டம் ।
மந்வத இதரே மத்³யம் பிப³த்யயம் மத்த இதி பாந்தா:² ॥ 34॥
தே⁴நுரியம் ஸாது⁴வராகமபி ந பா³த⁴தஇதி ஸ்துவந்த்யந்யே ।
கோ³பாலமேவ தோ³ஹநஸமயேऽஸௌ பா³த⁴தே ப³ஹுதா⁴ ॥ 35॥
அதி⁴போபி ஸஹஸ்ராணாம் துரகா³நாம் ப⁴வதி ஹி க்³ரு’ஹிணீதா³ஸ: ।
தா⁴வத்யாஹூதோऽயம் பத்ந்யா வத³ கிமுத ஸாமாந்யா: ॥ 36॥
வீஜந! த்³ரு’ஷ்ட்வா ஶிகி²நம் ந்ரு’த்யந்தமிமம் வ்ரு’தா²நுகுருஷே த்வம் ।
க்வ மயூரந்ரு’த்யலீலா க்வ தே ஸ்க²லிதபத³குஸஞ்சார: ॥ 37॥
காஞ்சநஸூச்யா வித்⁴யஸி நிபுணம் யத்³யாத்மந: ஶரீரம் த்வம்
பா³தா⁴ம் நாநுப⁴வஸி கிம் ஸூச்யா: ஶிததா ஹி நிஜத⁴ர்ம: ॥ 38॥
வப பூக³த்³ருமபீ³ஜம் ரோஹேத்³யதி³ தே ப⁴விஷ்யதி ஸம்ரு’த்³தி: ⁴ ।
நோ சேச்சிந்தாம் மா குரு பீ³ஜம் மாத்ரம் த்வயா நஷ்டம் ॥ 39॥
யதி³ ப⁴க்ஷயேத்³த⁴நாட்⁴யோऽகா²த்³யம் மநுதே ஜநோ பி⁴ஷக்³த³த்தம் ।
யத்³யத்தி நிர்த⁴நோ தத்ததா³ வத³தி ஹந்த தா³ரித்³ர்யம் ॥ 40॥
போ³த⁴யிதும் ஶக்யம் கில ஸுப்தம் தாரஸ்வரேண ஸர்வேஷாம் ।
ஸுப்தமிவ நிஶ்சலம் த்வம் ஜாக³ரயஸி கேநமார்கே³ண ॥ 41॥
ஜலமபி ஸிந்தௌ⁴ முஞ்சதியதி³மித்வா கில விமுஞ்சதி ப்ராஜ்ஞ: ।
மாநம் விநா ந குர்யாத்³தா³நம் கிஞ்சந ததா²தா³நம் ॥ 42॥
ப⁴ர்துரத்ரு’ப்தஸ்ய ப⁴வதி த³த்⁴யபி ஶுத்³த⁴ம் ஶிலாஶகலஜுஷ்டம் ।
ப்ராயேணாத்ரு’ப்தி: க²லு பஶ்யதி தோ³ஷம் விநா ஹேதும் ॥ 43॥
த்வமுலூக²லேவுபவிஶஸி யதி³முஸலாகா⁴தரோத⁴நம் ஸ்யாத்கிம்?
அந்யத்ர க³ச்ச²மூட⁴ ப்ராணாந்ஸம்ரக்ஷ ஶரணார்தி²ந் ॥ 44॥
ப்ரதிவேஶிந:ஸுதம் யோ ப்ரணுத³தி வாப்யாம் க³பீ⁴ரதாம் மாதும் ।
தஸ்ய ப்ரதிவேஶீ கோऽபி ந ப⁴விதா க²லு விநா மூட⁴ம் ॥ 45॥
ம்ரு’த்கும்ப⁴ம் ஶ்வஶ்ரூர்யதி³ க²ண்ட³யதி ததா³ ந கிஞ்சித³பி நஷ்டம் ।
க³லிதோ ப⁴க்³ந:கும்ப: ⁴ கராத்ஸ்நுஷாயாஸ்துப³ஹுமூல்ய: ॥ 46॥
கண்டூ³யஸிக்ஷதம் யதி³ வாரம் வாரம் புராதநம் மூடே⁴ ।

ப⁴விதா நவம் நவம் த ந்நகதா³பி விரோபிதம் ஶமிதம் ॥ 47॥
கதமேந வர்த்மநா த்வம் க³ச்ச²ஸி ப³ஹுதா⁴ऽத்ர பி⁴த்³யதே மார்க:³ ।
கதமோऽபி வ்ரு’தோ ஶக்யம் ப⁴விதா ந நிவர்தநம் வித்³தி⁴ ॥ 48॥
பக்வா தோ³ஸா ரந்த்⁴ரை: பூர்ணா ப⁴வதி ஹி க்³ரு’ஹேஷு ஸர்வேஷாம் ।
அஸ்மத்³க்³ரு’ஹே து ப⁴ர்ஜநமேவ ஸரந்த்⁴ரம் ப⁴வதி ஹந்த ॥ 49॥
ஶ்ருத்வா ஸூதே வ்ரு’ஷ இதி ப்⁴ரு’த்யஸ்யோக்திம் ஜகா³த³ கோ³பஸ்த்ரீ ।
ஸேவக ஶீக்⁴ரம் ப³ந்த⁴ய கா³மித ஏவாக³மிஷ்யாம: ॥ 50॥
பாத³பஶாகா²ஜநித:ஸரு:குடா²ரஸ்ய ஹந்த ப³ஹுஶீக்⁴ரம் ।
ஸ்வகுலஸ்யைவ ப⁴விஷ்யதி கடோ²ரம்ரு’த்யுர்வத³ கிமித்த²ம் ॥ 51॥
புச்ச²ம் ஶுநகஸ்ய யதா²ஸரலீகரோஷி ததை²வ வக்ர:ஸ: ।
வ்யர்த²ஸ்தவப்ரயத்ந: ஜஹாதி ஸ கதா³பிந ஸ்வகு³ணம் ॥ 52॥
காசக்³ரு’ஹோ வஸதிஸ்தவ ததா²பி ஹிம்ஸஸி ஶிலாபி⁴ரந்யாந்ஸ்த்வம் ।
வேத்ஸி ந கத²ம் தவ க்³ரு’ஹோ நஷ்ட:ஸ்யாத³ஶ்மநைகேந ॥ 53॥
வ்ரு’க்ஷோऽயம் து பிபதிஷதி கஸ்மாத்பாதயிதுமிச்ச²ஸி பரஶுநா ।
ப⁴வதி ஹி வ்ரு’தா² ஶ்ரமஸ்தே ஸத்³ய: ஶ்வோ வாபதத்யேவ ॥ 54॥
பரஶுர்ப⁴நக்தி காஷ்ட²ம் க²நதி க²நித்ரம் க³பீ⁴ரவிவரம் த்³ராக் ।
ஶத்ரும் ஹந்தி ஶிதாஸி: கரணந்த்வவலம்ப³தே கார்யம் ॥ 55॥
மலதூ³ஷிதாந்தரீயாந் கத²மித்த²ம் பரிஹஸத்ஸ்வந்யேஷு த்வம் ।
மார்ஜயஸி ப³ஹிரநுசிதம் ஶீக்⁴ரந்த்வம் க³ச்ச² நிலயாந்த: ॥ 56॥
பா³ல: கஶ்சந சஷகேऽந்யா காபி நயதி ப்³ரு’ஹத்கலஶயுக³ளே ।
க³ங்கா³யா ஜலமமலம் பிபீலிகாபி ஸ்வவத³நாந்த: ॥ 57॥
நத்³யா: பூரே வஹதி ப்ரஸப⁴ம் க்ரோஷ்ட்ரீம் விநஷ்டம் பு⁴வநமஹோ ।
இதி ஸா க்ரந்த³தி க³தவதி ஜீவே ஸர்வம் க²லு க³தம் போ: ⁴ ॥ 58॥
சிரருக்³ணோ நவவைத்³யாத³தி⁴கதரம் ரோக³லக்ஷணமவைதி ।
ப³ஹுஶோऽவைத்யக³த³கு³ணாநபி பி⁴ஷஜோऽப்யதி⁴கதரமேவ ॥ 59॥
மேஷே க³ர்தே நிபதத்யேகைகஸ்தம் ப்ரதாட³யதி மர்த்ய: ।
நிஷ்காரணமஶ்மபி: ⁴ பதிதஸ்ய ஜக³தி க³திஶ்சிந்த்யா ॥ 60॥

பீத்வா பே⁴ஷஜமது⁴நா ஸபதீ³ச்ச²ஸி கிம் நிராமயத்வம் ருக்³ண? ।
காலேநைவஹ்யக³த:³ பரிணமதி ஸஹஸ்வ ஶாந்தமநா: ॥ 61॥
குல்யாலங்க⁴நகர்மணி ஸாதி⁴தமூநம் மநாக³பி ப⁴வேச்சேத் ।
லங்க⁴நகர்து: பதநம் குல்யாயாம் ஸாதி⁴தம் வித்³தி⁴ ॥ 62॥
க்³ரு’ஹதீ³ப இதி ஜ்வாலாம் ஸ்ப்ரு’ஶஸி யதி³ ந த³ஹதி கிம் தவ கரம் ஸா ।
நிலயே விபிநே வா ஸா முஞ்சதி ந கதா³பி நிஜத⁴ர்மம் ॥ 63॥
க³ம்யஸ்தா²நே த்³ரு’ஷ்டிம் தூ³ராந்ந்யஸ்ய நிகடே பதே³ பாந்த² ।
ஸ்க²லஸி யதி³ பதே: க³ர்தேऽகா³தே⁴ சர ஸாவதா⁴நம் போ: ⁴ ॥ 64॥
யாவத்³தூ³ரம் காம்யே க்³ரு’த்⁴நுரவதரஸ்யுபத்யகாம் மூர்க² ।
தாவத்³து³ஸ்ஸாத்⁴யஸ்தே ப⁴விஷ்யதி க²லு புநராரோஹ: ॥ 65॥
ஶைலாரோஹணநிரதஸ்துங்க³ஸ்தா²நே சரேத³வஹிதோ வை ।
நோ சேத் ஸ்க²லநாச்சீ²க்⁴ரம் வ்ரணிதோ ப⁴க்³நோ ப⁴ஜதி நைச்யம் ॥ 66॥
திந்திட³ ஜரட:² க்ரு’ஶித: ஶ்வோ வாந்யேத்³யு: பதிஷ்யஸி க³தாயு: ।
க்ரு’ஶிதம் ததா²பி ந குதோऽம்லத்வம் த்³ரு’ஷ்டம் தவ ப²லாநாம் ॥ 67॥
க்ஷுதி⁴தேந ஶுநா பூதிகமந்நம் லப்³த⁴ம் ஸமுசிதஸம்வ்யூஹ: ।
அந்யல்லபே⁴த கிம் ஶ்வா கா²தே³த்கோऽந்யோ வத³ கத³ந்நம் ॥ 68॥
ந்ரு’த்யே விப²லா காசித் பஶ்யதி தோ³ஷம் நடீ நடநரங்கே³ ।
கோ விஶ்வஸிதி ஹி தஸ்யாம் விஹாய தஸ்யா: ப்ரியாபி⁴ஜநாந் ॥ 69॥
பத³கந்து³ககே²லாயாம் ப³ஹுஶோ படுநாபி லக்ஷ்யபாலேந ।
லக்ஷ்யம் ந ரக்ஷ்யதே க²லு ததா²பி ஸ ப⁴வதி ந நிரவஶ்ய: ॥ 70॥
லக்ஷ்யஸ்ய பே⁴த³கோऽயம் தஸ்ய ஸஹாயா ப⁴வந்தி கே²லாயாம் ।
அஸ்யைவ யஶோ வித்தம் லோகோ ஜாநாதி ந ததி³தராந் ॥ 71॥
“கு³ருவபுஷஸ்தவ பா⁴ரம் வஹஸி த்வம் க³ஜ கத²ம் விநாயாஸம்?” ।
இதி ப்ரு’ஷ்டோऽவத³தா³கு²ம் வஹஸி யதா² த்வம் ததை²வாஹம் ॥ 72॥
பரிணய லலநாம் காமபி விநாவிலம்ப³மிதி விப்ரமவத³த்ஸ்த்ரீ ।
ப்ரத்யவத³த்தாம் விப்ர:ஸித்³தோ⁴ऽஹம் மாம் வ்ரு’ணீஷ்வ த்வம் ॥ 73॥
வஸதிர்த⁴நிகஸ்ய க்³ரு’ஹே மாம்ஸஸம்ரு’த்³த⁴மஶநம் த்ரிவாரம் தே ।
வீதீ²ஸரமாம் ஸமலாமநுதா⁴வஸி ஶுநக நிர்லஜ்ஜ: ॥ 74॥

ப்³ரஹ்மாஸ்த்ரேண த³ஶமுக²ம் யுத்³தே⁴ ராமோ ஜகா⁴ந தேஜஸ்வீ ।
தஸ்யாப்யப⁴வத³வஶ்யம் ஸாரதி²நா ஸ்மாரணமமோக⁴ம் ॥ 75॥
தருமூலே த்³ரு’ஷ்டோऽயம் ஸர்போ வ்ரணிதோ ஜஹாதி ந ப்ராணாந் ।
தஸ்ய லகு³டே³ந தாட³நமாராந்ந ஜஹாதி போக³ண்ட:³ ॥ 76॥
ஜங்கா⁴ம் தீ³ர்கீ⁴குருஷே ஶய்யாவிஸ்த்ரு’திமதீத்ய யதி³ பாந்த² ।
நித்³ராப⁴ங்க:³ ஶீதௌ பாதௌ³ பீ⁴திர்பு⁴ஜங்கே³ப்⁴ய: ॥ 77॥
வீணாவாத³நசதுரோ ஜநயதி மது⁴ரத்⁴வநிம் ஸ்வவீணாயா: ।
அநபி⁴ஜ்ஞைரிதரை: கிம் பா³லை: ஶக்யம் ததா²கர்தும் ॥ 78॥
யதி³ வாத³யஸி மநோஜ்ஞம் வேணும் புரதஸ்தவாத்³ரு’தமஹிஷ்யா: ।
ஸா ஶ‍்ரு’ணுயாத் கிம் லப⁴தே கா³நஶ்ரவணஜரஸாஸ்வாத³ம் ॥ 79॥
நிம்நம் க³ச்ச²தி ஸலிலம் ஸஸுக²ம் துங்க³ஸ்த²லாத³நிர்ப³த்³த⁴ம் ।
ஶக்திரவஶ்யா பூ⁴ரி ப்ரவணவிருத்³த⁴ம் ஜலம் நேதும் ॥ 80॥
ஶுநகோ ப⁴ஷது ப்ரோச்சைருந்நமிதமுகோ² யதே²ச்ச²மமிதக³ர்வ: ।
நஷ்டா கிமிந்த்³ரநக³ரீ நிபததி க³க³நம் கிமுத்³வேகா³த் ॥ 81॥
யாத்ரிக குஶலம் ப்ரீத்யா ப்ரு’ச்ச²ஸ்யந்யாந்ஸகே²வ யாநே த்வம் ।
கஸ்த்வம் கே தே க³ம்யஸ்தா²நே ப்ராப்தேऽவதரஸி த்³ராக் ॥ 82॥
லப்³தா⁴ லப்⁴யா ஸாக³ரமத²நே லப்³த⁴ம் ச நேப்ஸிதம் க³ரலம் ।
நாபாஸ்யத்³யதி³ ருத்³ரஸ்தத்³வத³ வ்ரு’த்தம் கிமப⁴விஷ்யத் ॥ 83॥
பூர்விகரோபிதவ்ரு’க்ஷச்சா²யா வஸதி: ப²லாந்யஶநமஸ்ய ।
நவதருரோபணமஸ்ய ந கார்யம் கத்த²தி தருரயம் மே ॥ 84॥
தீ³பம் ஜ²ஞ்ஜா²வாதேऽபி நய ரஜந்யாம் ப⁴வேத்ஸ பத²த³ர்ஶீ ।
வாதே நிர்வாப்யத இதி கதா³பி ஜஹ்யாந்ந கரதீ³பம் ॥ 85॥
ஸஸ்யாத் கு³ணவந்மரிசம் தூ³ஷிதமப்யேவமஸ்தி லோகோக்தி: ।
தூ³ஷிதஸஸ்யமபி ப⁴வேந்ந யதா³ மரிசஸ்ய கா வார்தா ॥ 86॥
ப்லவநம் ஶிக்ஷிதுமிச்ச²ஸி கிம் த்வம் க்³ரந்த²பட²நேந வித்³யார்தி²ந் ।
ப்லவநாப்⁴யாஸம் குர்யாது³த³கே நாந்யோ விகல்பஸ்ஸ்யாத் ॥ 87॥
ஸாயம் ப்ராத:ஸலிலஸ்ரோத: ப்ரவஹதி நிரந்தரம் நத்³யாம் ।

கா³த⁴ஜலே ஜலஜாநாம் வ்ரு’த்³தி: ⁴ ஹ்ராஸோ ம்ரு’திஶ்சாந்தே ॥ 88॥
பா⁴ர்யே வர்ஷாரம்போ⁴ கு³ரோருபஸ்தி²திரிஹாக³தோ ப³ந்து:⁴ ।
ஏகத்ராத்³ய ஸுஸமயோऽயமாசர மஹ: பச ஸுப⁴க்ஷ்யம் ॥ 89॥
ஜ்வலநகணஸ்ய க்ஷமதாऽபாரா ஸ த³ஹதி வநாநி ச புராணி ।
தீ³பயதி தைலதீ³பாநேகைகம் ச ப்ரகாஶார்த²ம் ॥ 90॥
ம்ரு’த்கலஶே ரந்த்⁴ரயுதே ஜலமாநேதும் யதி³ ப்ரயதஸே போ: ⁴ ।
ப⁴வதி ஶ்ரமஸ்தவ வ்ரு’தா²மித்ரைஶ்சோபஹஸிதோ ப⁴வஸி ॥ 91॥
க்ஷோப⁴யஸி ஜலம் நிஶ்சலமந்த:கர்த³மமகாரணம் யதி³ சேத் ।
ஸலிலமபேயம் ஸரஸஶ்சிராய ப⁴வதி த்யஜந்தி ஜநா: ॥ 92॥
உத்³கா⁴டய தவ நிலயே தாவத்³வாதாயநாநி வாத்வநில: ।
ஸர்வாஶாபி⁴ர்யாவந்ந த்வாம் ஸ ந பாதயதி சண்ட:³ ॥ 93॥
“கிம் நஷ்டமபூ⁴த்தே வத³” “குண்ட³லம்” “இஹ கிம்” “ந, தத்ர தருமூலே” ।
“ம்ரு’க³யஸி குத இஹ லலநே” “தத்ர தமோ ப⁴வதி தீ³போऽத்ர“॥ 94॥
ஶகடீயுக³ப³த்³த⁴வ்ரு’ஷப⁴யுக³ளஸ்யைகஸ்து ஜிக³மிஷதி ஸிந்து⁴ம் ।
அந்யோ ஜிக³மிஷதி க்³ரு’ஹம் வ்ரு’ஷல: க்ஷேத்ரம் ப்ரயாதி கத²ம்? ॥ 95॥
தோலயஸி ஸுவர்ணம் யதி³ காஷ்ட²துலாயாம் ப்ரஶம்ஸதி ந கோऽபி ।
அவலம்ப³தே துலாயா வரணம் ஹி பதா³ர்த²ஸாந்த்³ரத்வம் ॥ 96॥
க⁴நவஸ்து த்³ரவரூபம் தநுதே ப⁴ஜதி த்³ரவஸ்த்வநிலரூபம் ।
தாபாத் ப³ந்தா: ⁴ ஶிதி²லீப⁴வந்தி நியம:ஸ அநிவார்ய: ॥ 97॥
யாவந்ந ப⁴வதி வ்ரு’த்தாகாரஸ்தாவத்பதே³ பதே³ பா³ல: ।
வ்ரு’த்தஸ்யாஸமக²ண்டா³ந் க⁴டயதி விக⁴டயதி ச ந கி²ந்ந: ॥ 98॥
ஆர்யேऽசிரபரிசிதஜநமீத்³ரு’ஶமமிதஸுக²பா⁴ஜநம் குருஷே ।
கா த்வம் கோऽஹம் கத²மயமமூல்யரமணீயஸம்ஸர்க:³ ॥ 99॥
நிர்க³மநிரதே ம்ரு’து³பத³ஶிஞ்ஜிதபுலகிதரஸஜ்ஞஜநவந்த்³யே ।
ஆர்யே வர்ணாலங்க்ரு’தசரணே ப⁴வதாத்புநர்மிலநம் ॥ 100॥
- பத்³யஸூசீ

42. மாம் தாட³யத்யுத்ஸுகா

சாயம் ஸுஸ்மிதபே²நபா⁴ஸருசிரம் ஸுப்தப்ரபு³த்³தா⁴ய மே
ஸ்வௌஷ்ட²ஸ்பர்ஶமது⁴ ப்ரபூர்ணசஷகே த³த்தே கிலாமோத³வத் ।
கச்சித்வத்ப்ரணயஸ்ய பாத்ரமப⁴வம் ப்³ரூஹீதி ப்ரு’ஷ்டா மயா
ஶஸ்த்ரீக்ரு’த்ய நிஜோபதா⁴நமப³லா மாம் தாட³யத்யுத்ஸுகா ॥ 1॥
தூ³ராதா³க³தமாநநாங்கிதமுதா³ த்³வார்யேவ ஸம்ப்ரு’ச்ச²தி
க்லாந்த: கிம் ஸப²ல: ஶ்ரம: பிப³ஸி கிஞ்சாத்ஸீதி மந்த³ஸ்மிதா ।
கச்சித்வத்ப்ரணயஸ்ய பாத்ரமப⁴வம் ப்³ரூஹீதி ப்ரு’ஷ்டா மயா
ஶஸ்த்ரீக்ரு’த்ய நிஜோபதா⁴நமப³லா மாம் தாட³யத்யுத்ஸுகா ॥ 2॥
வ்யாகா⁴தைர்ப³ஹுபி⁴ர்யுதே ஸப²லதாம் கார்யேऽஹமாப்நோமி சேத்
முஞ்சத்யாகுலதாம் ப்ரஸஹ்ய விஜஹத்யாநந்த³பா³ஷ்பம் ப்ரியா ।
கச்சித்வத்ப்ரணயஸ்ய பாத்ரமப⁴வம் ப்³ரூஹீதி ப்ரு’ஷ்டா மயா
ஶஸ்த்ரீக்ரு’த்ய நிஜோபதா⁴நமப³லா மாம் தாட³யத்யுத்ஸுகா ॥ 3॥
மாதுர்கே³ஹமஹம் வ்ரஜாமி கதிசித்³ராத்ரீரிதி ப்ரஸ்தி²தா
ஆக³த்யைவ பரேத்³யவி த்வத³ஶநே சிந்தேதி மாம் பா⁴ஷதே ।
கச்சித்வத்ப்ரணயஸ்ய பாத்ரமப⁴வம் ப்³ரூஹீதி ப்ரு’ஷ்டா மயா
ஶஸ்த்ரீக்ரு’த்ய நிஜோபதா⁴நமப³லா மாம் தாட³யத்யுத்ஸுகா ॥ 4॥
- பத்³யஸூசீ

43. கோவிட³ஷ்டகம்

சீநாதே³ஶே ஜநிமப⁴ஜத க்ரூரகர்மா கதா³சித்
ஶீக்⁴ரம் தத்ர ப்ரஸரணத³ஶாமந்வபூ⁴த் கோவிடா³க்²ய: ।
வ்யாதி: ⁴ ஸத்³யோ நிகி²லஜக³தி ஸ்தா²பயந்ஸ்வாம்யபா⁴வம்
நிர்தா³க்ஷிண்யம் ப்ரதி³ஶதி ஜநாந் து³ர்ப³லாந் ம்ரு’த்யுலோகம் ॥ 1॥
கோவிட்³-ரோக³ப்ரஸரணஜவஹ்ராஸஹேதோ:ஸமூஹே
பா³ஹுத்³வந்த்³வாத்ஸமதி⁴கத³ஶாமாப்நுயாத்ஸந்நிகர்ஷ: ।
வக்த்ரம் நாஸாம் நியமிதவிதௌ⁴ ஸம்யகா³ச்சா²த்³ய க³ச்சே²த்
ஜேதும் கோவிட்³க³த³மநுபமம் நாந்யத³ஸ்த்யத்³ய வர்த்ம ॥ 2॥
ரோத்³து⁴ம் வ்யாதே: ⁴ ப்ரஸரணஜவம் ஸ்தம்பி⁴தே க்ரு’த்யஜாலே

ப்⁴ரஷ்ட: கார்யாத்ஸ்வஜநநிலயம் க³ந்துமிச்சு:²க்ஷுதா⁴ர்த: ।
பத்³ப்⁴யாமேவ ப்ரசலதி ஶநைர்வஞ்சிதோ லோகயாநாத்
ஸர்வம் வ்யஸ்தம் ஜக³தி கு³ருணா வ்யாதி⁴நா கோவிடே³ந ॥ 3॥
வ்யாதி⁴க்³ரஸ்தே ஸ்த²விரஜநகே வைத்³யஶாலாம் ப்ரவிஷ்டே
புத்ரோ வ்யாதி⁴ப்ரஸரணபி⁴யாऽத்³ரு’ஶ்யதாம் யாதி ஸத்³ய: ।
ம்ரு’த்யுக்³ரஸ்தம் ஸ்ப்ரு’ஶதி ந ஸுதோ ப³ந்து⁴வர்கோ³ ந பா⁴ர்யா
கஷ்டம் ஹந்த்ரே மம நம இத³ம் வ்யாத⁴யே கோவிடா³ய ॥ 4॥
ஆஸீத் பந்தா:² மநுஜநிபி³டோ³ வாஹநைர்ய: ப்ரபூர்ண:

யஸ்மிந்யாநப்ரஜநிதரவைர்பி⁴த்³யதே ஸ்மாந்தரிக்ஷம் ।
மத்⁴யாஹ்நேऽயம் ஜநவிரஹிதோ யாநஹீந: ப்ரஶாந்த:
ஶேதேऽஸ்வஸ்தோ² ரவிகரஹத: கோவிடா³த³த்³ய பீ⁴த: ॥ 5॥
கோரோநாக்²யோ ப⁴வதி நிதராம் ஸூக்ஷ்மதே³ஹீ ந ஜீவ:

க்ரூர: கார்யே மநுஜவபுஷாம் ஶ்வாஸகோஶம் பி⁴நத்தி ।
அண்வஸ்த்ரேஶ:க்ஷிபணிசதுரோ மாநவோ பு³த்³தி⁴ஜீவீ
ப்ரத்யாக்²யாதஸ்த்வநிதரக³தி: கர்மணா கோவிட³ஸ்ய ॥ 6॥
கோவிட்³ரோகே³ ப்ரஸரதி பு⁴வி ப்ரத்யஹம் கர்மத³க்ஷா:
வைத்³யா தா⁴த்ர்யோ க³தக³த³ப⁴யா: ருக்³ணஸேவாஸு ஸக்தா: ।
ஸ்துத்யா தேஷாமநுபமவிதா⁴மோக⁴நி:ஸ்வார்த²ஸேவா
ஶம்ஸாமஸ்தாம் ஸமுசிதமுதா³ தாந் க்ரு’தஜ்ஞா நமாம: ॥ 7॥
கோவிட்³ வ்யாதே⁴ ஶ‍்ரு’ணு மம வசோ து³ஸ்ஸஹா தாவகீநா
ஶக்திர்நித்யா ந ப⁴வதி நநு ஜ்ஞாநிநோ த³க்ஷவைத்³யா: ।
த்வாம் ஸம்ரோத்³து⁴ம் ம்ரு’க³யிதுமஹோ பே⁴ஷஜம் ப³த்³த⁴தீ³க்ஷா:
ஸாப²ல்யம் தே ஹரிகருணயா ப்ராப்நுவந்த்யஞ்ஜஸைவ ॥ 8॥
- பத்³யஸூசீ

44. விஜ்ஞாநஸூக்தய:

அவிரலக⁴நதாம் யே லோஹவத் ப்ராப்தவந்தோ
ஸ்வக்ரு’திஜலவிமக்³நா: கர்மத³க்ஷா ப⁴வந்தி ।
ஸுவிரலக⁴நதாம் யே காஷ்ட²வத் ப்ராப்தவந்த:
ஸ்வக்ரு’திஷு ந விமக்³நாஸ்தேऽபவாஹ்யா ப⁴வந்தி ॥ 1॥

அந்யோந்யஸங்கர்ஷணசோதி³தௌ யதா² ந்யூடந்-விதி⁴ம் பாலயதோ த⁴ராவிதூ⁴ ।
ஆசார்யஶிஷ்யௌ சரதஸ்ததா²த்³ரு’தௌ பரஸ்பராகர்ஷணப³த்³த⁴மாநஸௌ ॥ 2॥
ஜீவந்முக்தோ பா³ஷ்பநிப: ⁴ ஸர்வம் வ்யாப்நோதி லீலயா ।
க்வத்²யமாநாம்பு³ஸங்காஶோ முக்திமார்கா³நுகோ³முநி: ॥ 3॥
ம்ரு’த்கும்பே⁴ நிஹிதம் வாரி யதா² க்³ரீஷ்மேऽபி ஶீதலம் ।
ப⁴வதாபேऽபி ஶாந்தம் ஸ்யாத் ததை²வ வஶிநோ மந: ॥ 4॥
அவக்ரயஷ்டிருத³கேऽலம்ப³ம் திஷ்ட²தி சேத்ததா³
வக்ரீபூ⁴த இவாபா⁴தி பஶ்யதாம் பயஸஸ்தலே ॥
ந யஷ்டிர்வக்ரதாம் யாதி ஸாது⁴நீ பஶ்யதோऽக்ஷிணீ
விஜ்ஞாநத்³ரு’ஷ்ட்யா பஶ்யேஶ்சேத் ப்⁴ரமாபா⁴ஸோ நிரஸ்யதே ॥ 5-6॥
அல்பேந சந்த்³ரேண திரோஹிதோ ப⁴வேத்
ஸூர்ய: ப்ரசண்ட:³ ப்ரு’து²கா³த்ரவாநபி ।
லோகே ததா²ஸத்த்வவதாம் ஸமர்த²தா
ப்⁴ரு’ஶம் நிவார்யேத ஜநேந கேநசித் ॥ 7॥
- பத்³யஸூசீ

45. கோவிட்³க³த³முக்தகாநி

தே³வாலயே கரோநாயா வைத்³ய ஏவார்சகோ ப⁴வேத் ।
ஸேநிடைஸர் ஹி தீர்த:²ஸ்யாத் க்லோரோக்வீந் ஹி நிவேத³நம் ॥ 1॥
ஸர்வத⁴ர்மாந் பரித்யஜ்ய விஜ்ஞாநம் ஶரணம் வ்ரஜ ।
ததே³வ கோவிதா³த் க்ரு’ச்ச்²ராத் மோக்ஷயிஷ்யதி மா ஶுச: ॥ 2॥
கோவிட்³க³த³நிரோதா⁴ர்த²ம் விஸ்ம்ரு’த்ய ப்ரதி²தம் வச: ।
முக²ப்ரக்ஷாலநாத்பூர்ப³ம் ஹஸ்தப்ரக்ஷாலநம் குரு ॥ 3॥
காவ்யாஜ்ஜக³த்கோவித³பூ⁴தஶஸ்தம் தப்தம் ஜ்வராந்நி:ஶ்வஸநேऽபி ருத்³த⁴ம் ।
தே³வீ ஸுவஸ்த்ராவ்ரு’தவக்த்ரநாஸா பா³ஹுத்³வயாதே³வ விலோகயந்தீ ॥ 4॥
ததா³பூ⁴த் பூர்வாஹ்நே ஜநநிபி³ட³பார்ஶ்வோ ந்ரு’பபத:²
சதுஷ்சக்ரைர்வ்யாப்த:ஸததக⁴நக⁴ண்டாரவகரை: ।

இதா³நீம் ஸுப்த: கிம் நஹி ப⁴யஜமூர்சா²ப்ரதிஹத:
கரோநாபீ⁴தோऽஸௌ க³தரவநிஶீத²ப்⁴ரமகர: ॥ 5॥
யாவதே³தி ந பு⁴வோऽயமாஸுரோऽபூர்வபீ⁴கரக³தோ³ऽத² கோவித:³ ।
தாவது³ல்ப³ணமநோஜபா³தி⁴தாம் ப்ரார்த²யே நதஶிரா: ந மாம் ஸ்ப்ரு’ஶ ॥ 6॥
இத்த²மஶ்ருபதநைஸ்திரோஹிதே பா⁴ஷிதே மத³நபீடி³தே ப்ரியே ।
கிம் கிமாபதிதமித்யதா²ऽநயோ: காவ்யகோவித³கி³ராமகோ³சரம் ॥ 7॥
- பத்³யஸூசீ

46. டா³உந்-லோட்³ஸிந்ட்³ரோம்

மத்⁴யே ப³ஹூநாம் ரோகா³நாமேஷ மே பா³த⁴தேதராம் ।
டௌ³ந்-லோட்³ஸிந்ட்³ரோம் இத்யவைமி ப்ரதா⁴நம் யஸ்ய லக்ஷணம் ॥
ப⁴வதீத்த²ம் யதா³ யத்³யத் டௌ³ந்-லோட³ப³லிதி ஶ்ருதம் ।
தத்தத் ததை³வ தத்ரைவ டௌ³ந்-லோட்³ கர்தும் யதே த்³ருதம் ॥
டௌ³ந்-லோட்³ க்ரு’தாநாம் க்³ரந்தா²நாம் ஸங்க்²யாऽக³ண்யேதி மே மதி: ।
தேஷாமுத்³கா⁴டநாயாபி ஸமயோ நாஸ்தி மே யதி³ ।
கா வார்தாத்⁴யயநஸ்ய ஸ்யாத் சிந்தயந்த்விஹ பண்டி³தா: ॥
ய: காலோ முத்³ரிதக்³ரந்த²பட²நே யாபிதோ ப⁴வேத் ।
தமேவ ப⁴க்ஷயத்யேஷ வ்யாதி: ⁴ கிம் கரவாண்யஹம் ॥
ஶாந்தம் பாபம் ப⁴வேத³ந்ய: கோऽப்யேதத்³வ்யாதி⁴பீடி³த: ।
கோ பி⁴ஷக் கிம் பே⁴ஷஜம் ச க்ரு’பயா போ³த⁴யேதி³மம் ॥
- பத்³யஸூசீ

47.முக்தகமாலா

ஜநாநாமஸ்மிதா மாயா ஜக³த்யஸ்மிந்நிரர்த²கே ।
ஹந்தேயம் ப⁴ணிதிஶ்சாபி கல்பிதா மாயயா தயா ॥ 1॥
ப்³லா ப்³லாப்³லேதி ஸுபுஷ்டப³ஸ்தரடநம் குர்வந் புரீசத்வரே
ப்⁴ரு’த்யஶ்லாக⁴நத³ர்பிதோ ப³ஹுமுகோ² த³க்ஷ:ஸ்வநிர்வாசநே ।
ஸர்வாந் தோஷயதே ஜநாந் ஸுமது⁴ராஸத்யை:ஸ்வவித்தார்ஜநே
ஶூரோ விந்த³தி ராஜநீதிசதுர: ஶ்ரேய:ஸதா³ஸ்மிந்யுகே³ ॥ 2॥

மாதா க்ரந்த³த்யதீ⁴ரா மமஶிஶுரநக:⁴ குத்ர க³தவாந்
அந்யத்ரார்தோ ஜநந்யை த்வவிரதமப³லோ ரோதி³தி ஶிஶு: ।
ஸர்வே ப்ரு’ஷ்டா ரமண்யாயி வத³ கிமிஹ த்³ரு’ஷ்டோ மம பதி:
கஸ்மை தே³வாய பூ⁴யாந்மம நமநமிதா³நீம் வத³ஸகே² ॥ 3॥
உபயாஸி தமஸி ராதா⁴ம் ரஜஸா லிப்தஶ்ச சரஸி கோ³பால: ।
புலிநேஷு பங்கிலஸ்த்வம் ததா²பி ஸத்த்வகு³ணபூர்ண: கிம் ॥ 4॥
அம்ப³ராவ்ரு’தபயோத⁴ரா ஸ்த்ரிய: ஶீலவத்ய இதி மேநிரே பு³தா: ⁴ ।
அம்ப³ரம் தவ பயோத⁴ராவ்ரு’தம் ஶ்ராவணாக³மநமோஹிதே நிஶே ॥ 5॥
ஆஷாட⁴ஸ்ய ப்ரத²மதி³வஸே மேக⁴மாஶ்லிஷ்டபா⁴நும்
பஶ்யந்வாதைர்விபத³மதுலாம் ப்ராப்ய நஶ்யத்திதிக்ஷா ।
ஆகாஶஸ்த்ரீ ஸ்வமுக²மபி⁴த: கம்ப³லைர்தூ⁴ம்ரவர்ணை
ராச்சா²த்³யைதீத்யநுப⁴வமகா³ம் மாநஸே பே³ங்க³லூரௌ ॥ 6॥
“கிம்வர்ஷீய: கவே த்வம் ஜரட² வத³” “மயாஸ்யோத்தரம் நோக்தபூர்வம்”
“அஸ்து, ப்ரஶ்நோऽபரோ மே, கவிவர கதிக்ரு’த்வோ த⁴ரா கர்மநிஷ்டா² ।
ஆ த்வஜ்ஜந்மாத் ஸ்வமார்கே³ தி³நகரமபி⁴த:ஸஞ்சசாலேதி” “பா³ட⁴ம்,
ஶ்லோகேऽஸ்மிந்நுச்யமாநே க³ணய ஶிதமதே யோஜிதாந்யக்ஷராணி”॥ 7॥ (2021)

“மந்தா³க்ராந்தா தவ மதிரஹோ து:³ஶகாலோசநைர்யத்
த்வம் மாம் ப்³ரூஷே “க³ணய கதி ஸந்த்யக்ஷராண்யத்ர பத்³யே
ஸங்க்²யா லப்³தா⁴ மம க²லு வயோப்³தே³”ஷ்விதி ஸ்யாத³ஸத்யம்
த”ந்மாமேவம் வத³தி க்³ரு’ஹிணீ மந்த³ஹாஸாந் கிரந்தீ
தாம் வச்ம்யார்யே நிஶிததி⁴ஷணே பஞ்சம: பாத³ ஏஷ:” ॥ 8॥ (2022)

வாணிஜ்யம் கரவாவேத்த²ம் ப⁴வேத்தே லாப⁴தா³யகம் ।
ஸ்வீக்ரு’த்ய மே காமத⁴நம் தே³ஹி க்ரோத⁴த³ரித்³ரதாம் ।
ஸ்வீக்ரு’த்ய மே லோப⁴த⁴நம் தே³ஹி மோஹத³ரித்³ரதாம் ।
ஸ்வீக்ரு’த்யேர்ஷ்யாத⁴நம் தே³வ தே³ஹி க³ர்வத³ரித்³ரதாம் ॥ 9॥
கவிதாகுஸுமம் ஜரிதமபி ம்லாயதி நஹி கதா³பி பா⁴திதராம் ।
தஸ்யாமோத:³ ப்ரக²ரவிமர்ஶஸுதப்தோ ப⁴ஜதி வ்ரு’த்³தி⁴ம் ॥ 10॥ (15-11-2023)

அதோ கர்ஷதி வாக்³தே³வீ விவக்ஷேதோ விகர்ஷதி ।

கர்ஷணைர்நோத³நை: த்ரஸ்த: ஶ்லோக:மூகத்வமேத்யஹோ ॥ 11॥ (20-11-23)

ஆஷாட⁴ஸ்ய ப்ரத²மதி³வஸே பத்³யமாஶ்லிஷ்டசித்தம்
ஸூர்யே மேகை⁴ரபஹ்ரு’தருசாவோஷதீ⁴ஶாயமாநே ।
தா⁴ராஸாராநுஸ்ரு’தப்³ரு’ஹத்பல்வலாக்ராந்தமார்கே³
மந்த³ம் மந்த³ம் பரிமிதபதை³ரந்தமாகா³தி³தா³நீம் ॥ 12॥ (23-11-23)

கஸ்த்வம் க்ஷமஸ்வ காத்வம் க்ஷமஸ்வ கிம் து ப⁴வத³ஸ்தி வா நாஸ்தி ।
சேத³ஸ்தி கிம் வயோ ப⁴வதோ வத³து ஸஹஜ குதூஹலம் மே ॥
- பத்³யஸூசீ

48.ஆயாஹி ப³ந்தோ⁴

த்வரிதம்ரு’து³பத்³ப்⁴யாம் த்வமாயாஹி ப³ந்தோ⁴
தௌ³வாரிகோ நாஸ்த்யநாவ்ரு’தம் த்³வாரம் ॥ 1॥
ஆக³ச்ச² நி:ஸ்வநம் ஸ்வாக³தம் தே ஸ்யாத்
ப்ரதீக்ஷா மதீ³யா ஸப²லம் ப⁴வேத்³த்³ராக் ॥ 2॥
பா³லஸ்ய நித்³ரேவ தூர்ணமாயாஹி
ஆக³ச்ச² மேக⁴வத் க³ர்ஜநம் மா பூ⁴த் ॥ 3॥
ஆக³ச்ச² சோர இவ த⁴ரணீம் ப்லவந்த்வம்
கோऽபி பஶ்யேந்ந ஶ‍்ரு’ணுயாந்ந கோऽப்யத்ர ॥ 4॥
யத்³த³ர்ஶநீயமிஹ தத³ஹம் த்வபஶ்யம்
யத்³க்⁴ராணயோக்³யமிஹ தத³ஹம் த்வஜிக்⁴ரம் ॥ 5॥
அஶ‍்ரு’ணவமஹம் ஶ்ரவ்யமத்ரயல்லோகே
ஸ்ப்ரு’ஶ்யாநி ஸ்ப்ரு’ஷ்டாநி போ⁴ஜ்யமபி பு⁴க்தம் ॥ 6॥
நோத³நமவஶ்யம் ந கர்ஷணம் சாபி
ஸஜ்ஜோऽஸ்மி நிர்ப⁴ரோ த்வாமநுஸராமி ॥ 7॥
பஶ்ய மாம் தவ ஹஸிதசஞ்சலிதத்³ரு’க்³ப்⁴யாம்
நயது மாம் தே ம்ரு’து³லஹஸ்தாவலம்ப³ம் ॥ 8॥
தவ சரணபாதமநுஸரதி மயி ப³ந்தோ⁴
ஸ்மிதபல்லவம் லஸது மம வத³நவல்ல்யாம் ॥ 9॥

- பத்³யஸூசீ

49.லஜ்ஜாதிரோஹிதா ப்ரஹேலிகா

ப⁴ஜதீநகரஸ்பர்ஶாத் தந்த்³ரிதா க்ரு’ஶதாம் யதா³ ।
ப்⁴ராஜமாநே நப⁴ஸ்யர்கே சா²யா ப⁴வதி தே க்ரு’ஶா ॥
ஸுஷமாம் க³க³நம் விந்த³த்யாக³தே க³வி காநநாத் ।
விஶ்ராந்தம் ஸுலப⁴ம் ஶேதே பு⁴வநம் தமஸாவ்ரு’தம் ॥
புஷ்பாவ்ரு’தாரண்யதே³ஶா: தி³நே ஶீதஜலம் ஹிதம் ।
த்ரு’ப்தோ ஜலாவ்ரு’தோ லோக:ஹ்ரு’த்³யா ஶாரத³யாமிநீ ॥
ஜநே ஸூர்யகரௌத்ஸுக்யம் ஶிவராத்ரிமஹஸ்ததா³ ।
லஜ்ஜாதிரோஹிதாமேகாம் - - - - - - - - ॥
- பத்³யஸூசீ

50. ஜந்மோத்ஸவ:

“ஸ்தா²நத்³வயமிதா ஸங்க்²யா காசநாஸ்தி மம ப்ரியே
ஏகஸ்தா²நஸ்தி²த: கோடிரபராங்கோ பு⁴ஜோ ப⁴வேத் ॥ 1॥
தயோ: கர்ணோ த³ஶ யதி³ஸங்க்²யா கா வத³ஸத்வரம்”
இதி ப்ரு’ஷ்டா மயா பத்நீ ஜ²டித்யுத்தரமப்³ரவீத் ॥ 2॥
அஶீதிவர்ஷதே³ஶீயாऽப்ரு’ச்ச²ம் தாம் சகிதோ ப்⁴ரு’ஶம்
“வத³ தே³வி கத²ம் ப்ரோக்தம் தடி³த்³வேகே³ தது³த்தரம் “॥ 3॥
ஹஸந்தீ ஸாவத³த், “தீ⁴மந் மம கா க³ணிதே மதி:
கவிதாக்³ரத²நக்லேஶநிர்விண்ணம் வத³நம் தவ ॥ 4॥
ஜந்மோத்ஸவோ தே ப⁴விதா ஶ்வோऽத:ஸர்வம் ஸமஞ்ஜஸம்
கவிதாரசநேநாலமித³மேவ ப⁴வேத³லம்” ॥ 5॥ (2023)

- பத்³யஸூசீ

51. கவிபரிசய:

ஸ்ப²டிகஸ்வச்ச²ஸலிலா நதீ³ ஹேமவதீ ஶுபா⁴ ।
கர்ணாடகே ப்ரவஹதி க்ஷேத்ராஜீவாஶ்ரயா ஸதீ ॥ 1॥

ந்யக்³ரோதா⁴ம்ரவணோபேதே தீரே யஸ்யா விஹங்க³மா: ।
ரடந்தோ நிர்ப⁴யம் நித்யமுத்பதந்தி ஸஹஸ்ரஶ: ॥ 2॥
கா³வஶ்ச க்³ராமவ்ரு’ஷபா⁴ யஸ்யா: ஶீதலவாரிணா ।
ஸிக்தா யஸ்யாம் நிமஜ்ஜந்தி ஹ்ரு’ஷ்டா: புஷ்டா: பதே³ பதே³ ॥ 3॥
க்³ராமகந்யா வ்ரு’தா²லாபா:குசகும்ப⁴ப⁴ராநதா: ।
வஹந்தி லீலயா யஸ்யா வாரி கும்பை: ⁴ ஶிர:ஸ்தி²தை: ॥ 4॥
யாம் ஸூர்யதாபஸந்தப்தா: போக³ண்டா³ க்³ரீஷ்மவாஸரே ।
ஸலீலமவகா³ஹந்தே த³ர்ஶயந்த:ஸ்வபௌருஷம் ॥ 5॥
யாம் ஶுப⁴ஜலாம் விப்ரா: ஸேவந்தே வ்ரதிநோ நதீ³ம் ।
ஸந்த்⁴யாகாலேऽர்க்⁴யதா³நார்த²ம் ஸ்நாநார்த²ம் ச விஶேஷத: ॥ 6॥
தஸ்யா:ஸ்ரவந்த்யா: பூர்வாபி⁴முக²ம் வாமே மநோஹர: ।
ந்ரு’ஸிம்ஹோ யோக³முத்³ராயாமாஸீந: கமலாஸந: ॥ 7॥
ப்ரதீச்யபி⁴முக:² ப⁴க்தை: ஸேவ்யதேऽஹர்நிஶம் முதா³ ।
ப⁴க்தாநாமாஶ்ரயஸ்தேஷாமார்திநாஶவ்ரதே ஸ்தி²த: ॥ 8॥
அயம் ந்ரு’ஸிம்ஹஸேவார்த²ம் நிர்மித: கிம் ஜநைரிதி ।
ஸந்தே³ஹம் ஜநயந்நாஸ்தே க்³ராம: ஶிஷ்டஜநாஶ்ரித: ॥ 9॥
கோ³ரூருநாம்நா ப்ரதி²த:ஸ்தி²தோ ஹாஸநமண்ட³லே ।
யத்ர விப்ரா: கர்ஷகாஶ்ச வணிஜ: கர்மகாரிண: ॥ 10॥
ஹிந்த³வஶ்ச துருஷ்காஶ்ச ஸௌஹார்தே³ந பரஸ்பரம் ।
ஸ்வகர்மஸு ரதா நித்யம் வர்தந்தே ஸ்மேரபூ⁴ஷிதா: ॥ 11॥
உத்ஸவேஷு ந்ரு’ஸிம்ஹஸ்ய வஹந்தோ பா⁴க³முத்ஸுகா: ।
த³ர்ஶயந்தோऽஹமஹமிகாம் ப⁴க³வந்தமுபாஸதே ॥ 12॥
அஸ்மிந் க்³ராமே ஜநிம் லப்³த்⁴வா நைகே தே³ஶே ஸுஶிக்ஷிதா: ।
ஸ்வப்ராக³ல்ப்⁴யப³லாதே³வ க்²யாதா தே³ஶாந்தரேஷு ச ॥ 13॥
தத்ர ஶ்ரீவைஷ்ணவோ தீ⁴மாந் பண்டி³த: ஶாஸ்த்ரபாரக:³ ।
ஸம்பத்குமாராசார்யாஹ்வோ கோ³த்ரமாத்ரேயமாஶ்ரித: ॥ 14॥
வேங்கடாம்பா³ஹ்வயா ஸத்யா ந்யவஸத்³பா⁴ர்யயா ஸஹ ।

ஸ்வயமாசார்யதாம் ப்ராப்த: ஶிஷ்யவர்கே³ண பூஜித: ॥ 15॥
மூர்த்யுபாஹ்வ:ஶ்ரீநிவாஸ: தஸ்ய புத்ரோऽப⁴வத் ஸுதீ: ⁴ ।
லௌகிகவ்யவஹாரேஷு ப்ரக³ல்போ⁴ மிதவாக் க்⁴ரு’ணீ ॥ 16॥
த்³ரவ்யார்ஜநரதோ பூ⁴த்வா ஶாலாஶிக்ஷணவஞ்சித: ।
க்ஷேத்ரஸ்வாமீதி கதி²தோ ரம்ஹஸா ஸோऽப⁴வத்³த⁴நீ ॥ 17॥
க³ங்கா³ம்பா³யாம் த⁴ர்மபத்ந்யாம் தஸ்ய புத்ரோऽப⁴வத்ப்ரிய: ।
ஶேல்வபில்லை இதி க்²யாத:ஸர்வஸத்³கு³ணஸந்நிதி: ⁴ ॥ 18॥
ஆர்ஜயத்ஸஸுக²ம் யோऽஸௌ பத³வீம் ஸ்நாதகோத்தராம் ।
ஸஸ்யஶாஸ்த்ரே மஹாபுர்யாம் சேந்நைநாம்ந்யாம் ப்ரசண்ட³தீ: ⁴ ॥ 19॥
ததை²வ பத³வீம் சாபி ந்யாயஶாஸ்த்ரே ஶ்ரமம் விநா ।
மும்ப³ஈநாம்நி நக³ரே யதா³ விதி⁴ஹதோऽப⁴வத் ॥ 20॥
பிதா தி³வமகா³த் த்யக்த்வா குடும்ப³ம் பா³லகைர்யுதம் ।
குடும்ப³பா⁴ர:ஸஹஸா ஜ்யேஷ்ட²புத்ரேऽபதத்ததா³ ॥ 21॥
ததா³ரப்⁴ய நிஜக்³ராமே ந்யவஸத் கர்மடோ² வஶீ ।
பித்ரு’ஸ்வயோக³க்ஷேமார்த²ம் ப்⁴ராத்ரூ’ணாம் பாலநாய ச ॥ 22॥
ஸீதாம்பா³ தஸ்ய பா⁴ர்யாஸீத் ஸாத்⁴வீ வாதூ⁴லகோ³த்ரஜா ।
ந்ரு’ஸிம்ஹய்யங்கா³ர்யபுத்ரீ ப⁴ர்துர்ப³ஹுமதா ஸதா³ ॥ 23॥
தஸ்யாம் ஜாதஸ்த்ரு’தீயோऽஹம் கநிஷ்ட²ஶ்ச ஸுத: ப்ரிய: ।
க்³ரஹாங்கு³லீவஸுஶஶீஸங்க்²யாதே ஶகவத்ஸரே ॥ 24॥
அமாயாம் மாஸ்யாஶ்வயுஜே ப்ரீணயந் பிதரௌ மம ।
மூர்த்யுபாஹ்வ:ஶ்ரீநிவாஸ:ஸ்மாரயந் மத்பிதாமஹம் ॥ 25॥
லப்³த்⁴வா ப்ராத²மிகீம் ஶிக்ஷாம் க்³ராமே ஶிக்ஷணதத்பர: ।
ஹாஸநே மண்ட³லபுரே பே³ங்க³ளூரௌ ததை²வ ச ॥ 26॥
உச்சஶிக்ஷணமாலப்⁴ய பத³வீம் ஸ்நாதகோத்தராம் ।
விஜ்ஞாநே தூ³ரஸம்பர்கஶாஸ்த்ரே பரிணதிம் க³த: ॥ 27॥
ஸ்பர்தா⁴த்மகபரீக்ஷாயாம் ஸலீலம் ஸப²லோऽப⁴வம் ।
விபா⁴கே³ஸர்வகாரஸ்ய தூ³ரஸம்பர்கநாமகே ॥ 28॥

ப்ராப்யோத்³யோக³ம் த்ரயஸ்த்ரிம்ஶத்³ வர்ஷாண்யுத்ஸுகமாநஸ: ।
ஸேவாமகரவம் நைகே ஸ்த²லே நைகே பதே³ஸ்தி²த: ॥ 29॥
அந்தே தி³ல்ல்யாம் விபா⁴க³ஸ்ய மந்த்ரதா³த்ரு’பதே³ஸ்தி²த: ।
நிவ்ரு’த்திம் ப்ராப்ய நிவஸாமீதா³நீம் பா⁴ர்யயா ஸஹ ॥ 30॥
மைதி²ல்யா பே³ங்க³ளூரௌ மத்காலம் ஸம்ஸ்க்ரு’தஸேவயா ।
யாபயாமி விநா தை³ந்யம் விநாஹங்காரமாத்³ரு’த: ॥ 31॥
உஷஸி ஸ்மரணீயோ மே பிதா ஸம்ஸ்க்ரு’தஶிக்ஷணாத் ।
ஸ்வபா³ல்யே வஞ்சிதோ பூ⁴த்வா மத்⁴யமே வயஸி ஸ்தி²த: ॥ 32॥
ஸம்ஸ்க்ரு’தாத்⁴யயநம் கர்தும் பண்டி³தாந் ஶரணம் க³த: ।
ப்ராசோத³யச்ச மாம் பா³லம் ஸம்ஸ்க்ரு’தாத்⁴யயநாய ஸ: ॥ 33॥
தி³ஷ்ட்யா மமாபி கு³ரவஸ்த ஏவாஸந் ஸ்மராமி தாந் ।
ஸப்ரஶ்ரயம் தாநாசார்யாந்நமாமி ச புந: புந: ॥ 34॥
நாராயணம் ஶாஸ்த்ர்யுபாஹ்வம் ந்ரு’ஸிம்ஹாசார்யமேவ ச ।
அய்யங்கா³ர்யோபாஹ்வமார்யம் ராமஸ்வாமிநமேவ ச ॥ 35॥
சந்த்³ரிகாயாஶ்ச ரசநே ததா² தஸ்யா: ப்ரகாஶநே ।
த³த்த்வா கராவலம்ப³ம் மே மார்க³ம் யே த³ர்ஶயந்த்யஹோ ॥ 36॥
மஹாமஹோபாத்⁴யாயாந்ஸ்தாந் பத்³மஶ்ரீபூ⁴ஷிதாநஹம் ।
ஶுக்லோபாஹ்வாந் ரமாகாந்தாந் ப்ரணமாமி புந: புந: ॥ 37॥
பத³க்³ரத²நகௌஶலம் மம கதா³பி நோ பா⁴ஸுரம்
ந ஶாஸ்த்ரபரிஶீலநே மம வித³க்³த⁴தா த்³ரு’ஶ்யதே ।
ததா²பி மம சாபலம் நுத³தி மாம் கவே:பத்³த⁴தௌ
க்ரு’திர்மம ஸமீக்ஷ்யதாம் கருணயா ரஸோபாஸகை: ॥ 38॥
- பத்³யஸூசீ

- க்³ரந்த²ஸமாப்தி: ।

